
ՆԵՐԱԾՈՒԹՅՈՒՆ

Սիրելի՛ աշակերտներ

8-րդ դասարանի դասագրքում ներկայացված է Հայոց եկեղեցու 
1Ճ—XVIII դարերի պատմությունը։ Հայոց պատմության դասընթացից 
դուք ծանոթ եք այս ժամանակաշրջանին, որը հարուստ է քաղա
քական կարևոր իրադարձություններով, հոգևոր-մշակութային մեծ 
ձեռքբերումներով, ազատագրական պայքարի խիզախումներով, 
ցավոք, նաև կորուստներով ու վայրէջքներով։

Ինչպես միշտ, այնպես էլ այս պատմաշրջանում Հայոց եկեղեցին 
իր ժողովրդի հետ էր։ Հայոց հայրապետներն ամեն կերպ աջակ
ցեցին Բագրատունյաց թագավորության հաստատմանը, իսկ Բագ֊ 
րատունիների անկումից հետո հեռավոր Կիլիկիայում նպաստեցին 
հայոց նոր պետականության ծնունդին՛ այնտեղ տեղաւիոխելով 
կաթողիկոսական աթոռը։ Կիլիկիայի պետականության անկու
մից հետո հայոց հոգևոր կենտրոնը երկարատև դեգերուննե
րի արդյունքում վերադարձավ Մայր հայրենիք՛ Սուրբ էջմիածին։ 
Օտար տիրապետությունների դժվարագույն տարիներին եկեղե
ցին ստանձներ անկախ պետականությունը վերականգնելու, հայոց 

հոգևոր-մշակութային կյանքը զարգացնելու, մասնատված ժո
ղովրդին համախմբելու պատասխանատվությունը։

Սիրելի աշակերտնե՛ր, ուսումնասիրելով Հայոց եկեղեցու պատ
մությունը՝ իլ ավելի կամրապնդվի ձեր սերը հայրենիքի ու ազգային 
եկեղեցու նկատմամբ։

Հեղինակներ

Գ1 Ո ՒԽ 1 ՀԱՅՈՑ եկեղեցին...........ԲԱԳՐԱՏՈԻՆԻՆԵՐԻ ՕՐՈՔ

1. ՀԱՅՈՑ ԵԿԵՂԵՑՈՒ ԴԵՐՆ ԱՆԿԱԽՈՒԹՅԱՆ 
ՎԵՐԱԿԱՆԳՆՄԱՆ ԵՎ ԱՄՐԱՊՆԴՄԱՆ 
ԳՈՐԾՈՒՄ

Շիրակավանի ժողովը։ Ջաքարիա Ձագեցի

Արաբական տիրապետության ժամանակաշրջանում հայ ժողովուրդը 
ենթարկվում էր ոչ միայն քաղաքական ու տնտեսական, այլև կրոնական 
խիստ ճնշումների։

Արաբ զորավար Բուղայի պատժիչ արշավանքի հետևանքով Հայաս
տանը ենթարկվեց ծանր փորձության։ Այդ ժամանակ բազմաթիվ հայ իշ
խաններ գերեվարվեցին։ Նման պայմաններում տեղի ունեցավ Նոր կա
թողիկոսի՝ Ջւսքւսրիա Ա Ձագեցու (855-876) ընտրությունը։ Սպարապետ 
Սմբատ Բագրատունին 855 թ. Շիրւսկ ավան ում ժողով գումարեց, որն ան
նախադեպ որոշում կայացրեց։ Կաթողիկոս ընտրւխց ոչ թե եպիսկոպոսնե
րից մեկը, այլ աշխարհական մի անձ, ով թեև հոգևորական չէր, սակայն, 
սպարապետի ու ժողովականների համոզմամբ, կարող էր համախմբել ու 
զորացնել եկեղեցին։

ժողովի ավարտվելուց 
հետո Բուղայի պահան
ջով Սմբատ Բագրատու
նին գնաց Բւսղդադ, ուր 
բազմաթիվ հայ իշխաններ 
էին գերի տարվել։ Հայոց 
սպարապետն այնտեղ հրա
ժարվեց կրոնափոխ լինե
լու առաջարկից և դաժան 
տանջանքների ենթարկվե
լուց հետո մահացավ բան
տում։

Հետագայում նրան ՍաւղմոսավաՆք

Դվինի կենտրոնական թաղամասը. 
Վերակազմությունը՝ Ա. Պատրիկի

շնորհվեց «Սմբատ Խոստովանող»* մականունը։ Սմբատ սպարապետի 
գործը շարունակեց որդին՝ Աշոտը, ում էլ վի՜ճակված էր վերականգնել 

Հայոց պետականությունը։ 
Նա ձեռնամուխ է լինում երկ
րի միավորման, ուժերի համա
խմբման գործին՝ ամենուր իրեն 
աջակից ունենալով Զաքարիա 
Ա Ձագեցուն, ով մեծ սեր ու 
ժողովրդականություն էր վայե– 
լո ւմ։

Զաքարիա Ձագեցին մեծ ջան
քեր է գործադրում Հայոց թա
գավորության վերականգնման 
ուղղությամբ։ Նա մի շարք 
կարևոր քայլեր է ձեռնարկում 

այդ ծրագիրը կյանքի կոչելու համար։ Միջագետքի արաբ ամիրայի հետ 
բանակցելու ժամանակ նա առաջ է քաշում Աշոտին թագ շնորհելու ան
հրաժեշտության հարցը։ Զաքարիա կաթողիկոսը երկու անգամ (869 և 
875 թվականներին) գումարել է հայ աշխարհիկ և հոգևորականների ժո
ղով, որոնցում Աշոտը ՜ճանաչվել է Հայոց թագավոր։

Այս ժամանակ է, որ Կ. Պոլսի Փոտ պատրիարքը դավանական հա
լածանքներ է սկսում Բյուգանդական կայսրության տարածքում բնակվող 
հայերի նկատմամբ։ Հայոց Զաքարիա կաթողիկոսը նամակ է գրում Փոտ 
պատրիարքին՝ բացատրելով, որ հայերը Քաղկեդոնի ժողովը չեն ընդու
նում, որովհետև այն հակասում է առաջին երեք տիեզերական ժողովների 
վարդապետությանը։ Փոտը նամակ է ուղարկում հայերին և առաջարկում 
ընդունել քաղկեդոնականությունը՝ համաձայնության դեպքում խոստանա
լով կայսրության աջակցությունը։ Նա Աշոտին նաև որպես նվեր ուղարկում 
է տերունական խաչափայտի մասունք։

Զաքարիա կաթողիկոսի և Աշոտ իշխանաց իշխանի նախաձեռնությամբ 
862 թ. Շիրւսկւսվւսնում գումարվում է ժողով՝ պատասխանելու Փոտ պատ
րիարքի նամակին։ ժողովը քննում և մերժում է պատրիարքի առաջարկը։

Գևորգ Բ Գառնեցի

Զաքարիա Ձագեցուց հետո կաթողիկոս է ընտրվում Գևորգ Բ Գւսռնե– 
ցին (877-897)։ Գահակալության սկզբում նա մեկնում է Վասպուրական, 
Տարոն և հաշտեցնոււք տեղի իշխաններին, իսկ հետագա տարիներին ոչ մի 
ջանք չի խնայում երկրի միավորման ու ամրապնդման համար։

Գևորգ կաթողիկոսի աթոռակալության 
ժամանակ է, որ հայ ժողովուրդը վերա
կանգնում է պետական անկախությունը։ 
885 թ. ընդառաջելով հայ իշխանների դի
մումին՝ Բաղդադի խալիֆը Աշոտ Բագրա– 
տունուն ուղարկում է թագ, թագավորական 
զգեստներ ու պարգևներ, Նաև նժույգներ ու 
զենք։ Հայոց իշխանների, զորքի ու բարձրաս
տիճան հոգևորականների Ներկայությամբ 
Աշոտ Բագրատունին հռչակվում է Հայոց թա
գավոր։ Շուտով Աշոտ 1-ին թագ է ուղարկում 
նաև Բյուզանդիայի Վասիլ I կայսրը։

Արշակունյաց թագավորության անկումից 
մոտ չորսուկես դար անց վերականգնվում է 
հայկական անկախ պետականությունը, որը 
Նաև Հայոց եկեղեցու մեծ հաղթանակն էր։

Գևորգ Բ ԳաոՆեցի

■ս

Աշոտ թագավորից հետո գահի օրինական ժառանգորդ Սմբատ ար
քայորդու և հայոց սպարապետ Աբասի միջև սկսվում է գահակալական 
պայքար։ Գևորգ կաթողիկոսը ստիպված է լինում կրկին հաշտարար միջ
նորդի դեր կատարել։

Սմբատ 1-ը Երազգավորսում թագադրվում է Գևորգ Գառնեցու ձեռքով, 
իսկ Աբաս սպարապետը, հասկանալով իր քայլի կորստաբեր լինելը, գնում 
է կաթողիկոսի մոտ, զղջում և մեղքերի թողություն խնդրում։

893 թ. Գվինի կործանարար երկրաշարժից հետո Գևորգ կաթողիկոսը 
ստիպված կաթողիկոսարանը տեղափոխում է Զվարթնոց։ Քիչ անց Ատր– 
պատականի ամիրայի խարդավանքների պատճառովնա շուրջ երկու ամիս 
գերեվարւէում է նույն ամիրայի կողմից։ Մեծ փրկագնի շնորհիվ թագավորն 
ու իշխանները կարողանում 
են ազատել կաթողիկոսին։ 
Սակայն Սմբատ 1֊ի և ամի
րայի միջև պատերազմը չի 
դադարում։

Իսկ Գևորգ Գառնեցին, 
տեղից տեղ փոխադրվելու^ 
ի վերջո մահկանացուն 
կնքում է Վասպուրակա– 
նում և թաղվում Վանի մոտ
գտնվող Ձորովւսնքում. ՍևաՆավաՆք. Ս. Առաքելոց եկեղեցին

Գևորգ Գառնեցուց հետո՝ 897 թ., կաթողիկոս է ձեռն աղբվում Նշանա
վոր հոգևորական, Սևանի վանքի վանահայր Մաշտոց Ա Եղիվարդեցին։ 
Դեռ վանահայրության ժամանակ Նրա ջանքերով և Սյունյաց Մարիամ 
իշխանուհու Նվիրատվությամբ կառուցվում են Սևանի կղզու Ս. Առւսքե– 
լոց և Ս. Աստվածածին եկեղեցիները, որոնք կանգուն են մինչև օրս։

Մաշտոց կաթողիկոսը հռչակված էր իր գիտելիքներով։ Նրա անվան 
հետ է կապվում Հայոց եկեղեցու «Մաշտոց» ծիսական ժողովածուի ամբող
ջացումը։

Հովհաննես Ե Դրասխանակերւրցի։
Կաթողիկոսական աթոռի տեղափոխությունը Դվինից Աղթամար

Հովհաննես Ե
Դրասխանակերւրցի

Հայոց կաթողիկոս Հովհաննես Ե Դրաս– 
խւսնւսկերտցին (898-929), ով նաև պատ
միչ էր, գրել է «Հայոց պատմություն» 
վերնագրով մի աշխատություն, որի մեջ 
տեղեկացնում է ոչ միայն անցյալի, այլև 
իր ժամանակների կարևոր իրադարձու
թյունների մասին։

909 թ. Հայաստան ներխուժած Յուսուֆ 
ամիրայի հետ բանակցելու և պատերազմը 
կանխելու նպատակով Սմբատ 1-ը մեծաքա
նակ Նվերներով նրան ընդառաջ է ուղար
կում Հովհաննես կաթողիկոսին։ Յուսուֆը 
սկզբում լավ ընդունելություն է ցուցաբերում, 
բայց հետո կաթողիկոսին բանտարկում է 
Դվինում։ Ի վերջո, պահանջված փրկագնի 

մի մասը ստանալով, Նրան ազատ է արձակում։
Յուսուֆը, հայ իշխաններից ոմանց գործիք դարձնելով, Սմբատ 1-ին 

ծանր կացության է մատնում։ Կապույտ բերդում պաշարված թագավորը 
ճարահատյալ հանձնւխւմ է ամիրային՝ հաշտության եզր գտնելու հույսով։
Սակայն ամիրան Նրա հետ դաժանորեն է վարվում, տանջանքների են
թարկելուց հետո հրամայում է գլխատել, իսկ մարմինը խաչ է բարձրաց
նում Դվինում (914 թ.)։

Այս եղերական դեպքից հետո Հովհաննես Դրասխանակերտցին նահա
տակ թագավորի համար հատուկ հիշատակի օր և եկեղեցական տոն է 
սահմանում։

Ազատագրական պայքարի գլուխ է կանգնոււք Սմբատի որդին՝ Աշոտ II 
Երկաթը, ով, սակայն, սակավաթիվ ուժեր ուներ։

Հովհաննես Դրւսսխւսնա–
կերացին Նամակ է ստանում Կ. 
Պոլսի պատրիարքից, որի մեջ նա 
հայերին պայքարը շարունակելու 
կոչ էր անում՝ Նշելով, որ Բյուզան
դիան կսատարի Նրանց։

Բյուգանդական կայսեր ռազմա
կան օգնությամբ և կաթողիկոսի 
աջակցությամբ Աշոտ հ-ը հաջողու
թյամբ ազատագրում է Հայաստա
նը արաբներից Լւ սանձում ապս
տամբ հայ իշխաններին։ Շուտուի 
սկսվում է արաբական մի նոր ար
շավանք։ Երկիրը հայտնվում է ծա– 

Աշուր II Երկաթի խաչը

նր կացության մեջ, որի պատ՜ճառով Հովհաննես կաթողիկոսն ստիպված 
կաթողիկոսական աթոռը 927 թ. տեղափոխում է Աղթամար։

Աղթամարում են աթոռակալել Հախաննես Դրասխանակերտցուն հա
ջորդած երեք կաթողիկոսները։

Հարցեր և առաջադրանքներ

1. Ինչի համար է Սմբատ սպարապետը ստացել «Խոստովանող» մակա
նունը։

2. Ձեր կարծիքով, ինչն էր պատճառը, որ Աշոտ իշխանաց իշխանը և 
Ջաքարիա կաթողիկոսը կարողացան խաղաղություն հաստատել 
Վասպուրականում և Սյունիքում։

3. Ինչու հայերը մերժեցին Փոտ պատրիարքի՛ քաղկեդոնականություն ըն
դունելու պահանջը։

4. Ո՞վ 877 թ. ընտրվեց կաթողիկոս։
5. Վերհիշեք, թե ինչպես կատարվեց Աշոտ Բագրատունու թագադրումը։
6. Ինչ դեր խաղաց Գևորգ կաթողիկոսն արքայորդի Սմբատին և սպարա

պետ Աբասին հաշտեցնելու գործում։
7. Ո՞ւմ ջանքերով և նվիրատվությամբ են կառուցվել Սևանի կղզու 

Ս. Առաքելոց և Ս. Աստվածածին եկեղեցիները։
8. Ինչ գործունեություն է ծավալել Հովհաննես Դրասխանակերտցի կաթո

ղիկոսը Հայաստանի և Ատրպատականի միջև պատերազմը կանխելու 
նպատակով։

9. Ինչու կաթողիկոսական աթոռը հաստատվեց Վասպուրականում։

Գործնական աշխատանք

1. Փաստերով հիմնավորեք, որ աշխարհական Ջաքարիա Ձագեցու կա
թողիկոս ընտրվելը ՜ճիշտ էր։

2. Տվեք Զաքարիա կաթողիկոսի բնութագիրը «Հնգյակ» վարժության մի–

•Քննարկում

Ւ՚նչ դեր է խաղացել Հովհաննես կաթողիկոսը Աշոտ Երկաթի գլխավո
րած ազատագրական պայքարի հաջողության գործում։

Բառարան

Խոստովանող - Հանուն Քրիստոսի չարչարանքների ենթարկված,
սուրբ հավատը խոստովանող մարդ։

Լրացուցիչ նյութ

Ջաքարիա Ա Ձագեցի

Տեր Ջաքարիան (Ձագեցին) գնում է տես
նելու Շեխի որդի Հիսեին (Իսա իբն Շայխ), 
և նրա կողմից մեծ պատվի է արժանանում, 
վերջինս նրան տալիս է շատ պարգևներ, 
Նաև դրոշակ՝ վրան խաչ դնելու և դրանով 
միշտ իր մոտ մտնելու համար։

Ջաքարիային հաջորդում է Գևորգը՝ 
պատրիարքարանի տնից։ Նրա ժամանակ 
մեծն Աշոտը, ընդարձակելով իր տարածքը

աստւմնում ու Աղվանքում և կովկասյան 
ցեղերին էլ իրեն ենթարկելով, ոչ մի բանից 
պակաս չի մնում, բացի թագից, որի մասին 
մտածում էին Հայոց իշխանները։ Նրանք այդ
մասին Հիսեի միջոցով հայտնում են ամիրա
պետին, և վերջինս ուրախ սրտով ուղարկում

է թագ, հանդերձանք ու նժույգներ։ Թագ է ուղարկում նաև Վասիլ կայսրը, 
և Տեր Գևորգն օրհնում է թագը։

Վարդան Արևելցի. Տիեզերական պատմություն

ՍՄԲԱՏ ԲԱԳՐԱՏՈՒՆԻ ՀԱՅՈՑ ՍՊԱՐԱՊԵՏԻ 
ՉԱՐՉԱՐԱՆՔՆԵՐՆ ՈՒ ՄԱՀԸ

Բուղա արաբ զորավարն իր հետ արքունիք տարավ նաև հայոց Սմբատ 
Սպարապետին։ Եվ խալիֆան բազմաթիվ խոստումներ էր տալիս նրան, 
միայն թե ընդուներ մահմեդականություն։ Սակայն մեծ սպարապետ Սմբա
տը, քաջաբար ելնելով ստի դեմ, Քրիստոսի հավատից բնավ չշեղվեց՝ գե
րադասելով նահատակվել քրիստոնեական հավատի համար։ Եվ այդպի֊ 
սով ուրացություն առաջարկողներէն բոլորին պարտության մատնեց։ Ահա 
այդպես էլ աներկյուղաբար մահացավ բանտում՛ մարտիրոսի ունահատա– 
կի անուն ժառանգելով։ Նրա աճյունը քրիստոնյաները տարան և հոգևոր 
երգերի ուղեկցությամբ թաղեցին Դանիել մարգարեի անունը կրողվկայա– 
րան-եկեղեցում։

Հովհաննես Գրասխանակերւրցի. Հայոց պաւրմություն

ԱՂԹԱԱԱՐԻ ՍՈՒՐԲ Ւ»ԱՉ ԵԿԵՂԵՑԻ

Սուրբ Խաչ եկեղեցին գտնվում է Վանա լճի Աղթամար կղզում։ Վանա
կան համալիրը բաղկացած է եղել մի քանի եկեղեցիներից՝ կառուցված 
տարբեր ժամանակաշրջաններում, որոնցից այժմ կանգուն է միայն մեկը։ 
Կառուցվել է 915 921 թվականներին Գագիկ Արծրունի թագավորի հանձ
նարարությամբ՛ Մանվել ճարտարապետի կողմից։ Այն հայ ճարտարա
պետության կոթողներից է։ Ս. Խաչը քառախորան, խաչաձև գմբեթավոր 
կառուցվածքով եկեղեցի է։ Դրսից ամբողջությամբ պատված է պատկերա
քանդակներով, իսկ ներսից՝ որմնանկարներով։ Հնում եղել է Հայաստանի 
հոգևոր խոշոր կենտրոններից՝ Աղթամար վանական համալիրի բաղկա
ցուցիչ մասը։ Ս. Խաչը 1113 թ. եղել է Աղթամարի կաթողիկոսության կենտ
րոնը։

11

13 VՕՈ 99 16.02.2021, 11:17



ՈրօքօՀ 1աբտ։//օհօօ1<տ.հօոօօ.ոօէ/քաոք/օտջտ/

Տաճարի արտաքին պատերը զարդարված են 6 16779636 շարք
կազմող զարդաքանդակներով։ Վերջիններս ստեղծելիս ճարտարապետը 
հաշվի է առել հնարավոր դիտանկյունները և տարբեր ժամերի լուսավորու
թյունը։ Պատերից մեկի վրա պատկերված է Գագիկ Արծրունին՝ եկեղեցու 
մանրակերտը ձեռքին, կողքին՝ Հիսուս Քրիստոս՝ ողջ հասակով։ Եկեղե
ցու արտաքին մասում պատկերված են Նաև Գագիկ թագավորի մայրը և 
կինը՝ Մլքե թագուհին։ Արևելյան պատին Ս. Թադեոս և Ս. Բարդուղիմեոս 
առաքյալների պատկերներն են, Նրանց կողքին՝ Ս. Գրիգոր Լուսավորիչը, 
ինչպես նաև Արծրունյաց տան ներկայացուցիչներ։ Յուրահատուկ է Ադա
մի արարումից մինչև արտաքսում դրվագը պատկերող բարձրաքանդակը։

Աղթամարի Ս. Խաչ եկեղեցին (915-921 թթ.). 
ճարւրարապեւր՝ ՄաՆուել

2. ՀԱՅՈՑ ԵԿԵՂԵՑԻՆ ԲԱԳՐԱՏՈՒՆՅԱՑ 
ԹԱԳԱՎՈՐՈՒԹՅԱՆ ՎԵՐԵԼՔԻ 
ԺԱՄԱՆԱԿԱՇՐՋԱՆՈՒՄ՝

Աշոտ Երկաթից հետո գահ 
է բարձրանում Աբւսս Բագ
րատունին (929-953)։ Նա իր 
նստավայր և երկրի մայրա
քաղաք Կարսում կառուցում 
է Կաթողիկե եկեղեցի՝ նախա
պատրաստելով կաթողիկո
սարանի փոխադրությունն 
այդտեղ։ Դժվարությունը մի
այն Արծրունիներին համոզելն 
էր, սակայն Աբասը կարողա
նում է բանակցությունների մի
ջոցով հարցը կարգավորել։

՚ 948 թվականին կաթողիկոս Ա Ա^քելոց եկեղեցին

Անանիա Ա Սհկացին (946– 
968) տեղափոխվում է նախ 
Կարս, ապա Շիրակի Արգինւս ավան։

Պայքար Սյունյաց և Աղվանից աթոռների 
անջատողական ձգտումների դեմ

IX դարի երկրորդ կեսին Սյունիքում վերականգնվում է Սյունյաց մետրո
պոլիտությունը՝ Տաթև կենտրոնով։

X դարի սկզբներին Հայոց կաթողիկոսները հեռացել էին Դվինից ու 
հաստատվել Վասպուրականում։ Այդ պատճառով Սյունյաց մետրոպոլիտը 
մեռոն ստանալու համար ամեն տարի չէր կարող գնալ կաթողիկոսի մոտ։ 
Ստեղծված իրավիճակում ավելի հարմար էր մեռոնը ստանալ հարևան Աղ
վանից կաթողիկոսից։ Սակայն սա ավանդական կարգի խախտում էր և 
աստիճանաբար տանում էր Հայոց կաթողիկոսի դերի Նվազեցման։ Անա– 
Նիա Սհկացին Սյունյաց մետրոպոլիտից և Աղվանից կաթողիկոսից պա
հանջում է նախկին կարգի վերականգնում և հնազանդություն։ Անանիա 
կաթողիկոսը վերջիններիս հրավիրում է իր մոտ, բայց Նրանք չեն ներ
կայանում։

Հայոց կաթողիկոսն անձամբ գալիս է Սյունիք։ Այստեղ Նրան դիմավո
րում են Սյունյաց իշխանները, իսկ Տաթևում Նրան ներկայանում է Հակոբ 

Անանիա Ա Մոկացի

մետրոպոլիտը և հայտնում իր հնազանդու
թյունը։

Սակայն տարիներ անց Հակոբը դարձյալ 
հրաժարվում է ենթարկվել Հայոց կաթողի
կոսին։ Մհկացին ստիպված նորից է գալիս 
Սյունիք և վերացնում Տաթևի մետրոպոլի
տությունը։

958 թ. մահանում են Աղվանից կաթողիկո
սը և Սյունիքի եպիսկոպոսը։ Մհկացին, ստա
նալով այդ լուրը, նորից է գալիս Սյունիք։ 
Կապանում նրան են ներկայանում Սյունյաց 
իշխանները և գրոււք են պարտավորագիր՝ 
խոստանալով հնազանդ լինել կաթողիկոսի 
հոգևոր իշխանությանը։ Սյունյաց իշխան
ներն ու հոգևորականությունը խնդրում են 

վերականգնել մետրոպոլիտությունը։ Կաթողիկոսը, ընդառաջելով Նրանց 
խնդրանքին, Սյունյաց եպիսկոպոս է ձեռնադրում Ջևանշիր իշխանի որ
դուն։

Անանիա Մոկացին վերականգնում է նաև բնականոն հարաբերու
թյունները Աղվանից կաթողիկոսության հետ։ Աղվանքի նորընտիր կաթո
ղիկոսը գալիս է Արգինա, օծվում Հայոց կաթողիկոսի կողմից՝ ընդունելով 
նրա գերագահությունը։

Խաչիկ Արշւսրունու գործունեությունը

973 թ. կաթողիկոս է ձեռնադրվում ԱՆա– 
Նիա Մոկացու ազգական Խաչիկ Ա-ն (973– 
992)։ Մինչև ձեռնադրությունը նա մեծ համ
բավ ուներ Հայաստանում և կաթողիկոս 
դառնալուց հետո հանդես է գալիս նորանոր 
կարևոր գործերուի

Խաչիկ Ա-ն նորոգում է Արգինայի կա
թողիկոսարանը, այստեղ կառուցում է Կա
թողիկե եկեղեցի՝ հրավիրելով Տրդատ 
՜ճարտարապետին։ Նրա օրոք ծաղկում է 
Արգինայի վարդապետարանը, որտեղի 
բանիմաց սաների թվում կային նաև 
ազնվականներ։ Պատմիչները վկայում են, 
որ կաթողիկոսը բազմաթիվ ձեռագրեր է

ԱՆիի Մայր պաճարը (1001 թ.). 
ճարտարապետ՝ Տրդատ

արտագրել տալիս, հարստացնում 
Արգինայի կաթողիկոսարանի մա
տենադարանը։

Խաչիկ Ա-Ն հանդես է գալիս որ
պես խորագետ, ձեռներեց ուհեռա– 
տես գործիչ՝ մեծապես բարձրաց
նելով կաթողիկոսության վարկը 
թե երկրի ներսում և թե դրսում։ 
Նրա կարևոր ձեռնարկներից էր 
բուն Հայաստանի սահմաններից 
դուրս՝ Անտիոքում և Կիլիկիւսյի 
Տւսրսոն քաղաքում հայկական 
թեմերի հիմնումը։

Հոգևոր և մշակութային 
վերելքը X դարում

X դարի երկրորդ կեսին երկիրն ապրում էր շինարար, ստեղծագործ կյան
քով։ Սմբատ II Բագրատունին (977-990) ընդարձակում է Անի մայրաքաղա
քի պարսպապատ մասը և սկսում քաղաքի Սայր տա՜ճարի (Կաթողիկեի) 
շինարարությունը։ Տաղանդավոր Տրդատ ՜ճարտարապետի նախագծած այդ 
կառույցը դառնում է Բագրատունյաց 
մայրաքաղաքի զարդը։ Սմբատը, 
սակայն, մահանում է և չի տեսնում 
շինարարության ավարտը։ Նրա եղ
բայր Գագիկ I Բագրատունու (990– 
1020) կինը՝ Կատրամիդե թագուհին, 
ստանձնում է Կաթողիկեի շինարա
րության հովանավորությունը և 
տաճարի կառուցումն ավարտում 
1001 թ.։ Մայրաքաղաքում եկեղե
ցիներ են կառուցում նաև Նշանա
վոր իշխանները, որոնց մեջ աչքի 
են ընկնում Պահլավունիները։ Այս 
ժամանակաշրջանում Հայաստա
նում բացվում են բազմաթիվ նշա
նավոր վանքեր ու դպրոցներ, որոնք 
վկայում էին երկրռւմ սկսված հո
գևոր ֊մշակութային աննախադեպ

վերելքի մասին։ Այդ դպրոցներից հատկապես նշանավոր էր Վասպուրա֊ 
կանում գտնվող Նարեկավանքի դպրոցը, որի հիմնադիրն ու ուսուցիչն էր 
Անանիա Նարեկացին։

Նույն շրջանում հանդես են գալիս բազմաթիվ գիտնական վարդապետ
ներ, ինչպես, օրինակ, Խոսրով Անձևացին, Սամվել Կամրջաձորեցին և 
ուրիշներ։ Սակայն առավել հռչակվածը Նարեկավանքի աստվածաբան 
բանաստեղծն էր՝ Ս. Գրիգոր Նարեկացին, ում «Մատյան ողբերգության» 
բացառիկ ստեղծագործությունը հայ ժողովրդի հոգևոր մշակույթի բարձ
րակետերից մեկն է։

Իր Ժամանակի պատմական֊քաղաքական դեպքերն ու իրադարձու
թյունները Ս. Գրիգոր Նարեկացին վերլուծում է «Մատյան ողբերգության» 
կոչւխյծ աղոթագրքում։ Հեղինակն իր պատանեկությունն ու հետագա ողջ 
կյանքն անցկացրել է Նարեկավանքում։ Շուրջ 70 տարիների իր փոր
ձառությունը նա ամփոփում է 1002-1003 թթ. գրված աղոթամատյանի մեջ։ 
Գեռևս Նարեկացու կենդանության օրոք նրա գրած աղոթագրքին վերա
գրվում են բուժիչ և հրաշագործ հատկություններ։ Ի թիվս այլ գործերի՝ 
Նարեկացու այս ստեղծագործությունը ծնունդ էր Ճ–Ճ1 դդ. Հայոց եկեղեցու 
հոգևոր֊մշակութային զարթոնքի։ Ս. Գրիգոր Նարեկացին Հայոց եկեղեցու 
կողմից դասվել է սուրբ Թարգմանիչների կողքին, իբրև հայոց մեծագույն 
սրբերից մեկը։

Հարցեր և առաջադրանքներ

1. Ինչու առաջացավ կաթողիկոսարանի տեղափոխման անհրաժեշտու
թյուն։

2. Հայոց որ թագավորի օրոք և երբ կաթողիկոսարանը տեղափոխվեց 
Կարս։ Ո՞վ էր կաթողիկոսն այդ ժամանակ։

3. Արբ վերականգնվեց Սյունյաց մետրոպոլիտությունը։
4. Ինչու Անանիա Մոկացին 958 թ. վերականգնեց Տաթևի եպիսկոպոսու

թյունը։
5. Ինչով է հայտնի Խաչիկ Ա Արշարունի կաթողիկոսը։
6. Ո՞վ սկսեց և ում օրոք ավարտվեց ԱՆիի Մայր տա՜ճարի շինարարությու

նը։ Ո՞վ էր տաճարի ճարտարապետը։
7. Այդ շրջանի ինչ գիտնական վարդապետների կարող եք նշել։ Ո՞վ էր 

նրանցից ամենահռչակավորը։
8. Արբ է գրվել «Մատյան ողբերգության» աղոթագիրքը։

Բառարան

Աղոթագիրք, Աղոթամատյան - աղոթքների ժողովածու։

Լրացուցիչ նյութ

ԱՆԱՆԻԱ ԱՈԿԱՑՈԻ ԺԱԱԱՆԱԿ ՎԱՆՔԵՐԻ 
ՀԻԱՆԱԴՐԱԱՆ Մ՜ԱՍԻՆ

Այս ժամանակ ծաղկելով պայծառացան Հայաստան աշխարհի կրոնա
վորական կարգերը, և բազում տեղերում կառուցվեցին եղբայրանոցներ, 
ուր Քրիստոսի սիրով հավաքվեցին մենակյացները։

Առաջինը Կամրջաձորի մեծահռչակ ուխտն էր Արշարունյաց գավառում, 
որի առաջնորդ հայր Հովհաննեսը, արևմտյան աշխարհում Քաղկեդոնի 
մարդադավան աղանդից հալածվելով, եկավ՝ իր հետ բերելով տերունական 
հրացոլ նշանը (խաչը)։ Կամրջաձորում բնակվելով՝ նրանք առաջնորդվում 
էին սուրբ Բարսեղ հայրապետի առաքելական հիմք ունեցող սահմանա
դրությամբ, ըստ որի՝ «նրանց (միաբանների) մոտ ամեն ինչ ընդհանուր է»։

Իսկ Շիրակ գավառում Հոռոմոսի կոչված վանքը շինվեց Հովհաննեսի 
ձեռքով, որը զարդարված էր ողորմածության զարդերով, և մինչև անգամ 
իր զգեստը հանում ու տալիս էր իրեն հանդիպող աղքատներին...

Այս ժամանակ կառուցվեց Նարեկ (վանքը) Ռշտունյաց գավառում, նույն 
կարգերով... Նույն կարգերով՝ Հնձուց վանքը՝ Կարին գավառում, Դպրե
վանքը՝ Շիրակում, Ցախաց քարը՝ Վայոց ձոր գավառում։

Սւրեփանոս Տարոնեցի Ասողիկ. Տիեզերական պատմություն

ՆԱՐԵԿ ԱՎԱՆՔԸ

Նարեկավանքը հիմնադրվել է 10-րդ դարում Անանիա Ա Աոկացի կա
թողիկոսի ժամանակ՛ Բյուզանդիայից հալածված և Հայաստան գաղթած 
հայ վանականների կողմից։ Վանքի և վանական դպրոցի հիմնադիրն 
ամենայն հավանականությամբ Անանիա Նարեկացի նշանավոր վարդա
պետն է՛ Սուրբ Գրիգոր Նարեկացու ուսուցիչը։ Նարեկավանքը գտնվում 
է պատմական Հայաստանի Վասպուրական նահանգի Ռշտունյաց գավա
ռում, Վանա ծովակի ափին։ Նարեկավանքում են թաղված Հայ եկեղեցու 
երևելի դեմքերից Անանիա Նարեկացին, Գրիգոր Նարեկացին և ուրիշներ։

4

Նարեկավանք

Այստեղ է ժամանակին ստեղծագործել նաև հայտնի պատմիչ Ուխտանե– 
սը։ Ավանդության համաձայն՝ այստեղ է ամփոփված եղել նաև Սուրբ Հա– 
կոբ Ածբնայի աճյունը։ Նարեկավանքը վերջնականապես ավերվել է 1896 
թ. քրդական ավազակախմբերի կողմից, որոնք սպանել են վանահորը, 12 
վանականների և թալանի ու կողոպուտի ենթարկել վանքը։

Ստեփան Մելիք-Բախշյան. Հայոց պաշտամունքային վայրեր

Ս. ԳՐԻԳՈՐ ՆԱՐԵԿԱՑՈՒ ՀՐԱՇՔԸ

Նարեկացին իր ժամանակների լուսամիտ վարդապետներից էր, սա
կայն միանշանակ չէր ընկալվում ինչպես հոգևոր, այնպես էլ աշխարհիկ 
իշխանությունների կողմից։ Այդ պատճառով որոշվում է նրան պատմե
լով աքսորել՝ որպես հերձվածողի։ Օրվա իշխանավորները նրան ծաղրի 
առարկա դարձնելու նպատակով Նարեկացու մոտ պատվիրակներ են ու
ղարկում։ Սուրբ վարդապետը, նախապես իմանալով վերջիններիս դավա– 

դիր մտադրությունը, առաջարկում 
է նախ տապակած աղավնի ուտել։ 
Հյուրերը տեսնելով, որ պահքի 
ուրբաթ օրը Նարեկացին նրանց 
տապակած աղավնի է հյուրասի
րում, ծաղրելով հանդիմանում են 
Նրան։ Նարեկացին Ներողություն 
է խնդրում և տապակված աղավ
նիներին հրամայում է միանալ 
իրենց երամին։ Սրբի խոսքից հե
տո աղավնիները կենդանանում և 
թևեր առնելով՝ հեռանում են։ Այս 
հրաշքը տեսնելով՝ վարձու պատ
վիրակներն ընկնում են սրբի ոտ
քերը և դարձի գալով՝ թողություն 
խն դրում։

«Առ Աստված անվրեպ հավատը 
կարող է ծովի խորքերը փոխարկել 
մեծամեծ լեռներ»։

Ս. Գրիգոր Նարեկացի

Գագիկ I ԲագրաւրուՆու 
աոծաՆո

3. ՄԱՅՐԱՔԱՂԱՔ ԵՎ ԿԱԹՈՂԻԿՈՍԱՆԻՍՏ 
ԱՆԻԻ ԾԱՂԿՈՒՄԸ

Սարդիս Ա Սևանցու աթոռակալության շրջանը

Խաչիկ Արշարունուց հետո կաթողիկոս է 
ընտրվում Սարդիս Սևանցին։ Պատմիչները մեծ 
ակնածանքով ու գովեստով են հիշատակում 
Սարդիս Ա կաթողիկոսին (992-1019)։

Գագիկ 1֊ի տիրապետության տարիները հա
մարվում են Անիի թագավորության առավելա
գույն վերելքի շրջանը։ Նրա ժամանակ երկրի 
հզորության և միասնության ապահովման գոր
ծում կարևորագույն դեր ուներ Նաև Հայոց կաթո
ղիկոսությունը։ Սարդիս Սևանցին 27-ամյա աթո
ռակալության ընթացքում կարողացավ հմտորեն 
կազմակերպել հայոց եկեղեցական կյանքը, 
կաթողիկոսարանի գործունեությունը։

Գագիկ թագավորը շատ մեծ նշանակություն 
էր տալիս կաթողիկոսությանը՝ այն համարելով 
առանձին թագավորությունների մասնատված 
երկրի համախմբման և Անիի գերակա դերի ընդ
գծման կարևոր միջոց։ Բազմաթիվ հարցերում 
թագավորն ու կաթողիկոսը հանդես էին գալիս 
միասնաբար։

1001 թ. Գագիկի և Տաշիր-Ձորագետի թագա
վոր Գավիթ Բագրատունու (Անհողին) ռազմա
կան բախումը կանխվում է կաթողիկոսի միջ
նորդությամբ, և Գավիթը հնազանդություն է 
հայտնում։

Սարգիս Ա֊ի աթոռակալության ժամանակ 
գլուխ էր բարձրացրել թոնդրակեցիների աղան
դը, և կաթողիկոսն անզիջում պայքար էր մղում 
նրանց դեմ։ Նա կարգալույծ* է անում և պատժում 

թոնդրակեցիներին հարած Հարք գավառի եպիսկոպոսին։

Անին որպես հոգևոր մայրաքաղաք

Երբ կաթողիկոս ական աթոռը տեղափոխվեց Անի, փաստորեն երկրի 
քաղաքական կենտրոնը դարձավ նաև հոգևոր մայրաքաղաք։ Անին ստա
ցավ այնպիսի դեր, ինչպիսին ուներ քրիստոնեական Հայաստանի առաջին 
մայրաքաղաք Վաղարշապատը, որը և թագավորանիստ էր, և կաթողիկո
սանիստ։

Անիի պարսպի ավագ դռան վրա դրոշմ
ված է Բագրատունիների զինանշանը, որը 
պսակված է խաչի պատկերով։ Զինանշա
նի վրա հովազն ու խաչը համապատա
սխանաբար խորհրդանշում են աշխար
հիկ և հոգևոր իշխանությունները, որոնք 
երկուսն էլ կենտրոնացած էին Անի մայրա
քաղաքում։

Անին կառուցվել է որպես քրիստոնեության միջնաբերդ, և պատահա
կան չէ, որ անգամ նրա պաշտպանական շինությունների՝ պարիսպների 
բուրգերի մեջներսի կողմից մատուռներ կամ խորաններ են կառուցել։ Իսկ 
պարիսպներն արտաքինից ունեցել են տարբեր գույնի քարերից կազմված 
հսկայական խաչեր, տասնյակ խաչքարեր։ Այս ամենը կատարվել է քաղա
քի պարիսպները նաև երկնային զորությամբ անառիկ դարձնելու համար։

Անիում կառուցվող հրաշագեղ եկեղեցիներից մի քանիսը ճար
տարապետական ձևերով և հարդարանքի տարրերով կրկնում էին հայ 
ճարտարապետության անցյալի լա
վագույն նմուշները։ Օրինակ՝ Գագիկ 
1֊ի հիմնադրած Ս. Գրիգոր Լուսավո
րիչ տաճարը VII դարում կառուցված 
Զվարթնոցի կրկնօրինակությունն էր, 
Անիի Ս. Առաքելոց եկեղեցին շատ նման 
էր էջմիածնի Աայր տաճարին։

Սարդիս Սևանցի կաթողիկոսը 
Անիոււք ձեռնարկեց Ս. Հռիփսիմյանց 
կույսերին նվիրված եկեղեցու կառուցու
մը։ Շինարարության ավարտից հետո 
կաթողիկոսը մեծ շուքով Վաղարշա– 
պատից այստեղ փոխադրեց Հռիփսի– 
մյանց կույսերի մասունքների մի մասը 
և Անիում հատուկ տոն հաստատեց։ Այս 
ամենն արվում էր, որպեսզի Անին լինի Անիի Ս. Փրկիչ եկեղեցին

Նաև Հայոց եկեղեցու Նվիրական սրբություններն ամփոփող համազգային 
սրբավայր։

Տարբեր ժամանակներում Անիում և Անիի Մայր տաճարում են պահվել 
համահայկական նշանակություն ունեցող սրբություններ, մասունքներ ու 
ձեռագրեր։ Անիի մոտ գտնվող Հոռոմոսի վանքը Անիի Բագրատունյաց 
թագավորների տոհմական դամբարանն էր։

Հարցեր և առաջադրանքներ

1. Ինչով է աչքի ընկնում Սարգիս Սևանցու աթոռակալությունը։
2. Ինչու էր Գագիկ 1-ը կարևորում կաթողիկոսության ղերը։
3. Ինչ գործունեություն ծավալեց Սարգիս Սևանցի կաթողիկոսը եկեղեցու 

ներքին միասնությունն ամրապնդելու համար։
4. Ինչ փաստերով կարող եք հիմնավորել, որ Անին Հայաստանի աշ

խարհիկ և հոգևոր կենտրոնն էր։

Գործնական աշխ աւր անք

1. «Անի քաղաքի պատմություն» բնագրում Անին կոչվում է «աստվածա
բնակ»։ Խմբերով (5 հոգանոց) քննարկեք և փորձեք բացատրել, թե 
ինչու էր քաղաքն այդպես կոչվում։ Ձեր խմբի տեսակետը ներկայացրեք 
դասարանին։

2. Կատարեք «Պրիզմա» վարժությունը «աստվածաբնակ» բառով։

Բառարան

Կարգալույծ անել - որևէ եկեղեցականի հոգևոր աստիճանից զրկել։

Լրացուցիչ նյութ

ՍՏԵՓԱՆՈՍ ԱՍՈՂԻԿ ՏԱՐՈՆԵՑԻՆ ԱՆԻԻ
Ս. ԳՐԻԳՈՐ ԼՈՒՍԱՎՈՐԻՉ ԵԿԵՂԵՑՈՒ ԿԱՌՈՒՑՄԱՆ ՄԱՍԻՆ

Կատրամիդե թագուհին, ով Սյունյաց Վասակ իշխանի դուստրն էր, բա
րեպաշտուհի լինելով, կառուցեց Սմբատի հիմնադրած եկեղեցին ամե
նապայծառ վայելչությամբ, որպես բարձրաբերձ կամարներով գմբե
թավորված երկնանման խորան և զարդարեց ծիրանածաղիկ, ոսկեթել 
նկարազարդ գործվածքներով, արծաթե և ոսկե անոթներով, նաև պայծառ 
լուսատու անոթների բազմությամբ, որով շողում էր երկնակամարում Անիի 
Սուրբ Կաթողիկեն։

Այն ժամանակ, երբ լրացավ մեր Տիրոջ մարմնանալու (Քրիստոսի ծնն
դյան.– խմբ.) հազար տարին, Հայոց Գագիկ թագավորը բարի խորհուրդ 
հանձն առավ՝ կամեցավ Քաղաքադաշտի սուրբ Գրիգորի անունով կա
ռուցված, բայց քանդված մեծաշեն եկեղեցին (Զվարթնոցը - խմբ.) նույն 
ձևուէ ու չաւիով կերտել Անի քաղաքում։ Այն հիմնեց Ծաղկոցաձորի կող
մում, բարձրավանդակ տեղում՝ տեսնողներին հիացնող մեծ սրբատաշ քա
րերով և նուրբ զարդաքանդակներով, լուսաբեր պատուհաններով, եռյակ 
դռներով, սքանչելատես գմբեթով, որ նման էր երկնքի գնդին։

Սւրեփանոս Տարոնեցի Ասողիկ. Տիեզերական պատմություն

քւրտքօճ 1աբտ։//օհօօ1<տ.հօոօօ.ոօէ/քաոք/օտջտ/

4. ՀԱՅՈՑ ԵԿԵՂԵՑԻՆ ԲԱԳՐԱՏՈԻՆՅԱՑ 
ԹԱԳԱՎՈՐՈՒԹՅԱՆ ԱՆԿՄ՜ԱՆ ՇՐՋԱՆՈՒՄ՝

Անիի թագավորությանը սպառնացող փրանգները և
Հայոց եկեղեցին

1019 թ. Գագիկ 1-ի համաձայնությամբ և ծերունազարդ Սարգիս կաթո
ղիկոսի ձեռքով Ամիում կաթողիկոս է ձեռնադրվում Պետրոս Ա Գետա
դարձը (1019-1058)։ Սարգիսը դրանից հետո տեղափոխվում է Անիի մեր
ձակա Հոռոմոսի վանք, ուր ապրում է ևս երեք տարի։

Պետրոս Գետադարձի ձեռնադրությունից մեկ տարի անց մահանում 
է Գագիկ I թագավորը, և սկիզբ է առնում հայոց պետության քաղաքա
կան ճգնաժամը։ Գահը ժառանգած Հովհաննես֊Սմբատի (1020-1041) ևնրա 
կրտսեր եղբոր՝ Աշոտի միջև գահակալական կռիվներ են տեղի ունենում, 
որոնք ավարտվում են կաթողիկոսի և իշխանների միջնորդության շնոր
հիվ։ Սակայն այլևս պարզ էր, որ Անիի թագավորությանը ներքին ու ար
տաքին վտանգներ էին սպառնում։ Թ՜եև Հովհաննես-Սմբատը և Աշոտը 
հաշտության եզրեր գտել էին, բայց նրանց միջև թշնամանքը չէր վերացել։ 
Բացի այդ, Բյուգանդական կայսրությունը ջանք չէր խնայում իրականաց
նելու Հայոց թագավորությունը վերացնելու և հայերին քաղկեդոնական 
դարձնելու իր ծրագիրը։

Հոռոմոսի վանքը

Անի. Տիգրան Հոնենցի եկեղեցին

Պետրոս Գետադարձ

1023 թ. հունվարի 6-ին՝ Ասւովա– 
ծա հայտնության տոնի օ րը, Պե տ– 
րոս կաթողիկոսը Տրապիզոնում 
Վասիլ II կայսեր Ներկայությամբ 
կատարում է ջրօրհնեքի ծեսը։ Հայ 
հոգևորականները կաթողիկոսի 
գլխավորությամբ կանգնած էին 
գետի հոսանքի վերին մասում, 
իսկ հույն հոգևորականները՝ ստո
րին։ Հույներն այդպես էին կազ
մակերպել, որպեսզի վերստին 
օրհնեն հայերի օրհնած ջուրը։ 
Պետրոս կաթողիկոսի կատարած 
ջրօրհնեքից հետո գետի հոսանքը 
կանգ առավ, ապա սկսեց հոսել 
հակառակ ուղղությամբ։ Այստեղից 
էլ առաջացել է կաթողիկոսի «Գետադարձ» մականունը։

Այս Նույն հանդիպման ժամանակ կաթողիկոսը հայոց ավագանու հա
մաձայնությամբ Վասիլ II կայսրին է հանձնել Հովհաննես֊Սմբատի չա
րաբաստիկ կտակը, որուէ թագավորը հավաստում էր, թե իր մահից հետո 
Անիի թագավորությունն անցնելու է Բյուզանդիային։ Թ՜ուլակամ գահակա
լի այս քայլի պատեառն այն էր, որ նա մինչ այդ աջակցել էր կայսեր դեմ 
պատերազմած վրաց թագավորին և վախենում էր հույների վրեժխնդրու– 
թյունից։

Հայաստան վերադառնալուց հետո Պետրոս կաթողիկոսը զբաղվել է 
եկեղեցական կազմակերպական հարցերով։ Նա է հիմնել Բջնիի եպիս
կոպոսական աթոռը, որը հետագայում մեծ դեր է կատարել Արարատյան 
երկրամասում։ Այս պատմական եպիսկոպոսության այժմյան ժառանգորդն 
է Կուռայքի թեմը։

Այդ ժամանակ է ստեղծւ|ելնաև Ամբերդի եպիսկոպոսությունը, որի են
թակայության տակ էր Նիգ գավառը։ Այս եպիսկոպոսությունն էլ հիմք հան
դիսացավ այժմյան Արագածոտնի թեմի համար։

Պետրոս կաթողիկոսն օժտւխյծ էր Նաև գրական-երաժշտական շնոր
հով, հեղինակ է մի շարք շարականների։ Նա պատվիրել է պատմագրա
կան մի երկ՝ «Բագրատունյաց պատմությունը», որը, ցավոք, չի պահպան
վել։

ք՝ւոշքօ.\ հէէբտ^/շԵօօէտնօոօ^ոօէ/քստևշտցտ/

Հարցեր և առաջադրանքներ

1. Գագիկ 1֊ից հետո ում միջև գահակալական պայքար ծավալվեց։ Ինչով 
ավարտվեց այն։

2. Պետրոս կաթողիկոսի «Գետադարձ» մականունը որ իրադարձության 
հետ է կապված։

3. Ինչ եպիսկոպոսություններ ստեղծվեցին Պետրոս Գետադարձի կա
թողիկոսության տարիներին։ Այժմյան որ թեմերի հիմքը հանդիսացան 
դր անք։

■Քննարկում

Պետրոս Գետադարձի և Հովհաննես-Սմբատի կողմից Բյուգանդական 
կայսրությանը Հայոց թագավորության հանձնումը կտակով։

Անի. Սմբապաբեբդի դարպասը

Որօքօ\ 1աբտ։//օհօօ1<տ.հօոօօ.ոօէ/քաոք/օտջտ/

Լրացուցիչ նյութ

ՊԵՏՐՈՍ ԳԵՏԱԴԱՐՁԸ ԵՎ ՎԱՍԻԼ ԿԱՅՍՐԸ

Բյուգանդական Վասիլ կայսրը, կամենալով թերԼւս մոռանալ իր կրոնա
կան հալածանքները հայերի դեմ, հայոց Պետրոս Ա կաթողիկոսին հրա– 
վիրեց Ջրօրհնեքի արարողության՛ Տրապիզոն քաղաքի մոտակայքում, 
1023 թ. հունվարի 6-ին։ Վասիլ կայսրը, սակայն, հրամայել էր կաթողիկո
սին ջուրն օրհնել Տրաււ|իզոՆի գետակի վերին հոսանքում՛ ըստ Հայ եկե
ղեցու ծիսակարգի, իսկ հույն եպիսկոպոսներին էլ՛ գետակի Ներքին հո
սանքում, որպեսզի հայերի կողմից օրհնված ջուրը նորից օրհնվի հույների 
կողմից՛ դրանով կամենալով ցույց տալ Հայ եկեղեցու դավանանքի սխալ 
և թյուր լինելը։ Սամվել Անեցի պատմիչի վկայությամբ՝ Պետրոս կաթողի
կոսի կատարած օրհնության ժամանակ գետը մի պահ կանգ առավ և դա
դարեց հոսելուց։ Ահա այս պատճառով Պետրոս կաթողիկոսին տրվեց 
«Գետադարձ», այսինքն՛ «գետը դարձնող, կանգնեցնող» մականունը։

Մաղաքիա արքեպիսկոպոս Օրմանյան. Ազգապատում, հտ. Ա

Աղջկաբերղը և Ս. Գրիգոր եկեղեցին Անիում

ք՝ւոշքօ.\ հէէբտն/շհօօէտնօոօօաօէ/քնանօտցտ/

Պետրոս Գետադարձ կաթողիկոսին վերադրվող շարական1, 
որը երդվում է դիշերային ժամերդության2 ժամանակ

1 հոգևոր ծիսականոնական երգ

2 եկեղեցական հավաքական աղոթք

Սուրբ Աստուած Արարիչ յաւիտենից, որ 
նստիս ի քերովբէս խնայեա յարարածս Քո. 

Աստուած հարցն մերոց։

Սուրբ Աստուած թագաւորդ մեր Քրիստոս, 
որ իջեր ի Հօրէ և մարմնացար ի Սրբոյ 

Կուսէն. Աստուած հարցն մերոց։

Սուրբ Աստուած, որ աղբիւրդ ես անսպառ 
լցուցեր զմարգարէսն և զառաքեալսն 

աւետարանել զՔեզ. Աստուած հարցն մերոց։

Սուրբ Աստված, 13847346 արարիչ,
Դու որ քերովբեների վրա ես նստում, 

խնայիր Քո արարածներին, մեր հայրերի
Աստված։

Սուրբ Աստված, Դու մեր Քրիստոս 
թագավոր, Հորից իջար և Սուրբ Կույսից 

մարմնացար, մեր հայրերի Աստված։

Սուրբ Աստված, Դու որ անսպառ աղբյուր ես, 
լցրեցիր մարգարեներին և 

առաքյալներին՝ Քեզ ավետարանելու համար, 
մեր հայրերի Աստված։

Որօքօ\ 1աբտ։//օհօօ1<տ.հօոօօ.ոօէ/քաոք/օտջտ/

Պետրոս Գետադարձ կաթողիկոսին վերադրվող շարական, 
որը երդվում է առավոտյան ժամերդության ժամանակ

Սուրբ Աստուած Հայր անսկիզբն, որ 
փառաւորեալդ ես ի մէջ սրբոց քոց. 

օրհնեմք զՔեզ ընդ զուարթունս երկնից։

Սուրբ Աստուած Որդիդ Միածին, որ 
պահեցեր յաղթող զճգնութիւն սրբոց քոց. 

գովենք զՔեզ ընդ զուարթունս երկնից։

Սուրբ Աստուած Հոգիդ ճշմարիտ, որ 
նորոգեցեր զտիեզերս ՜ճշմարիտ 

երկրպագութեամբ Սուրբ 
Երրորդութեանդ, բարեբանենք զՔեզ 

անլռելի ձայնիւ։

Սուրբ Աստված, անսկիզբ Հայր, Դու որ 
փառավորված ես սրբերիդ մեջ, երկնքի 
հրեշտակների հետ օրհնում ենք Քեզ։

Սուրբ Աստւխյծ, Միածին Որդի, Դու որ 
հաղթող պահեցիր սրբերիդ ճգնությունը, 

երկնքի հրեշտակների հետ գովաբանում ենք Քեզ։

Սուրբ Աստված, ճշմարիտ Հոգի, Դու որ 
տիեզերքը նորոգեցիր Սուրբ 

Երրորդությանդ ճշմարիտ 
երկրպագությամբ, անլռելի ձայնով 

բարեբանում ենք Քեզ։

Անիի միջնաբերդի ավերակները

5. ՀԱՅՈՑ ԵԿԵՂԵՑՈՒ ՆԿԱՏՄԱՄԲ 
ԳՈՐԾԱԴՐՎԱԾ ՃՆՇՈՒՄՆԵՐՆ ՈՒ 
ՀԱԼԱԾԱՆՔՆԵՐԸ

Գագիկ Բ և Կ.Պոլսի ժողովը։
Գագիկ Բ-ի ներկայացրած հայոց դավանանքը

1041 թ. մեկը մյուսի ետևից մահանում 
են Հայոց թագավորներ Մշոտ 1\/֊ն ու 
Հովհաննես-Սմբատը։ Քանի որ վերջինս 
անզավակ էր, երկրում տիրում էր ան
հաստատ կացություն։ Որոշ քաղաքա
կան պայքարից հետո 1042 թ. Բագրատու– 
նյաց գահին է բազմում Մշոտի պատանի 
որդին՝ Գւսգիկ 11-ը (1042-1045)։ Օծումը 
մեծ հանդեսով կատարվում է Մայր տա
ճարում՝ Պետրոս կաթողիկոսի ձեռքով։ 
Սակայն երկու տարի անց Գագիկը խա
բեությամբ կանչվում է Կ.Պոլիս, և Նրան 
այլևս թույլ չեն տալիս վերադառնալ 
Հայաստան։ Բյուզան դա ցիները Նրան 
բնակության վայր հատկացրեցին Կի– 
լիկիայի սահմանագլխին գտնվող Պի– 
զու քաղաքը։ Բայց դրանով բյուզան– 
դացիները չէին հանգստանում. Նրանք 
ամեն կերպ փորձում էին Գագիկ թա
գավորին համոզել՝ ընդունելու քաղկե

դոնական հավատքը։ Հենց այս նպատակով էլ բյուգանդական Ռոման ո ս 
III կայսրը Կոստանդնուպոլսում ժողով գումարեց՝ կամենալով այդ ժողովի 
միջոցով համոզել հայոց թագավորին։ Գագիկը մերժեց կայսեր առաջար
կը՝ նրան ներկայացնելով Հայ եկեղեցու դավանանքը պարունակող մի եր– 
կարաշունչ նամակ։

Չնայած հայերի համառ դիմադրությանը՝ բյուզանդացիները 1045 թ. 
գրավում են Մնի մայրաքաղաքը։ Նրանք քաղաքից հեռացնում են կաթո
ղիկոսին և Մնիի թագավորությունը վերածում բյուգանդական նահանգի։

ՈրօքօՀ 1աբտ։//օհօօ1<տ.հօոօօ.ոօէ/քաոք/օտջտ/

Խաչիկ Բ Անեցի

Հայոց կաթողիկոսական աթոռի դեգերումները

Պետրոս կաթողիկոսի մահվանից հետո՝ 
1058 թ.ր Խաչիկ Բ Անեցին հռչակվում է Հայոց 
կաթողիկոս (1058-1065)։ Ընտրությունից դեռ 
մեկ տարի էլ չանցած՝ Խաչիկ Բ֊ն բյուգան
դական կայսեր հրամանով ձերբակալվում է 
և ուղարկվում Կ. Պոլիս, այնուհետև աքսոր
վում։ Հայոց կաթողիկոսն արիաբար դիմադ
րում է բոլոր ճնշումներին և հրաժարւիում են
թարկվել Կ. Պոլսի պատրիարքությանը։

Հայոց եկեղեցին այս ծանր վիճակից 
դուրս բերելու և եկեղեցական կյանքը 
կանոնավորելու համար Վանանդի նախկին 
թագավոր Գագիկ Կարսեցուն հաջողվում է 
1066 թ. Ծամնդավում ժողով գումարել։ (ժո
ղովում կաթողիկոս է ընտրվում Գրիգոր 
Մագիստրոսի որդի Վահրամը, ով պատմության մեջ հայտնի է Գրիգոր 
Բ Վկւսյւսսեր անունով։ Նա փայլուն կրթություն է ստացել, հմուտ է եղել 
գիտությունների, աստվածաշնչի իմացության մեջ։ Հայերեն է թարգմանել 
մարտիրոսների վկայաբանությունները, որտեղից էլ ստացել է Վկւսյւսսեր 
անունը։ Հայոց եկեղեցու պատմության մեջ սկսվում է ՊւսհլւսվուԼփ տոհմի 
գահակալության շրջանը, որը տևում է շուրջ 140 տարի։

1071 թ. Մանազկերտի ճակատամարտից հետո, ազատվելով բյուգանդա
կան գերիշխանությունից, մի քանի հայ իշխանական տներ փորձոււք էին 
ստեղծել քաղաքական նոր կենտրոններ։ Նրանցից յուրաքանչյուրը փոր
ձում էր կաթողիկոսական աթոռը տեղափոխել իր իշխանության տարածք։ 
Այս պատճառով է, որ հայրապետական աթոռներ ստեղծվեցին Հոնիում, 
Մարաշում, ՏարսոՆում։ Միաժամանակ գործում էր նաև Աղվանից կա
թողիկոսությունը։

Նման իրավիճակը չէր կարող երկար շարունակվել, որովհետև պետա
կանությունից զրկված ժողովուրդը կարող էր կորցնել իր հոգևոր-մշակու– 
թային միասնությունը և պառակտվել։

Կաթողիկոսական աթոռի վերականգնումը Անիում

Այս ընթացքում Մեծ Հայքի եկեղեցական մի շարք գործիչներ որոշում 
են Անիում վերականգնել Հայոց կաթողիկոսությունը։ Գրիգոր Վկայասէ
րի համաձայնությամբ և Աղվանից Ստեփանոս կաթողիկոսի նախաձեռնու
թյամբ 1081 թ. Վկայասերի քրոջ որդին՝ Բւսրսեղը (Բւսրսեղ Ա), օծվում է

Վկայասէրին աթոռակից կաթողիկոս։ Բւսրսեղ Ա-Ն 1090 թվականին այ
ցելում է սելջուկյան տերության գահակալ Մելիք Ա շահին, արժանանում 
հանդիսավոր ընդունելության, որի արդյունքում թեթևանում են Հայաստա
նից գանձվող հարկերը, բարելավվում է եկեղեցու վիժակը։

Որոշ ժամանակ անց մեկը մյուսի հետևից տարբեր պատճառներով Հո
նիի, Մարաշի, ՏարսոՆի կաթողիկոսությունները դադարում են գոյություն 
ունենալուց։

Հարցեր և առաջադրանքներ

1. Վերհիշենք, թե ինչպես բյուզանդացիները տիրացան Անիի թագավո
րությանը։

2. Ինչով էր պայմանավորված Բյուզանդիայի անհանդուրժողական վերա
բերմունքը Հայոց եկեղեցու նկատմամբ։

3. Ինչ հետևանքներ ունեցավ Բյուզանդիայի անհանդուրժողական գոր
ծելակերպը և Հայաստանի, և կայսրության համար։

4. Ո՞վ և երբ Պետրոս Գետադարձի կողմից Նշանակվեց կաթողիկոսական 
փոխանորդ։

5. Ծամնդավի 1066 թ. ժողովը ում ընտրեց կաթողիկոս։
6. Հայրապետական ինչ աթոռներ ստեղծվեցին։ Ինչով էր պայմանավոր

ված դրանց առաջացումը, և ինչպիսի՞ վտանգ էր այն իրենից Ներ
կայացնում։

■Քննարկում

Ինչու Գագիկ 11–ը մերժեց կայսեր առաջարկը և Ներկայացրեց հայոց 
դավանանքի մասին նամակ։

Գործնական աշխաւրանք

Այս դասանյութի հիման վրա կատարեք «Կմախք» վարժությունը։

Լրացուցիչ նյութ

ԻՆՉՈ՞Ի ԳԱԳԻԿ 11-Ը ՊԱՏԺԻՑ ԿԵՍԱՐԻԱՅԻ ՄԵՏՐՈՊՈԼԻՏԻՆ

Շահնշահ Գագիկը ելավ գնաց և հասավ Գամիրքի Կեսաըիա քաղաքը։ 
Նա դեռ վաղուց շատ էր զայրացած հույների դեմ, դրա համար ցասում
նալից հարձակվեց Կեսարիայի մետրոպոլիտի վրա, որի անունը Մարկոս 
էր, քանզի այս չար ու պիղծ հերետիկոսը (հայերին) շատ էր անարգում։ 
Անօրենն այն աստիճան էր լրբացել, որ նույնիսկ իր շան անունը Արմեն 
էր դրել։ Հայոց արքա Գագիկը վաղօրոք լսել էր այդ բոլորի մասին և շատ 
զայրացել, բայց լինելով հոռոմոց շրջապատում, ոչինչ չէր կարողանում 
անել։ Մետրոպոլիտը համայն հունաց երկրում անուն էր հանել, Նա մեծ էր 
և ահարկու։

Նա (Գագիկը) ... որոշել էր այլևս ոտք չդնել Կոստանդնուպոլիս, այլ 
գնալ սուլթան Աբասլանի (Ալփ Ասլան) մոտ և տիրանալ Հայոց երկրի թա
գավորական գահին։ Սուլթանը բազմիցս էր հրավիրել Գագիկին, բայց 
քրիստոնեական հավատքը թույլ չէր տալիս գնալ։

Գագիկը երբ մոտեցավ մետրոպոլիտին, ցանկություն հայտնեց նրա 
մոտ իջևանել։ Գագիկի ներկայացուցիչները գնացին և, դիմելով հերետի
կոս Մարկոսին, ասացին. «Հայոց Գագիկ արքան ուզում է այսօր քեզ մոտ

ԱՆի. Սմբաւրաբեբդ

իջևանել»։ Կիր Մարկոսը, լսելով այդ, ուրախացավ և հրաման տվեց իր 
ամբողջ տունը զարդարել, կամա֊֊ակամա, քահանաներով հանդերձ, գնաց 
Գագիկին ընդառաջ և մեծ պատիվներով նրան բերեց տեղավորեց իր տա
նը։ Մարկոսը մեծ ՜ճաշկերույթ տվեց, բայց Գագիկն ամբողջ օրը շատ էր 
զայրացած։

Երբ գինու ազդեցության տակ սկսեց ուրախանալ, Գագիկն ասաց Կիր 
Մարկոսին. «Լսել եմ, որ դու մի զորեղ շուն ունես, մենք ուզում ենք Նրան 
տեսնել»։ Մարկոսը գլխի ընկավ, թե ինչի համար էնա այդ բանը կամենում 
և չլսելու տվեց։ Երբ Գագիկն իր ասածը կրկնեց, կանչեցին շանը, բայց նա 
չէր գալիս, որովհետև չէին համարձակվում Արմեն անունով կանչել։ Գա
գիկն ասաց. «Անունը տվեք, որ գա»։ Այն ժամանակ Մարկոսը գինու ազ
դեցության տակ շանը կանչեց և ասաց. «Արմեն, Արմեն»։ Շունը եկավ. Նա 
առյուծի էր Նման։ Գագիկը, տեսնելով Նրան, ասաց. «Այս շան անունն Ար
մեն է»։ Մարկոսը շատ ամաչեց և ասաց. «Քաջ է, դրա համար է, որ Արմեն 
ենք ասում նրան»։ Գագիկը պատասխանեց. «Հիմի կտեսնենք՝ ով է քաջ, 
Արմենը, թե հոռոմը»։

Նրանք պատրաստել էին մի պարկ, և Գագիկի ազդանշանով թիկնա
պահները շրջապատեցին շանը և մեծ դժվարությամբ գցեցին պարկի մեջ։ 
Կիր Մարկոսը, կարծելով, որ ուզում են շանն իրենց հետ տանել, զայրացավ 
և սկսեց գոռալ սպասավորների վրա։ Գագիկը ժպտաց, ձեռքովնշան արեց 
սպասավորներին, որոնք շրջապատեցին անօրեն Մարկոսին և բռնությամբ 
ու քաշքշելով պարկի մեջ գցեցին, Արմեն կոչեցյալի մոտ։ Գագիկն ասաց. 
«Տեսնենք՝ ով է ուժեղ և քաջ, հոռոմ մետրոպոլիտը, թե նրա կողմից Արմեն 
կոչված շունը»։ Գագիկը հրաման տվեց սաստիկ ծեծել շանը, որը կատա
ղած հարձակվեց Մարկոսի վրա և ատամներով բզկտեց նրան։ ... Այսպիսի 
տանջանքներով սատակեց չար և պիղծ անարգիչը՝ դառնալով շան ճա
րակ։

Մաւրթեոս Ուռհւսյեցի. ժամանակագրություն

ԳՐԻԳՈՐ Բ ՎԿԱՅԱՍԵՐ*

^ ազգիս կաթողիկոսական աթոռին նստեց ամե
նագովելի տեր Գրիգորիսը, մյուս անունը Վահրամ, Վասակ Բջնեցու որդի
Գրիգոր Մագիստրոսի որդին, Պահլավունիների տոհմից։ Տեր Գրիգորիսը 
հայրապետական աթոռին Նստեց Մրաս Կարսեցուորդի Գագիկ շահնշահի 
հրամանով, որու|հետև տեր Խաչիկի մահից հետո գտան, որ Սուրբ Աթոռի 
համար Նա է արժանի։ Նա շատ մեծ անուն էր հանել, անարատ և արդար 
մարդ էր, շատ առաքինի, հռետորական գիտության քաջագիտակ, Աստ
ծո Հին ու Նոր Կտակարաններին քաջատեղյակ և ամեն տեսակետից կա
րող էր օգտակար լինելՔրիստոսի հոտին։ Սուրբ Հոգին սրան մատնացույց 
արեց՛ նստելու իր նախահայր Սուրբ Գրիգոր Լուսավորչի աթոռին, դրա 
համար էլ նա, հեզությամբ և ամենայն արդարությամբ օժտված մարդը, 
երկրորդ Գրիգոր անունն ստացավ։ Հրաժարւխլուլ աշխարհիկ կյանքից՝ 
նա (մտածեց) հավիտենական կյանքի մասին, լուսավորեց Հայաստանը 
բազում և տարբեր մեկնություններով, բոլոր լեզուներից թարգմանություն
ներ կատարեց և Աստծո եկեղեցին լցրեց աստւլածային սուրբ գրքերով։ 
Նա հայոց ժողովրդի մեջ պայծառացրեց վանական դասը, նա էր, որ վե
րականգնեց Սուրբ Գրիգոր Լուսավորչի աթոռը Հայաստանում և փայլեց 
սրբությամբ և ամենայն պարկեշտությամբ։ Նա պահեցող էր և աղոթող։

Մաւրթեոս Ուռհայեցի. ժամանակագրություն

0.1 Ոհհւ 0 ՀԱՅՈՑ ԵԿԵՂԵՑԻՆ 
ԴԼ11ՐՌ* Լ ԿԻԼԻԿԻԱՅուս՝

6. ՀԱՅՈՑ ԵԿԵՂԵՑՈՒ՝ ԿԱԶՄԱԿԵՐՊՈՒՄԸ 
ԿՒՎԻԿՅԱՆ ՀԱՅԱՍՏԱՆՈՒՄ

Հայոց եկեղեցու կառույցների ձևավորումը

Բագրատունյաց թագավորության անկումից 
առաջ և հետո հայ ազգաբնակչությունը զանգվածա
բար արտագաղթում էր դեպի Արևմուտք։

Տարագիր հայերի կրոնական ինքնուրույնությու
նը, կենցաղը և մշակութային կյանքը կազմակերպե
լու համար բնակության Նոր վայրերում կառուցվում 
էին հայկական եկեղեցիներ և վանքեր։ Ստեղծվում 
էին եկեղեցական համայնքներ, որոնք միավորվում և 
կազմում էին եպիսկոպոսական թեմեր։ XI դարի երկ
րորդ կեսին Հայոց եկեղեցու նոր թեմեր ստեղծվեցին 
Ասորիքում, Կիլիկիայում և Կապադովկիայում։

Այսպիսով՝ հայության տեղաշարժերի պատճառով 
ընդարձակվում էին Նաև Հայոց եկեղեցու գործու
նեության և ազդեցության սահմանները։ Այս բնա
գավառում Հայոց կաթողիկոսությանը գործուն 
աջակցություն էին ցույց տալիս տարածաշրջանում 
հաստատված հայ իշխանները։ Իրենց ստեղծած 
իշխանություններն ամրապնդելու և դրանց շուրջ հայ 
բնակչությանը համախմբելու գործում նրանք զգում 
էին Հայոց եկեղեցու կարիքը։ Ոչ պակաս կարևոր 
դեր խաղաց նաև այն հանգամանքը, որ առանձին 
իշխաններ իրենց տարածքներում փորձում էին հաս

տատել ինքնուրույն պետականություն։
Փաստորեն Հայոց եկեղեցին ընդգրկվեց հայկական պետականության 

վերականգնման գործընթացներում։

Հայրապետական աթոռի հաստատումը Հռոմկլայում

1105 թ. Գրիգոր Բ Վկայասէրն իր մոտ է հրավիրում աթոռակից Բարսեղ 
Անեցուն և նրան հանձնում հայրապետական իշխանությունը։ Բարսեղ 11 
Անեցին (1105-1113) թողնում է Անին և հաստատվում Շուղրի Կարմիր վան
քում*, որը գտնվում էր այդ ժամանակաշրջանի ամենազորեղ հայկական 
իշխանություններից մեկի՛ Գող Վասիլի իշխանության տարածքում։ Բար
սեղ Անեցին միավորված աթոռը չի տեղափոխում Հայաստան, որովհետև 
կաթողիկոսական աթոռը միշտ աշխատում էր գտնվել հայոց քաղաքական 
կյանքի կենտրոնում։

1113 թ. Կարմիր վանքում գումարված եկե
ղեցական ժողովը կաթողիկոս է ընտրում 
Գրիգոր Բ Վկայասէրի եղբոր թոռ Գրիգոր 
Գ Պահլւսվունուն (1113-1166)։ Պատճառաբա
նելով նորընտիր կաթողիկոսի երիտասարդ 
տարիքը (նա 20 տարեկան էր) և կաթողիկո
սական աթոռի Հայաստանից դուրս գտնվելը՛ 
Աղթամարի Գավիթ Թոռնիկյան եպիսկոպո
սը Աղթամար կղզում ստեղծում է հակա
թոռ* կաթողիկոսություն, որի իրավունքները 
տարածվում էին միայն Վան քաղաքի շրջա
կայքում։

Գող Վասիլի իշխանության քայքայումը 
ստիպում է Գրիգոր Գ֊ին հայրապետական 
աթոռը տեղափոխել Ծոփք, որտեղ այն մնում

Գրիգոր Գ Պահլավունի

է 33 տարի։ Շուտով Հայոց կաթողիկոսը խաչակիրներից գնում է Եվւրա– 
տի ափին գտնվող Հռոմկլւս ամրոցը և 1150 թ. հայրապետական աթոռը 
տեղափոխում այնտեղ։ Հռոմկլան, ինչպես ժամանակին Շուղրի Կարմիր
վանքը, ոչ միայն աթոռանիստ էր, այլև ուսումնագիտական և եկեղեցական 
խոշոր կենտրոն, որը հաջողությամբ կազմակերպում էր տարբեր վայրե
րում ապրող հայության մշակութային և կրոնական կյանքը։

Կաթողիկոսների ընտրության նոր կարգը

Գավիթ Աղթամարցու գործունեությունը ստիպում է 1114 թ. Շուղրի Կար
միր վանքում հրավիրել ժողով։ ժողովին ներկա են եղել 2500 հոգևոր և 
աշխարհիկ բարձրաստիճան գործիչներ ինչպես Հայաստանից, այնպես էլ 
Հայաստանից դուրս գտնվող մեծաքանակ հայ բնակչություն ունեցող շր
ջաններից։ ժողովը դատապարտում է Գավիթ Աղթամարցու գործունեու
թյունը և բանադրում* հակաթոռ կաթողիկոսությունը։ ժողովը հաստատում 

է Նաև Հայոց կաթողիկոսի ընտրության նոր կարգ։ Թեև հայրապետական 
աթոռը մնում է Մեծ Հայքից դուրս, սակայն կաթողիկոսի ընտրությունը 
պետք է կատարվեր Հայաստանի նշանավոր չորս եկեղեցական աթոռնե
րի համաձայնությամբ։ Դրանք էին Բջնիի, Հաղպատի, Մրաւս զի և Տա թևի 
արքեպիսկոպոսությունները։ Այս կանոնը նպատակ ուներ հետագայում 
կաթողիկոսների ընտրությունները հնարավորին չափ հեռու պահել աշ
խարհիկ իշխանությունների միջամտություններից։

Կիլիկյան արքունիքի և Հայոց կաթողիկոսության 
փոխհարաբերությունները

Կիլիկիայում հաստատված Ռուբինյանները շատ չանցած վերականգ
նում են Հայոց պետականությունը։ Այդ ժամանակ արդեն Հայոց եկեղեցու 
թեմական կառույցը հիմնականում համապատասխանում էր նորաստեղծ 
Կիլիկյան Հայաստանի վարչական տարածքին։ Եկեղեցական թեմերից 
առավել նշանավոր էին Սսի, Տարսոնի, Անավարզայի, Լամբրոնի և Մա– 
մեստիայի աթոռները։ Հայոց եկեղեցին միակ կառույցն էր, որ հայությանը 
համախմբեց իր շուրջ և նպաստեց պետության վերականգնմանը։ Սակայն 
Կիլիկյան արքունիքի և հայոց կաթողիկոսության փոխհարաբերություննե
րը միշտ չէ, որ խաղաղ էին։

Եթե Ռուբինյանների քաղաքական գերիշխանությունը տարածվում էր 
միայն Կիլիկիայում, ապա Հռոմկլայի Հայոց կաթողիկոսությունը շարու
նակում էր մնալ որպես միակ համահայկական կենտրոն։ Հայոց կաթողի
կոսությունը սովորաբար աշխատում էր վարել այնպիսի քաղաքականու–

ԱՆի. Սմբաւրաբերդ

թյուն, որն արտահայտեր ողջ հայության շահերը։ Ահա թե ինչու Հռոմկլայի 
Հայոց կաթողիկոսները որդեգրեցին «Ամենայն Հայոց կաթողիկոս» տիտ
ղոսը։

Կիլիկյան Հայաստանի ամենա
վտանգավոր հարևանները մահմեդա
կան երկրներն էին։ Արևմտյան Եվ
րոպան և Բյուզանդիան Կ ի լիկ ի այ ին 
ռազմական օգնություն ցույց տալու 
համար պահանջում էին, որպեսզի 
Հայոց եկեղեցին դավանաբանական և 
ծիսական հարցերում զիջումներ կա
տարեր հռոմեական կամ հունական 
եկեղեցիներին։ Դիվանագիտական 
Նկատառումներով Կիլիկյան արքունի
քը ստիպված էր լինում երբեմն ընդա
ռաջ գնալ այս պահանջներին։ Մյուս 
կողմից Կիլիկիայոււք ապրում էին մեծ 
թվով հույներ և եվրոպացիներ, ովքեր 
զգալի դեր էին խաղում երկրի ռազմա
կան ու քաղաքական կյանքում, ուստի 
իշխանությունները չէին կարող հաշվի 
չառնելՆաևնրանց շահերը։ Այս պատ
՜ճառով է, որ Կիլիկյան արքունիքը փորձում էր վերահսկողություն սահմա
նել Հայոց կաթողիկոսության գործունեության նկատմամբ։

1203 թ. Գրիգոր Ջ Ապիրատի մահով ավարտվեց Պահլավունիների տոհ
մի կաթողիկոսական իշխանությունը։ Կիլիկյան արքունիքի առաջարկով 
կաթողիկոս ընտրվեց Սսի Հուլհաննես արքեպիսկոպոսը։

Մի քանի քաղաքական-կրոնական բաժանումներից ու անհամաձայնու
թյուններից հետո Հռոմկլայի Հայոց կաթողիկոսությունը վերականգնում է 
իր իրավունքները։ Այս դեպքերից հետո կարգավորվում են նաև Հայոց կա
թողիկոսության և արքունիքի փոխհարաբերությունները։

Նոր ԿւրակարաՆկ ոսկեզօծ կազմ. 
Կիլիկիա

Հարցեր և առաջադրանքներ

1. Ինչպես փոխվեց հայ ժողովրդի տեղաբաշխման պատկերը XI դարում։ 
Որտեղ հաստատվեցին արտագաղթած հայերը։

2. Ինչ գործնական քայլեր ձեռնարկեց Հայոց եկեղեցին Մեծ Հայքից դուրս 
գտնվող հայերի ազգային նկարագիրը պահպանելու համար։

3. Ձեր կարծիքով, ինչու էին Մեծ Հայքից դուրս ապրող հայ իշխաններն 
աջակցում Հայոց եկեղեցուն։

4. XI դարի երկրորդ կեսին որտեղ ստեղծվեցին Հայոց եկեղեցու թեմեր։
5. Ո՞ւր տեղափոխեց Բարսեղ Մ Մնեցին կաթողիկոսական աթոռը։
6. Հայոց կաթողիկոսի ընտրության նոր կարգը երբ և որ ժողովում հաս

տատվեց։ Ինչպես էր այդուհետ ընտրվելու նոր կաթողիկոսը։ Ինչպես 
կազմավորվեց Հայոց եկեղեցու նվիրապետական կառույցը Կիլիկյան 
Հայաստանում։ Տեղի թեմերից որոնք են առավել նշան ակ ալից դեր խա
ղացել։

7. Ինչպիսի համապատասխանություն կար Կիլիկյան Հայաստանի աշ
խարհիկ և եկեղեցական վարչական բաժանման միջև։

8. ԻՆչպիսին էին Կիլիկյան Հայաստանի աշխարհիկ և հոգևոր իշխանու
թյունների փոխհարաբերությունները։

9. Ինչու Հռոմկլայի Հայոց կաթողիկոսներն ընդունեցին «Ամենայն Հայոց 
կաթողիկոս» տիտղոսը։

10. Ներկայացրեք Կիլիկիայում հայոց պետականության ստեղծման գոր
ծում եկեղեցու խաղացած դերը։

■Քննարկում

1. ճիշտ վարվեց արդյոք Բարսեղ Մնեցին՛ կաթողիկոսական աթոռը 
Հայաստանից դուրս տեղափոխելով։ Հիմնավորեք ձեր տեսակետը։

2. Գնահատեք Աղթամարի Գավիթ եպիսկոպոսի գործունեությունը։

Բառարան

Շուղրիի Կարմիր վանք - Գտնվում է Քեսուն քաղաքի մոտ։ Քեսունը 
Գող Վասիլի իշխանության կենտրոնն էր։

Հակաթոռ - Քաղաքական կամ այլ պատճառներով եկեղեցու Ներ– 
սում ստեղծված ապօրինի կաթողիկոսական աթոռ։

Բանադրել - Անջատել, դատապարտել, կիրառվոււք է եկեղեցու և 
նրա կարգի դեմ օրինազանց գործունեության և ան
հնազանդության դեպքում։

ԼԼւոՆ Ա Մեծագործ

7. ՀԱՅ-ՀՌՈՄԵԱԿԱՆ ԵՎ ՀԱՅ-ԲՅՈԻՋԱՆԴԱԿԱՆ 
ԵԿԵՂԵՑԱԿԱՆ ՀԱՐԱԲԵՐՈՒԹՅՈՒՆՆԵՐԸ

Հայ-հռոմեական եկեղեցական հարաբերությունները

Հայ ֊հռոմեական եկեղեցական հարաբե
րությունների սկզբնավորումը կապված է 
խաչակրաց առաջին արշավանքների հետ։ XI 
ղարի վերջին խաչակրաց զինված ջոկատ
ներն Արևելք էին արշավել Երուսաղեմոււք 
գտնվող Հիսուս Քրիստոսի գերեզմանը մահ
մեդականներից ազատագրելու համար։

Մահմեդականության դեմ մղվող պայքա
րում Կիլիկյան Հայաստանն օգնության հա
մար հաճախ դիմում էր Հռոմի պապին։ Վեր
ջինս ռազմական օգնություն տրամադրելու 
դիմաց սուխրաբար առաջարկոււք էր, որպես
զի հայերը դավանափոխ լինեին և ընդունե
ին պապի գերագահությունը։

Այդ ժամանակաշրջանի հայ-հռոմեական 
եկեղեցական հարաբերություններում քն
նարկվում են նաև Կիլիկյան Հայաստանը 
թագավորություն ճանաչելու և Լևոն II Ռու– 
բինյանին թագադրելու խնդիրները։ Հռոմե
ական սրբազան կայսրության (Գերմանիա) 
և Բյուզանդիայի կայսրերը Լևոնին ճանաչել էին որպես Հայոց թագավոր։

Լևոն 11-ը ի վերջո կարողանում է համոզել Հռոմի պապին։ 1198 թ. հուն
վարի 6-ին ՏարսոՆ քաղաքում Լևոնը թագադրվում է Հռոմի պապի Ներ֊ 
կայացուցչի ձեռքով և օծվում Հայոց կաթողիկոսի կողմից։ Թագադրումից 
հետո նա կամենոււք էր Նվաճել ԱՆտիոք քաղաքը և այն դարձնելնաև Հայոց 
եկեղեցու թեմերից մեկը։ Պատճառն այն էր, որ անցյալում ԱՆտիոքի կա
թոլիկ պատրիարքներն իրենք էին կամենում կաթոլիկ դարձնել Կիլիկյան 
Հայաստանը և Հայոց եկեղեցին։ Այս պայքարում Նշանավոր դեր խաղաց 
Նաև ժամանակի անվանի մատենագիր ու աստվածաբան Ներսես Լամբրո– 
նացին։ ճիշտ է, որոշ ժամանակ հայերին հաջողվեց գրավել Անտիոքը, սա
կայն Հայոց կաթողիկոսության և ԱՆտիոքի կաթոլիկ պատրիարքության 
պայքարը շարունակվեց մինչև XIII դ. կեսերը։

Հայ և բյուգանդական եկեղեցիների միավորման խնդիրը

Ռուբինյան իշխանության հաստատումից հետո հայերը սուր պայքարի 
մեջ մտան Բյուզանդիայի հետ։ Վերջինս չկարողանալով զենքի ուժով վե
րանվա՛ճել Կիլիկիան, փորձում էր քաղկեդոնական դարձնել Հայոց եկեղե
ցին և այդպիսով վերադարձնել Կիլիկիան։

Այսպիսի ընդհարումներ թույլ չտալու և Կիլիկիայում ապրող հայերի և 
հույների միջև խաղաղություն հաստատելու համար Գրիգոր Գ կաթողիկո
սի հանձնարարությամբ նրա կրտսեր եղբայր Ներսես Շնորհալին բանակ
ցություններ է սկսում Կիլիկիայի բյուգանդական զորահրամանատարի 
հետ։ Վերջինս խնդրում է պատասխանել Հայոց եկեղեցու դավանաբա
նությանը վերաբերող մի քանի հարցերի, որոնք հետաքրքրում էին հույն 
հոգևորականներին։ Ստանալով այդ հարցերի պատասխանները՛ հույն 
իշխանը Ներսես Շնորհալու գրությունն ուղարկում է Մանուել 1 կայսրին։ 
Բյուզանդիայի կայսրը բանակցությունների համար իր մոտ է հրավիրում 
Շնորհալուն։ Այդ ժամանակ է, որ Գրիգոր Գ կաթողիկոսը ծերության և վա
տառողջության պատճառով կաթողիկոսական գահը հանձնում է եղբորը՝ 
Ներսես Գ Շնորհալուն (1166-1173)։

Նա այլևս չի մեկնում Կ.Պոլիս, սակայն հ այ ֊բյ ուզան դա կան եկեղեցա
կան երկխոսությունը շարունակվում է։

Հայ ֊բյուգանդական եկեղեցական միության համար Բյուզանդիան 
հայերին առաջարկում է ընդունել Քրիստոսի երկու բնության վարդապե
տությունը, ինչպես նաև Հայոց կաթողիկոսի ընտրության հաստատումը 
բյուգանդական կայսեր կողմից։

Ներսես Շնորհալին պատասխանում է, որ ինքն առանց ազգային-եկե– 
ղեցական ժողովի հավանության իրավասու չէ նման խնդիրներ լուծել։ Սա
կայն խոստացված ժողովը չի գումարվում, քանզի կաթողիկոսը շուտով 
մահանում է։

Հռոմկլայի եկեղեցական ժողովը

Հայ ֊բյուգանդական եկեղեցական հարաբերությունները շարունակվե
ցին նաև Ներսես Շնորհալուն հաջորդած Գրիգոր Դ Տղա կաթողիկոսի 
օրոք (1173-1193), ով նույնպես եկեղեցիների մերձեցման կողմնակից էր։ 
Այդ մերձեցման մեջ տարբեր եկեղեցիներ պետք է ունենային հավասար 
իրավունքներ, այլ ոչ թե մեկը ենթարկվեր մյուսին։ Այս պատճառով Գրիգոր 
Տղա կաթողիկոսը հրաժարվում է ընդունել բյուզանդացիների պահանջնե
րը։ Բյուզանդացիներին պատասխան տալու համար Գրիգոր Գ կաթո
ղիկոսը 1178 թ. հրավիրում է Հռոմկլայի համահայկական Եկեղեցական 
ժողովը։ ժողովին մասնակցում էին Աեծ Հայքի, Կիլիկյան Հայաստանի և

Գրիգոր Գ Տղա

շրջակա եկեղեցիների եպիսկոպոսները, ինչ
պես նաև Աղվանից կաթողիկոսը։

Հայոց եկեղեցու առաջնորդները միու
թյունը պատկերացնում էին որպես իրա– 
վահավասար եկեղեցիների միավորում։ 
Նրանք հանդուրժողական վերաբերմունք 
ունեին Կիլիկյան Հայաստանում գտնվող 
ասորական, հունական և հռոմեական եկե
ղեցիների նկատմամբ։

Այնինչ Բյուզանդիան եկեղեցական միու
թյան պատրվակով ուզում էր իրեն ենթարկել 
Կիլիկյան Հայաստանը և Հայոց եկեղեցին։ 
Բյուզանդիայի հետ հարաբերությունները և 
եկեղեցական երկխոսությունը վերսկսվեցին 
Լևոն II ի ժամանակ։ Նրա պատվիրակությունը գլխավորում էր Ներսես 
Լամբրոնացին։ Չնայած եկեղեցու հարաբերությունները և երկխոսությու
նը հաջողությամբ չպսակվեցին, սակայն բյուգանդական կայսրը ստիպված 
եղավ ճանաչել Հայոց թագավորությունը և թագ ուղարկել Լևոն 11-ին։

Պատկերազարդ էջ Հռոմկլայի 
Ավետարանից, 1251 թ.

Հարցեր և առաջադրանքներ

1. Երբ են սկզբնավորվել հայ-հռոմեական եկեղեցական հարաբերու
թյունները։ Ո՞ր իրադարձության հետ է այն կապված։

2. Կիլիկյան Հայաստանին օգնելու դիմաց ինչ պահանջ էր դնում Հռոմի 
պապը։

3. Երբ տեղի ունեցավ Լևոն 11-ի թագադրումը։ Ինչ փոխհամաձայնու
թյամբ կատարվեց այն։

4. Ո՞ր հարցի շուրջ համընկան Հայոց կաթողիկոսության և Լևոն 11–ի ծրագ
րերը։

5. Կիլիկիայում իր ազդեցությունը չկորցնելու համար ինչ ձեռնարկեց Բյու
զանդիան XII դարի կեսերին։

6. Ինչ էր առաջարկում Բյուզանդիան հայ֊բյուզանդական եկեղեցական 
միության համար։

7. ի՛նչ դեր է խաղացել Ներսես Շնորհալին հայ֊բյուզանդական երկխոսու
թյան մեջ։

8. Երբ և ինչու հրավիրվեց Հռոմկլայի ժողովը։ ի՛նչ որոշում է կայացրել 
այն։

9. Երբ վերսկսվեցին հայ֊բյուզանդական եկեղեցական հարաբերություն
ները։ Ինչով ավարտվեցին Ներսես Լամբրոնացու բանակցություննե
րը Կ.Պոլսում։

■Քննարկում

Ինչու սրվեցին հարաբերությունները Հայոց կաթողիկոսության և ԼԼն– 
տիոքի պատրիարքության միջև։ Վերհանեք այդ հակամարտության պատ
՛ճառները։

Եկեղեցիների միավորման հարցի շուրջ հայոց եկեղեցաքաղաքական 
շրջաններում ձևավորւ|եցին երկու ուղղություններ։ Ձեր կարծիքով, որ ուղ
ղությունն էր ավելի ՛ճիշտ։ Հիմնավորեք ձեր կարծիքը։

Հայ ասպետ Կիլիկիայում

Լրացուցիչ նյութ

Լևոն Ա Մեծագործ

ԼԵՎՈՆ 11-Ի ԹԱԳԱԴՐՈՒԹՅՈՒՆԸ

Եվ Հռոմի թագավորն ու պապը ու֊ 
ում են նախկին թագավորների մի

թանկարժեք թագ ու մի... արքեպիսկո֊ 
պոսի, որպեսզի թագադրի նրան և երեք 
բան պահանջի նրանից՛ Տիրոջ ու բոլոր 
սրբերի տոնը տոնել որ օրը որ հանդի
պի, ցերեկվա ու գիշերվա աղոթքները 
միշտ եկեղեցում անել, որ արաբական 
ավազակ ահ են ո ւթյ ան պատճառով
վաղուց ի վեր հայերը չէին անում, բացի 
միայն Սուրբ պատարագի խորհրդա
ծության ժամանակից. ծննդյան ու 
հարության ճրագալույցը (ճրագալույ
ցի պասը) չլուծել այլ կերպ, քան միայն 
ձկով ու ձեթով։

Իսկ Լևոնը կանչում է կաթողիկոսին 
ու եպիսկոպոսներին և հարցնում է, թե հռոմեացիների պատգամին ինչ 
պատասխան տա։ Նրանք չեն համաձայնվում առաջարկն ընդունել։ Լևոնը 
Նրանց ասում է. «Դրա մասին հոգ մի՛ տանեք, ես Նրանց այս անգամ կեղ
ծավորությամբ կգոհացնեմ» ...

Ապա զորապետների ու զորքերի, ազգերի ու ցեղերի խիստ մեծ բազ
մություն հավաքվեց, (եկավ) Տարսոնում Նստող հունաց պատրիարքը, 
Մ՜ելիտինեի սահմաններոււք գտնվող Սուրբ Պարսումայի վանքում նստող 
ասորիների կաթողիկոսն ու Հայոց կաթողիկոսը բոլոր եպիսկոպոսներով 
և թագավորեցրին ԼԼոնին, իսկ շրջակա ազգերն ընծաներ բերին թագա
դրված Նորոգ թագավորին։

Եվ հունաց կայսրը լսելով, որ ֆրանկները թագ տվին Լևոնին, Նա էլ 
ընծաներ, ոսկուէ ու թանկագին ակներուլ ընդելուզված գեղեցիկ թագ ու
ղարկեց ու ասաց. «Հռոմեացիների թագը մի՛ դնիր քո գլուխը, այլ մերը 
դիր, որովհետև մեզ ավելի մոտիկ ես, քան Հռոմին»։ Իսկ Լևոն թագավորը 
իմաստուն մարզէր, երկու թագավորներից ոչ մեկին էլչմերժեց՛ ոչ Հռոմի– 
նը և ոչ էլ Կոստանդնուպոլսինը...

Բնավորությամբ բարի էր Նա, աղքատների ու կարոտյալների հան
դեպ ողորմած, եկեղեցու ու Աստծու սպասավորների նկատմամբ սիրալիր։

Վանքեր էր հաստատում իր տերության բոլոր կողմերում ու բազմացնում 
էր նրանց պիտույքները, որպեսզի մարւքԱավոր պետքերից ոչ մի բանի կա
րիք չզգան, այլ որ միայն աղոթքներով ու արարողություններով զբաղվեն։ 
Նրա հաստատած վանքերից մեկն էր ԼԼկներ կոչված հռչակավոր վանքը։

Կիրակոս ԳաՆճակեցի. Հայոց պատմություն

Ս. ՆԵՐՍԵՍ Դ ՇՆՈՐՀԱԼԻ

Նր ա իմաստության համբավը տարած
վեց բոլոր ազգերի մեջ. Թեորա անունով 
մի կոստանդնուպոլսեցի իմաստասեր լսե
լով սրա հռչակը՝ իր գրքերը բառնալով 
գրաստների վրա, եկավ փորձելու և վերա
հասու լինելու նրա իմաստությանը։ Եկավ, 
շատ օրեր զրուցեց նրա հետ ու գտավ ամեն 
բանի մեջ հմուտ, նաև Սուրբ Հոգով լցված։ 
Եվ երբ գնաց Կոստանդնուպոլիս քաղաքը, 
հարցրին նրան, թե «Ինչպես էր լուրը, ճի՞շտ 
էր, թե ոչ»։ Նա ասում է. «Ինչպես լսեցինք, 
այնպես էլ տեսանք, քանի որ նոր ոմն Գրի
գորիս Լմստվածաբան է հարություն առել»։ 
Եվ ամենքին զարմացնում էր նրանով։

Եվ որովհետև նա հանճարեղ մարդ էր, 
շատ բան կարգավորեց եկեղեցիներում 
քաղցր եղանակով, (օրինակ)՛ խոսրովյան 
ոճով շարականներ, տաղեր ու ոտանավոր
ներ։

Նա քաղցր եղանակով գրեց Սուրբ 
պատարագի քարոզը, նույն խոհակա
նությամբ՝ շարականների տները, իր ան

վան տառերով երկու գանձեր՛ մեկը «Վարդավառի», մյուսը «ԼԼստվածածնի 
փոխման»։

Կիրակոս ԳաՆճակեցի. Հայոց պատմություն

Ջաքարե և Իվանե Ջաքարյանների 
բարձրաքանդակը

8. ՀԱՅՈՑ ԵԿԵՂԵՑԻՆ ՋԱԲԱՐՅԱՆ
ՀԱՅԱՍՏԱՆՈՒՄ

Սելջուկյան արշավանքների և նվա
ճումների ժամանակաշրջանում Հայոց 
եկեղեցու բնականոն կյանքը խախտ
վել էր։ Ազատագրված տարածքներում 
Զաքարյանները վերականգնում էին 
Հայոց եկեղեցու իրավունքները։ Նոր 
պայմաններում եկեղեցին աշխատում 
էր թեմական կառույցը հարմարեց
նել Ջաքարյանների իշխանապետու
թյան վարչական բաժանմանը։ Իրենց 
իրավունքները վերականգնեցին
Անիի, Սյունիքի, Դվինի թեմերը։ Այս 
ժամանակ էր, որ փորձ արվեց նաև 
կաթողիկոսական աթոռը վերահաս
տատել Հայաստանում, և կաթողիկոս 
ընտրեցին Բարսեղ Բ Անեցուն։ Սակայն նրա մահից հետո Ջաքարե Ջա– 
քարյանը թույլ չտւ|եց նոր կաթողիկոս ընտրելու։ Դա նշանակում էր, որ 
Զաքարյան Հայաստանում գտնվող եկեղեցական թեմերը ենթարկվում էին 
Հռոմկլայի Հայոց կաթողիկոսությանը։

Եկեղեցու հոգևոր-մշակութային գործունեությունը

Զաքարյան Հայաստանում Հայոց եկեղեցու կարևորագույն խնդիրներից 
մեկը հայության հոգևոր֊մշակութային կյանքի կազմակերպումն էր։ Այս 
նպատակով կառուցվեցին բազմաթիվ եկեղեցիներ և վանական համալիր
ներ, որոնցից աչքի ընկնող դեր խաղացին Այրիվւսնքը (Գեղարդավանք), 
Գոշավւսնքը, Նորավանքը, Կեչառիսը։ Այս գործում Հայոց եկեղեցուն 
մեծ օգնություն ցույց տվեցին Զաքարյանները և նրանց ենթակա Նա
խարարական տները՛ Օրբելյանները, Պռոշյանները, Վաչուտյ անները։ 
Նախարարների և եկեղեցու համատեղ ջանքերով ստեղծվեցին բազմա
թիվ ուսումնագիտական կենտրոններ, որոնցից կարևոր նշանակություն 
ունեցան Հաղպւստի, Սանւսհինի, Հւսղարծինի, Խոր Վիրապի վանքերը։ 
Աիջնադարյան Հայաստանի ուսումնագիտական կենտրոնների շարքում 
նշանակալից էր Գլաձորի համալսարանի դերը։ Գլաձորի համալսարանն 
իր կրթական ծրագրերով գերազանցեց ինչպես Հայաստանի, այնպես 
էլ Կիլիկյան Հայաստանի ուսումնագիտական մյուս բոլոր կենտրոննե– 

47

49 VՕՈ 99 16.02.2021, 11:17



ՈրօքօՀ 1աբտ։//օհօօ1<տ.հօոօօ.ոօէ/քաոք/օտջտ/

րին։ Ս,յՆ անվանվել է Նաև «Երկրորդ Աթենք պանծալի», «Մայրաքաղաք 
իմաստության», «Գերահռչակ համալսարան»։

Այս և մյուս ուսումնագիտական կենտրոններում են գիտամանկւսվար– 
ժական գործունեությամբ զբաղվել Մ՜խիթար Գոշը, Գրիգոր Տոււոեոր– 
դին, Գավիթ Քոբայրեցին, Կիրակոս Գանձակեցին, Վարդան Արևելցին, 
Ստեփանոս Օրբելյանը, Եսայի Նչեցին և ուրիշներ։

Կիլիկյան Հայաստանի և Մեծ Հայքի 
եկեղեցական հարաբերությունները

Ռազմական երթերի և պատերազմական գործողությունների ժամա
նակ վրացական բանակում պատարագը մատուցում էին շարժական սե
ղանի վրա։ Հայերի մոտ այդ սովորությունը չկար։ Պատարագի համար 
շարժական սեղան ունենալու և հայ-վրացական եկեղեցական առանձին 
տարաձայնություններ կարգավորելու նպատակով Ջաքարե ամիրսպասա– 
լարը դիմում է Հովհաննես Զ կաթողիկոսին և Լևոն II թագավորին։ 1203 
թ. Սիս քաղաքում գումարվում է եկեղեցական ժողով, ուր ընդունվում են 
հիմնականում ծիսական հարցերին վերաբերող կանոններ, և Զաքարեի 
խնդրանքով թույլատրվում է, որ հայկական բանակում զինվորներն ունե
նան շրջիկ եկեղեցի և սուրբ սեղան։

Արևելյան Հայաստանի բազմաթիվ վարդապետներ, որոնց գլխավորում 
էին Հաղպատի և Սանահինի վանքերի վանահայրեր Գավիթ Քոբայրե
ցին և Գրիգոր Տոււոեորդին, հրաժարվոււք են ընդունել Մսի ժողովի որո
շումները։ Զաքարե ամիր սպաս ալարը ստիպված է լինում Լոռիում, ապա 
Անիում ժողովներ հրավիրել, որպեսզի օրինականացնի իր առաջարկները։ 
Սակայն նրա ջանքերն ապարդյուն են անցնում։

ԳոշւսվաՆք

Հայ ֊վրա ցական եկեղեցական վեճերը շուտով մեղմացան, որովհետև 
սկսվեցին մոնղոլական աշխարհավեր արշավանքները։ Հայ-վրացական 
ուժերը պատրաստվում են միասին դիմագրավելու այս Նոր աղետին։

Մոնղոլական տիրապետության հաստատումը Հայաստանում ծանր հե
տևանքներ ունեցավ հայ ժողուէրդի համար։

Մոնղոլները 1236-1254 թվականներին նվաճեցին գրեթե ողջ Արևելյան 
Հայաստանը և, 1254 թվականին հասնելով Կիլիկյան Հայաստանի սահ
մաններին, դաշնակցային պայմանագիր կնքեցին Հայոց Հեթում I թագա
վորի հետ։ Հայոց թագավորին այս հարցում մեծապես օգնում էին հայ եկե
ղեցականները, քանի որ թագավորի և մոնղոլ Մանգու խանի միջև կնքված 
պայմանագրի 1, 2 և 4-րդ կետերը վերաբերում էին Հայ եկեղեցուն և քրիս
տոնեական հաւէատին մոնղոլական տերության մեջ։ Հայոց թագավորը 
Մանգու խանին Նույնիսկ առաջարկել էր մկրտվել ու դառնալ քրիստոնյա՝ 
ավելի ամրապնդելու համար հայ–մոնղոլական բարեկամական հարաբե
րությունները։ Հեթում 1֊ի կնքած պայմանագրի շնորհիվ Հայ եկեղեցին որոշ 
ժամանակ ազատություն ստացավ և հարկեր չվճարեց Ջաքարյան Հայաս
տանում ու մոնղոլների նվաճած տարածքներում։

Սսի եկեղեցական ժողովը

Ստեղծված նոր պայմաններում 1243 թ. 
Սսում Հեթում I թագավորը և Կոստւսնդին 
Ա Բւսրձրբերդցի կաթողիկոսը (1221-1267) 
հրավիրում են ժողով։ ժողովն ընդունում 
է 24 կանոններ, որոնք վերաբերում էին 
հավատացյալների հոգևոր կյանքի ճիշտ 
կազմակերպմանը և կրոնական կեն
ցաղին։ Չնայած ժոդովին մասնակցել էին 
միայն Կիլիկյան Հայաստանի և շրջակա 
եկեղեցիների հոգևորականները, սակայն 
որոշումներն ընդունվել էին ողջ հայու
թյան համար, ուստի ընդունված կանոն
ներն ուղարկում են նաև Մեծ Հայք։

Այդ ժամանակ ևս Հայոց եկեղեցու թե– 
մերի մեծագույն մասը համախմբված էր 
Հռոմկլայի կաթողիկոսության շուրջ։

Հեթում I ֊ի հանդիպումը 
մոնղոլների հետ

Հարցեր և առաջադրանքներ

1. Վերհիշեք, թե ինչպես ստեղծվեց Զաքարյանների իշխանությունը։
2. Ինչու Ջաքւսրե իշխանը թույլ չտվեց Բարսեղ Ս, ԱՆեցուց հետո նոր կա

թողիկոս ընտրել։
3. Ո՞րն էր Հայոց եկեղեցու կարևորագույն խնդիրը Զաքարյան Հայաստա

նում։
4. Ինչնշանավոր եկեղեցիներ և վանքեր կառուցվեցին Զաքարյան Հայաս

տանում։
5. Ստեղծված ուսումնագիտական կենտրոններից որոնք էին առավել 

հայտնի։ Նշեք այդ կենտրոններում գիտամանկավարժական գործու
նեությամբ զբաղված մի քանի գործիչների անունները։

6. Ծիսական ինչ կանոններ ընդունեց 1203 թ. Սսի եկեղեցական ժողովը։

■Քննարկում

1. Ինչու սրվեցին հայ-վրացական եկեղեցական հարաբերությունները։ 
Որոնք էին դրա պատճառները։

2. Ինչու Զաքարե իշխանին չհաջողվեց Արևելյան Հայաստանում օրի
նականացնել Սսի 1203 թ. Ժողովի որոշումները։

Կեչառիս

Լրացուցիչ նյութ

ԱԽ Ի Թ ԱՐ ՎԱՐԴԱՊԵՏ ԳՈՇԻ ԱԱՍԻՆ

Գիտությամբ հռչակված այս մարդը Գան
ձակ քաղաքից էր, քրիստոնյա ծնողների 
զավակ, ովքեր նրան տվեցին Սուրբ Գրքի 
ուսման։ Իսկ երբ չափահաս դարձավ, ձեռնա
դրվեց կուսակրոն քահանա։ Երկար տարի
ներ իբրև կուսակրոն քահանա ծառայելով՛ 
կամեցավ նաև հմտանալ Սուրբ Գրքի ուս
ման և առակների մեկնության մեջ։ Բազմա
թիվ վարդապետների մոտ ուսանելով՛ ստա
ցավ վարդապետական աստիճան, բայց, 
դրանով չբավարարվելով, գնաց Կիլիկիա՛ 
Սև լեռ կոչված վանքը, որտեղ բազմաթիվ ու
սուցիչներ ու վարդապետներ էին ապրում։ ... 
Ուսումն ավարտելուց հետո նա Կայեն գավա
ռում՛ ԼԼղստև գետի ափին, հիմնեց Գետիկի 
վանքը։ ...Շուտով վանքը փլվեց երկրաշար
ժի պատճառով, և երանելի վարդապետն 
իր աշակերտների հետ Տանձուտի ձոր կոչ
ված վայրում հիմնեց Նոր Գետիկի վանքը, 
որն անվանեցին Սուրբ Գրիգոր Լուսավորչի 
անունով։

Կիրակոս ԳաՆճակեցի. Հայոց պատմություն

Մխիթար Գոշ. 
քանդակագործ 

Ղուկաս Չուբարյան

Սիս. Ս. Սոֆիա եկեղեցու 
ավագ խորանը

9. ՔՐԻՍՏՈՆԵԱԿԱՆ ԵԿԵՂԵՑԻՆԵՐԻ 
ՄԻԱՎՈՐՄԱՆ ՓՈՐՁԵՐԸ

Հայրապետական աթոռի հաստատումը Սսում

XIII դ. երկրորդ կեսին վերսկս
վեցին բանակցությունները քրիս
տոնեական եկեղեցիների միա
վորման համար։ Այս անգամ Նման 
նախաձեռնությամբ հանդես եկավ 
Հռոմի կաթոլիկ եկեղեցին։ Հզո
րացող Եգիպտոսի սուլթանությու
նը, համախմբելով Մերձավոր 
Արևելքի մուսուլմանական երկր– 
ների մեծ մասը, մեկը մյուսի հե
տևից գրավում է խաչակրաց տի
րույթները և սպառնում Կիլիկյան 
Հայաստանին։ Պապականության 
փորձերը՝ Բյուզանդիայի, Կի– 
լիկյան Հայաստանի և մոնղոլնե
րի միջոցով ստեղծել հակաեգիպ– 
տական դաշինք, ձախողվում են։

1292 թ. եգիպտական մամլուքնե
րը գրավեցին Հռոմկլա կաթողիկո
սանիստ ամրոցը։ Նրանք գերեցին 
նաև Ստեփանոս Դ Հռոմկլայեցի 
կաթողիկոսին, ով մահացավ գե
րության մեջ։ Այդ ժամանակ Հե
թում II թագավորը որոշեց հայրա

պետական աթոռը մամլուքների կողմից ավերւխյծՀռոմկլայից տեղափոխել 
Կիլիկյան Հայաստանի մայրաքաղաք Սիս։ Առանց ազգային-եկեղեցական 
ժողով գումարելու, թագավորի հրամանով կաթողիկոս ձեռնադրվեց կա
թոլիկություն ընդունելու կողմնակից Գրիգոր է Անավարզեցին։

XIII դ. վերջին Կիլիկյան Հայաստանի համար ստեղծվել էր բավական 
ծանր իրավի՛ճակ։ Եգիպտոսի սուլթանությունը գրավեց խաչակիրների 
վերջին տիրույթները և ընդհուպ մոտեցավ Կիլիկյան Հայաստանի սահ
մաններին։ Ռազմաքաղաքական հզորությունը կորցրած մոնղոլներն 
այլևս անկարող էին օգնել Կիլիկիային։ Այս պայմաններում ռազմական

Նորավանք

օգնություն ստանալու միակ հույսը կապվում էր Արևմուտքի քրիստոնյա 
երկրների հետ։

Պայքար եկեղեցիների միավորման փորձերի դեմ

Պապականությունից և Բյու
զանդիայից օգնություն ստանա
լու ակնկալությամբ Հեթում II 
թագավորն ու Գրիգոր Անավար– 
զեցի կաթողիկոսն անհեռատե
սորեն Նրանց խոստանում էին 
զիջումներ կատարել և փոր
ձում Հայոց եկեղեցում ծիսա
կան և դավանաբանական որոշ 
փոփոխություններ կատարել։ Սա
կայն այս փորձերը հանդիպեցին 
Կիլիկյան Հայաստանի և Մեծ 
Հայքի հոգևորականության լուրջ 
դիմադրությանը։ Հայաստանում 
ընդդիմությունը գլխավորում 
էր Սյունյաց թեմի մետրոպոլի
տը՛ Ստեփանոս Օրբելյւսնը։ Սյունյաց թեմի առաջնորդը Նորավանքում 
բարձրաստի՛ճան հոգևորականների ու իշխանների համատեղ ժողով է 
գումարում և մի ընդարձակ որոշումով մերժում դավանափոխության առա
ջարկը։ ժողովը մեկ անգամ ևս շեշտում է հայոց դավանանքը՛ «միավորյալ 
մի բնություն»* բանաձևը։

Հայոց եկեղեցական և քաղաքական գործիչների մեծ մասը շատ լավ 
հասկանոււք էր դաւխյն ափ ոխության առաջարկությունների հետ կապված 
կրոնական, ազգային ու քաղաքական վտանգը։ Հայոց եկեղեցու մշակած 
ծիսական և դավանաբանական կանոններն արմատավորվել էին հայ ժո
ղովրդի մեջ և ավանդույթի ուժ ստացել։ Սյուս կողմից միամտություն էր 
կարծել, թե հայ ժողովրդի դավանափոխ լինելու դեպքում եվրոպական 
երկրներընոր խաչակրաց արշավանք կսկսեին Կիլիկիային օգնելու հա
մար։ Այնուամենայնիվ, կաթոլիկ Ֆրանցիսկյան միաբանությանը հարած 
Հեթում II թագավորը 1307 թ., երբ արդեն մահացել էր Գրիգոր Անավար– 
զեցին, մի քանի համախոհ հոգևորականների հետ Սիսում ժողով է գու
մարում։ ժողովը որոշում է ընդունել Քաղկեդոնի դավանանքը, հայոց ծե– 
սերն ու արարողությունները փոփոխել և հարմարեցնել կաթոլիկ եկեղեցու 
դավանանքին, ծեսերին ու արարողություններին։

Հեթում II

Հեթում Ա-ի այս դիրքորոշումն ուժեղ 
դիմադրություն առաջ բերեց ինչպես 
Կիլիկյան Հայաստանում, այնպես էլ 
Մ՜եծ Հայքում։ Տարաձայնություններին 
վերջ տալու համար Օշին թագավորը և. 
Կոստանդին Գ կաթողիկոսը մի քանի 
համախոհների հետ Ադանա քաղաքում 
1317 թ. նոր ժողով են գումարում։ Մգա
նայի ժողովը վերահաստատում է Սսի 
ժողովի որոշումները։ Սիս քաղաքում 
տեղի են ունենում ցույցեր և զինված 
ելույթներ։ Ընդդիմադիրների մի մասին 
Օշին թագավորը և Կոստանդին կաթո
ղիկոսն աքսորում են Կիպրոս կղզի, 

իսկ մի մասին էլ՝ բանտարկում։ Այսպես առաջացան հակադիր խմբավո
րումներ, որով խախտվում էր Կիլիկյան Հայաստանի հայ հասարակության 
հոգևոր –քաղաքական միասնությունը։

Սսի և Ադան այ ի ժողովն եր ին չէր մասնակցել Հայաստանի և հայաբնակ 
շրջանների եպիսկոպոսական թեմերի առաջնորդների մեծ մասը։ Նրանք 
գտնում էին, որ ժողովների որոշումներն իրավական ուժ չունեն, հետևա
բար՝ անընդունելի են։

Սսի և Ադանայի ժողովների որոշումները լարված իրավի՜ճակ ստեղծե
ցին Նաև Մեծ Հայքում։ Հայաստանի եպիսկոպոսների և վարդապետնե
րի գերակշռող մասը, ովքեր համախմբվել էին Գլաձորի համալսարանի 
շուրջ, հրաժարվեցին ընդունել ժողովների որոշումները։ Տարաձայնությու
նը Հայոց կաթողիկոսության և թեմերի միջև վտանգում էր եկեղեցու միաս
նությունը։ Դա կարող էր հանգեցնել հայ ժողովրդի տրոհմանը։ Ի վերջո, 
ավանդապահ հոսանքի գործունեության շնորհիվ Սսի և Ադանայի ժողով– 
ների որոշումները հայության մեջ տարածում չգտան և մերժվեցին։

Հարցեր և առաջադրանքներ

1. XIII դ. երկրորդ կեսին ով հանդես եկավ քրիստոնեական եկեղեցիների 
միավորման նախաձեռնությամբ։

2. Ինչու կաթողիկոսական աթոռը Հռոմկլայից տեղափոխվեց Սիս։
3. Պապականությունից և Բյուզանդիայից օգնություն ստանալու ակնկա

լությամբ ինչ փոփոխություններ էին ուզում անել Հայոց թագավորն ու 
կաթողիկոսը։

4. Մեծ Հայքում գումարված որ ժողովը մերժեց դավանափոխության առա
ջարկը։

Վերհիշենք, թե ինչ էնշանակում «Միավորյալ մի բնություն» բանաձևը։
5. Ինչ որոշում կայացրեց 1307 թ. գումարված ժողովը։ Ինչպես արձագան

քեցին այդ որոշմանը Կիլիկյան Հայաստանում և Մեծ Հայքում։
6. Ինչպես վարվեց ՕշիՆ թագավորը 1317 թ. Մգանայի ժողովի որոշումների 

դեմ բողոքողների նկատմամբ։
7. Ինչ արձագանք գտան Սսի և Մգանայի ժողովների որոշումները Մեծ 

Հայքում։

Գործնական աշխատանք

1. Խմբերով քննարկեք և դասարանին ներկայացրեք ձեր խմբի կարծիքը 
հետևյալ հարցի վերաբերյալ, հայերի համար կրոնական, ազգային ու 
քաղաքական ինչ վտանգ կարող էր ներկայացնել դավանափոխությու
նը։

2. Կատարեք «Պրիզմա» վարժությունը «դավանափոխություն» բառով։

Բառարան

«Միավորյալ մի բնություն» - Հայոց եկեղեցին, «մի բնության» ուսմուն
քը պաշտպանելով, Քրիստոսի մեջ ընդունում է աստ
վածային և մարդկային միավորյալ մեկ բնությունը՝ ան
խառն և անշփոթ։

Գլաձոր. Թանահատի վանքը

10. ՀԱՅՈՑ ԵԿԵՂԵՑԻՆ XIV ԴԱՐԻ ՎԵՐՋԵՐԻՆ ԵՎ 
XV ԴԱՐԻ ՍԿՋԲԻՆ

Հայոց եկեղեցին և միարարական շարժումը

Կիլիկյան Հայաստանին կաթոլի
կացնելու ջւսՆքերին զուգահեռ կաթո
լիկ եկեղեցին ակտիվ քարոզչություն 
է ծավալում Մերձավոր Արևելքում և 
Արևելյան Հայաստանում։ Այս գործն 
իրենց վրա են վերցնում կաթոլիկ 
ֆրանցիսկյան և դոմինիկյան վանա
կան միաբանությունները։ Նրանց հա
ջողվում է XIV դ. 30-ական թվական
ներին կաթոլիկություն ընդունած հայ 
հոգևորականներից վանական մի 
միաբանություն ստեղծել Քռնայում 
(Արտազ գավառ)։ Հետագայումնրանք 
Նախիջևանում ստեղծում են նաև 
կաթոլիկ եպիսկոպոսական աթոռ։

Միարարների կողմից հայ հավատացյալներին կաթոլիկ դարձնելու փոր
ձերն առաջ բերեցին Հայոց կաթողիկոսության դիմադրությունը։ Հւսկոբ Բ 
Անւսվւսրզեցի կաթողիկոսը հատուկ կոնդակով միարարներին արգելեց 
լատինական ծեսով կատարել պատարագ, մկրտություն, հայերին դարձնել 
հռոմեադավան և այլն։ Միարարական շարժման դեմ պայքարի կենտրոն
ներ դարձան Գլաձորի, ապա Տաթևի համալսարանները։ Րւսուցչապետեր 
Եսայի Նչեցին, Հովհան Որոտնեցին, Գրիգոր Տաթևացին և նրանց համա
խոհները կարողացան Գլաձորի և Տաթևի ուսումնագիտական կենտրոն
ները դարձնել միարարական շարժման դեմ մղվող պայքարի կենտրոններ։ 
Նրանց ջանքերի շնորհիվ միարարական գաղափարները հայ հասարա
կության մեջ լայն տարածում չստացան, և Հայոց եկեղեցին կարողացավ 
անաղարտ պահել իր դավանանքն ու անկախությունը։

Հայոց եկեղեցին և պապականությունը

Ստեղծված բարդ իրավի՛ճակը Հայոց եկե
ղեցու առջև Նոր խնդիրներ դրեց։ Կիլիկի– 
ային օգնելու համար պապականությունը 
պահանջում էր, որ հայերն ընդունեն կաթոլի
կություն։ Երկրի կառավարող շրջանների մի 
մասը որոշ հույսեր էր կապում պապականու
թյան հետ։ Սյուս մասը, որը ղեկավարում էր 
Հակոբ Բ Անւսվւսրզեցի կաթողիկոսը, ճիշտ 
գնահատելով քաղաքական իրավիճակը, 
պահանջում էր դադարեցնել պապականու
թյան հետ անպտուղ ու վտանգավոր բա
նակցությունները։ Լևոն V թագավորը, ով 
կողմնակից էր Արևմուտքի հետ սերտ հարա
բերություններին, գահընկեց է անում Հայոց 
կաթողիկոսին։ Նոր կաթողիկոս է ընտրվում 
Մ՜խիթար Ա Գռներցին։

Մեսրոպ Ա Արւրազեցի

Հաջորդող իրադարձությունները պարզորոշ ցույց տվեցին, որ 
պապականությունը, օգտվելով Հայաստանի և Կիլիկիայի քաղաքական 
դժվար կացությունից, ամեն կերպ ուզում էր դավանափոխ անել հայ ժո
ղովրդին և Արևելքի ամենահզոր՝ Հայոց եկեղեցին ենթարկել հռոմեական 
եկեղեցուն։ Այս Նպատակովնա օգտագործում էր նաև հայ միարարներին։ 
Վերջիններս դիմում են պապին՝ իրենց միությունը պաշտոնապես հաստա
տելու համար։ Դիմումին ի պատասխւան պապական արքունիքը հաստա
տեց «Հայ միաբանող եղբայրներ» միաբանությունը։

Սակայն պապականությունը այդպես էլ որևէ ռազմական աջակցություն 
ցույց չտվեց Կիլիկյան Հայաստանին։ Երկրում գնալով աճում էր դժգոհու– 
թյունը պապականությունից։ Այս պայմաններում 1361 թ. Մեսրոպ Ա Ար– 
տւսզեցի կաթողիկոսը (1359-1372) Սիս քաղաքում հրավիրեց եկեղեցական 
ժողով, որը չեղյալ հայտարարեց Սսի և Ադանայի ժողովների ընդունած 
որոշումները։

Կաթողիկոսական աթոռը
Կիլիկիայի Հայոց թագավորության անկումից հետո

Հայկական վերջին թագավորության անկումից հետո (1375 թ.) Հայոց 
կաթողիկոսությունը կորցրեց իր քաղաքական հենարանը։

Եգիպտոս գերի տարված Պողոս Ա Սսեցի կաթողիկոսը 1375 թ. կա
րողանում է ազատվել գերությունից և վերադառնալ Սիս։ Չնայած կաթո–

Ս. Գրիգոր Տաթևացի

ՂԻԿ ոսական աթոռը Սիս քաղաքում էր, 
սակայն ստեղծվել էին այնպիսի պայ
մաններ, որ կաթողիկոսները միշտ չէ, 
որ գտնվում էին այնտեղ։ Նրանք սո
վորաբար Սիս էին գալիս ձեռնադրե
լու և մեռոնը օրհնելու համար։

Սսի կաթողիկոսության համար 
ստեղծվել էին բավական բարդ պայ
մաններ։ Նախ՝ խախտվել էին կա
թողիկոսության և թեմերի միջև, 
նախորդ շրջանում ձևավորված փոխ
հարաբերությունները։ Հայաստանը և 
Փոքր Ասիայի հայաբնակ տարածք
ները գտնվում էին մահմեդականնե
րի գերիշխանության տակ։ Աշխույժ 
գործունեություն էին ծավալել կաթո
լիկ քարոզիչները։ Ստեղծւէած պայ
մաններում հիմնական խնդիրը հայա– 
պահպանության կազմակերպումն էր։ 
Այն հաջողությամբ լուծելու համար 

անհրաժեշտ էր անաղարտ պահել հայկական մշակույթը և թույլ չտալ, որ 
հայ բնակչությունը կտրվի սեփական մշակութային միջավայրից։ Այս գոր
ծում Հայոց եկեղեցուն մեծ օգնություն ցույց տվեցին Հայաստանում և նրա
նից դուրս գոյատևող իշխանական տները։

Այդ ժամանակաշրջանում հայոց հոգևոր-մշակութային կյանքում չա
փազանց մեծ էր Տւսթևի համալսարանի դերը։ Բացվում էին Նաև ուսումնա– 
գիտական նոր կենտրոններ։ Վարդապետական գաւխսզաններ ստացած 
շրջանավարտները ձեռնամուխ էին լինում հայ բնակչության հոգևոր֊մշա– 
կութային կյանքի կազմակերպմանը։

Միաժամանակ քայլեր էին արվում՛ ամրապնդելու Հայոց կաթողիկո
սության դիրքերը։ Հայոց եկեղեցու միասնությունը պահպանելու համար 
Տաթևի համալսարանի ուսուցչապետ Ս. Գրիգոր Տաթևացին կարողացավ
1409 թ. Աղթամարի կաթողիկոսությունը դարձնել Ամենայն Հայոց կաթո
ղիկոսությանը ենթակա թեմ։ Սակայն Ամենայն Հայոց կաթողիկոսության 
վիճակը գնալով ծանրանում էր։

Պետականության բացակայության պայմաններում հայ ժողովրդի ազ
գային, կրթական, մշակութային կյանքի կազմակերպման ծանրությունը 
հիմնականում ընկավ Հայոց եկեղեցու ուսերին։

58

60 V0Ո 99 16.02.2021, 11:17



ՈրօքօՀ 1աբտ։//օհօօ1<տ.հօոօօ.ոօէ/քաոք/օտջտ/

Հարցեր և առաջադրանքներ

1. Ո՞ր միաբանությունն եր ին էր հանձնարարված Արևելքում կաթոլիկու
թյուն տարածելու գործը։

2. Ինչ քայլեր ձեռնարկեց Հայոց կաթողիկոսությունը միարարական 
շարժման դեմ։

3. Ինչու էր Կիլիկյան Հայաստանն օգնության հույսը կապում միայն Եվրո
պայի հետ։

4. Ինչու Լևոն \/֊ը գահընկեց արեց Հակոբ Բ կաթողիկոսին։
5. Երբ չեղյալ հայտարարվեցին Սսի և Մգանայի ժողովների որոշումները։
6. Ինչ դեր էր խաղում Հայոց եկեղեցին պետականության բացակայու

թյան պայմաններում։
7. Հայոց եկեղեցին ինչ դժվարությունների առջև կանգնեց Կիլիկյան 

Հայաստանի անկումից հետո։
8. ժամանակի հայ հոգևոր ՜մշակութային կյանքում ինչ դեր է խաղացել 

Տաթևի համալսարանը։

■Քննարկում

Ինչու միարարական շարժումը հայության մեջ լայն տարածում չստա
ցավ։ Որոնք էին դրա պատճառները։

XIV դարի կեսերին ստեղծված պայմաններում Կիլիկյան Հայաստանի 
աշխարհիկ և հոգևոր կառավարող շրջաններից որի՞ դիրքորոշումն էր ավե
լի ճիշտ։ Հիմնավորեք ձեր տեսակետը։

Լրացուցիչ նյութ

ԳԼԱՁՈՐԻ ՎԱՆՔՆ Ո Ի ՀԱՄԱԼՍԱՐԱՆԸ

Ճ111–Ճ1\/ դարերի ուսումն ակ ան ֊մշակ ութ այ ին կյանքի նշանավոր կենտ
րոններից մեկն էր Գլաձորի վանքի համալսարանը։ Նրա հիմնադրման 
թւ|ականը ստույգ հայտնի չէ, բայց հավանական է, որ հիմնադրվել է 1280– 
ական թվականներին, Ներսես Մշեցի հայտնի ուսուցչապետի ջանքերով։ 
Գլաձորի համալսարանը գտնվում էր Վայոց ձորի գավառում։ Գլաձորի հա
մալսարանը հատկապես նշանավոր է դառնում Ներսես Սշեցու աշակերտի՛ 
Եսայի Նչեցու ուսուցչապետության օրոք։ Գլաձորի համալսարանը միջնա
դարում հայտնի է եղել իբրև «երկրորդ Աթենք», «մայրաքաղաք իմաստուն
ների» և այլն։ Գլաձորի համալսարանում են ստեղծագործել նաև բազմա
թիվ գրիչներ ու մանրանկարիչներ։

Կյուրեդ •Քիպարյան. Պատմություն հայ հին գրականության

«Գլաձորի համալսարան» պաւրմամշակութային արգելոց-թանգարանը

ՍՈՒՐԲ ԳՐԻԳՈՐ ՏԱԹ֊եՎԱՑՈԻ ԼՐԱՍԻՆ

Սուրբ Գրիգոր Տաթևացին Սուրբ Հովհաննես Որոտնեցու ամենահայտ
նի աշակերտներից էր։ Ծնվել է 1344 թ. Վայոց ձորի գավառում։ Գեռ վաղ 
հասակից Գրիգորը դառնում է Հովհաննես Որոտնեցու աշակերտը, Երու– 
սաղեմի Սուրբ Հակոբ հայոց վանքում ձեռնադրվում քահանա, Երգևկայում 
դառնում վարդապետ, իսկ Ապրակունիքի վանքում՝ ծայրագույն վարդա
պետ։ Հովհաննես Որոտնեցու մահվանից հետո Տաթևացին դառնում է 
Տաթևի համալսարանի ուսուցչապետը։ Գրիգոր Տաթևացին կարողանում 
է այստեղ մեծ քանակությամբ աշակերտներ հավաքել՛ նյութական օգնու
թյուն ստանալով Սյունյաց Սմբատ Օրբելյան իշխանից և Սյունյաց թեմի 
արքեպիսկոպոս Առաքել Սյունեցուց։ Իր ուսուցչի՛ Հովհաննես Որոտնեցու 
պատգամին հավատարիմ Գրիգոր Տաթևացին աննկուն պայքար սկսեց 
կաթոլիկ քարոզիչների դեմ՛ կարողանալով ամուր ու անսասան պահել 
Հայ եկեղեցու դավանանքը։ Իր արդյունավոր կյանքը Գրիգոր Տաթևա
ցին ավարտեց 1409 թ. դեկտեմբերի 27-ին և իր իսկ աշակերտների ձեռ
քով թաղվեց Տաթևի վանքում։ Առաքել Սյունեցին նրա հիշատակին Տաթևի 
վանքում մի գեղեցիկ խաչքար կանգնեցրեց։

Նորայր արքեպիսկոպոս Պողարյան. Հայ գրողներ

Տաթևի վանքը

11. ԿԱԹՈՂԻԿՈՍԱԿԱՆ ԱԹՈՌԻ 
ՎԵՐԱՀԱՍՏԱՏՈՒՄԸ ԷՋՄԻԱԾՆՈՒՄ

Կաթողիկոսական աթոռի տեղափոխման անհրաժեշտությունը

Կիլիկիայի հայկական թագավորության անկումից հետո կաթողիկոսա
կան աթոռը հայտնվեց մահմեդական տարբեր իշխանությունների տիրա
պետության տակ, որոնք ծանր հարկատվության ենթարկեցին այն։ Շատ 
հաճախ կաթողիկոսները գահից հեռացվում էին կամ գահ բարձրանում 
մահմեդական տիրակալների կամայականությամբ։ Այս ամենն առիթ էր 
ստեղծում նաև ներքին երկպառակտության և պայքարի։ Տարբեր խմբավո
րումներ պայքարում էին կաթողիկոսական գահի համար։

Ահա թե ինչու գնալով օրվա խնդիր դարձավ կաթողիկոսական աթոռը 
Սսից Մայր Հայաստան տեղափոխելու հարցը։ Այս գաղափարը Նոր չէր։ 
Առաջին անգամ այն բարձրացվել էր դեռևս XIII դարի վերջերին, երբ եգիպ
տական զորքերը գրավեցին ու ավերեցին Հռոմկլան (1292 թ.)՛ Հայոց կա
թողիկոսների Նստավայրը։ Այս դեպքից հետո էր, որ հայտնի եկեղեցական 
գործիչ, պատմագիր Ստեփանոս Օրբելյանը գրեց իր նշանավոր «Սուրբ 
Կաթողիկեի ողբը» պոեմը, որտեղ բաղձանք էր արտահայտում Վւսղար– 
շապատում վերականգնված տեսնելու «Թագավորի գահն ու կաթողիկո
սի աթոռը»։ Այս գաղափարը փայփայում էին նաև ժամանակի նշանավոր 
գործիչներ Ս. Հովհան Որոտնեցին, Ս. Գրիգոր Տաթևացին, հայ հոգևոր ու 
մշակութային շատ ուրիշ գործիչներ։ Դա բովանդակ հայ ժողովրդի բաղ
ձանքն էր, մեծ երազանքը։

Հռոմկլա

1441 թվականի ազդային-եկեղեցական ժողովը և 
կաթողիկոսական աթոռի տեղափոխումը

Կաթողիկոսական աթոռի տեղափոխության շարժման նախաձեռնու
թյունն իրենց ձեռքն են վերցնում Սյունյաց և Վասպուրականի հոգևո
րականության լավագույն ներկայացուցիչները՛ Թ՜ովմա Մեծոփեցու և Հով
հաննես Հերմոնեցու գլխավորությամբ։

Թ՜ովմա Մեծոփեցին (1378– 
1446) Գրիգոր Տաթևացու աշա
կերտն էր ու գաղափարակիցը։ 
Վարդապետական աստիճան 
ստացել էր անձամբ Տաթևա
ցուց։ Շուրջ 30 տարի գլխավորել 
էր Մեծոփի Նշանավոր դպրո
ցը, դաստիարակել հարյուրա
վոր աշակերտներ, զարկ տվել 
մատենագիտությանն ու ման
կավարժությանը։

Հովհաննես Հերմոնեցին 
(մոտ 1370-1448) նույնպես աշակերտել էր Գրիգոր Տաթևացուն, որի մահից 
հետո դարձել էր Տաթևի դպրոցի ուսուցչապետը։ Աչքի էր ընկել կաթոլի
կական քարոզչության դեմ իր հետևողական պայքարով։

Հերմոնեցին և Մեծոփեցին պարբերաբար հանդիպումներ են ունենում 
Մեծ Հայքի նշանավոր վարդապետների, թեմակալ առաջնորդների, մեծա– 
տունների հետ։ Գնալուլ շարժումը ձեռք էր բերում լայն ժողովրդականու
թյուն։ Կաթողիկոսական աթոռի տեղափոխմանը հավանություն են տալիս 
Նաև կիլիկյան հոգևորականներից շատերը։ Քայլեր են ձեռնարկվում նաև 
Ս. էջմիածնի վանքը տնտեսապես հզորացնելու և բարվոք վիճակ ստեղ
ծելու ուղղությամբ։ Սյունյաց իշխան Ռուստամ Օրբելյանը Ս. էջմիւսծնին 
նվիրում է 7 խոշոր գյուղեր (Վաղարշապատ, Օշական, Նորագավիթ, 
Մուղնի, Աղավնատուն և այլն)։ Վանքում սկսվում են շինարարական վե
րանորոգման աշխատանքներ։

Շուտով շարժման ղեկավարները հատուկ հրավիրագիր են ուղարկում 
Սիս՛ Հայոց կաթողիկոս Գրիգոր Թ Մուսաբեկյանին՝ Վաղարշապատ տե
ղափոխվելու և կաթողիկոսությունն այստեղ շարունակելու առաջար
կությամբ։ Գրիգոր Թ֊ն ծերության պատճառով չի կարողանում տեղափոխ
վել, սակայն իր գրավոր համաձայնությունն է տալիս կաթողիկոսական նոր 
ընտրություններ անցկացնելու և Մայր Աթոռը էջմիածին տեղափոխելու վե
րաբերյալ։

Կիրակոս Ա Վիրապեցի

1441 թ. ապրիլին սկսեցին Երևան ժամանել 
ազգային-եկեղեցական ժողովի մասնակից
ները՛ 300 հոգի։ Հայաստանում իշխող կա– 
րա-կոյունլու Ջանան շահն իր ենթականերին 
հրահանգ էր տվել ըստ ամենայնի աջակցել 
կաթողիկոսական ընտրությունն եր ին։

Մայիսի 25֊ին տեղի ունեցան կաթո
ղիկոսական ընտրություններ, որի արդյուն
քում կաթողիկոս ընտրվեց չեզոք, սակայն 
շատ ՛ճանաչված ու հարգված հոգևորական՝ 
Կիրակոս Վիրւսպեցին։ Նա ծնունդով վաս– 
պուրականցի էր, եղել էր ճգնավոր Խոր Վի
րապում, պաշտոնավարել Ղրիմի Կաֆա 
քաղաքում։ Հայտնի էր իր սրբակենցաղ ու 

խոնարհ Նիստուկացով։
Մայիսի 28-ին 12 եպիսկոպոսների ձեռքով Կիրակոս Վիրապեցին օծ

վում է Ամենայն Հայոց կաթողիկոս։ Հատկանշական է, որ ինչպես կա
թողիկոսի օծումը, այնպես էլ ընտրությանը հետևած մյուռոնի օրհնու
թյունը կատարվեց Ս.Գրիգոր Լուսավորչի աջով, որը դեպքերից քիչ առաջ 
Մսից տեղափոխվել էր Ս. էջմիածին։

Այսպիսով՝ կաթողիկոսական այս ընտրություններով ավարտվեց Հայոց 
կաթողիկոսական աթոռի 1000-ամյա աստանդական ու դեգերուններով լե
ցուն շրջանը, այն վերադարձավ իր բնական, նախնական վայրը։ Հայու
թյան համար այս իրադարձությունն ունեցավ պատմական կարևոր Նշա
նակություն։ Վերստին Ս. էջմիածինը դարձավ հայ ժողովրդի ոչ միայն 
հոգևոր-եկեղեցական կյանքի, այլև նրա կրթական, մշակութային գոր
ծունեության, քաղաքական ակնկալությունների ու ազատագրական 
պայքարի կենտրոնը։

Հայոց կաթողիկոսությունը ձեռնամուխ եղավ հայ բնակչության կրթա
կան և մշակութային կյանքի կազմակերպման գործին։ Կիրակոս Ա Վիրա– 
պեցու ջանքերով Թովմա Մեծոփեցին դպրոց հիմնադրեց Վաղարշապա– 
տում։ Նոր դպրոցներ բացվեցին Սյունիքում, Բաղեշում և այլուր։

Էջմիածնում հաստատված Հայոց կաթողիկոսությունը պետականու
թյան բացակայության պայմաններում իր վրա Վերցրեց նաև արտաքին 
աշխարհի հետ հայ հասարակության փոխհարաբերությունները կարգավո
րելու դերը։

Մայր Աթոռ Ս. էջմիածինը սկսում է ապրել բնականոն կյանքով, որը 
հույս էր ներշնչում, թե եկել է հայ ժողովրդի վերազարթոնքի այնքան եր
կար սպասված պահը։

Հարցեր և առաջադրանքներ

1. Ւփչ վիճակում հայտնվեց Հայոց կաթողիկոսությունը 1375 թ. հետո։ 
Հայոց եկեղեցու ներքին երկպառակտությունների մասին վկայող ինչ 
տվյալներ կարող եք բերել։

2. Արբ էր առաջին անգամ բարձրացվել կաթողիկոսական աթոռը Սսից 
Հայաստան տեղափոխելու հարցը։ Դրա հետ կապված՝ ինչ նշանավոր 
պոեմ է գրել Ստեփանոս Օրբելյանը։

3. Ովքեր գլխավորեցին կաթողիկոսական աթոռի տեղափոխման շարժու
մը։

4. Ո՞վ էր Թովմա Մեծոփեցին։
5. Գրիգոր Տաթևացուց հետո ով էր դարձել Տաթևի դպրոցի ուսուցչապե

տը։
6. Մււչ քայլեր ձեռնարկվեցին Ս. էջմիածնի ւխսնքը տնտեսապես հզո

րացնելու Նպատակով։
7. Ագգային-եկեղեցական 1441 թ.ժողովում ով ընտրվեց Ամենայն Հայոց 

կաթողիկոս։
8. Հայ ժողովրդի կյանքի ուրիշ ինչ ոլորտներ էր կարգավորում Մայր 

Աթոռ Ս. էջմիածինը։

■Քննարկում

1. Հիմնավորեք կաթողիկոսական աթոռը Սսից Հայաստան տեղափո
խելու անհրաժեշտությունը։ Ուրիշ ելք կար, թե ոչ։

2. Ձեր կարծիքով, ինչու Ջահան շահը չխոչընդոտեց կաթողիկոսական 
ընտրությունների անցկացմանը։

3. Պատմական ինչ Նշանակություն ունեցավ Հայոց կաթողիկոսական 
աթոռի վերադարձը էջմիածին։

Լրացուցիչ նյութ

ԹՈՎՄԱ ՄԵԾՈՓԵՑԻՆ 1441 Թ. ԿԱԹՈՂԻԿՈՍԱԿԱՆ 
ԸՆՏՐՈՒԹՅԱՆ ՄԱՍԻՆ

Մեր 890 (1441) թվականին Սուրբ Հոգու ազդմամբ և բարերար Աստծու 
հրաշագործությամբ, բոլոր հայերի միաբանությամբ սուրբ էջմիածնում 
կաթողիկոս կարգեցինք Աստծու սքանչելի և փառավոր այր Տեր Կիրակո– 
սին՛ պատրիարք և հայրապետ Ամենայն Հայոց։

Հավաքվեցին վարդապետներ և եպիսկոպոսներ, վանքերի կրոնական 
սուրբ հայրեր և պատվական երեցներ՛ ավելի քան երեք հարյուր հոգի և 
բազում միայնակյացներ, և ազատներ, և ազատների որդիներ, ձեռնավոր" 
ներ ու տանուտերեր, և ժողովրդի անթիվ ու անհամար բազմություն։ ...Իսկ 
հեռավոր վարդապետներն ու եպիսկոպոսները նամակով միաբանեցին 
մեզ հետ։

Այստեղ տեսնել էր պետք մեր ամբողջ ազգի ուրախությունն ու ցնծու
թյունը. զանգակների փողն էր հնչում, երիտասարդները գոչում էին, ծե
րերն աղաղակում էին և ցնծությամբ օրհնում Աստծուն, մանուկները խայ
տում էին, կանայք երկրպագությամբ ու լալով բոլորին զարհուրանք էին 
պատճառում, իսկ անօրենները նայելով զարմանում էին։ Եվ ինչպես Փրկ
չի՛ Երուսաղեմ սուրբ քաղաքը գալու օրը մեծ ուրախությամբ ընդառաջ 
եկան, նույնպես այսօր եղավ հայերիս համար, որովհետև վաղուց անտեր 
էին մնացել և չէին տեսել հավաքված վարդապետների ու եպիսկոպոսների 
այսպիսի միաբանությունը։ Եվմեծամեծերն ու փոքրերը, հոգևորականներն 
ու աշխարհականները մեզ ու մեր ժողովը սիրով ընդունեցին և մեր բոլոր 
եղբայրներին ողջունեցին որպես առաքյալների ու Աստծու հրեշտակների։ 
... Եվ ահա այդ ժամին եկավ մի արծիվ սավառնաթև, սաստիկ գոչյունով 
նստեց էջմիածնի Մայր տաճարի գլխին, և շատերը թողեցին հոգևոր ուրա
խությունը, ելան տեսան ու եկան պատմեցին։

Թովմա Մեծոփեցի. ՀիշաւրակարաՆ

66

68 V0Ո 99 16.02.2021, 11:17



քւրտքօճ 1աբտ։//օհօօ1<տ.հօոօօ.ոօէ/քաոք/օտջտ/

12. ՀԱՅՈՑ ԵԿԵՂԵՑՈՒ ՆՎԻՐԱՊԵՏՈՒԹՅՈՒՆԸ

Ամենայն Հայոց կաթողիկոսություն

Հայոց ազգային անկախ 
եկեղեցին գլխավորում է ծայրա
գույն պատրիարք-կաթողիկոսը։ 
Պատմականորեն Հայոց եկե
ղեցու Ներսում առաջացել կամ 
ձևավորվել է նվիրապետական 
կառույց՛ Ամենայն Հայոց կա
թողիկոսի գերագահությամբ։ 
Ամենայն Հայոց կաթողիկո
սությանը ենթակա, իսկ երբեմն 
էլ որպես հակաթոռություններ՝ 
Հայոց եկեղեցում առաջացել են 
մասնավոր կաթողիկոսություն–

ԴադիվաՆք

Ներ (Վրաց, Աղվանից, Սսի, Աղ– 
թամարի և այլն), պատրիարքություններ (Երուսաղեմի և Կ. Պոլսի), մետ
րոպոլիտություն (Սյունյաց) և առաջնորդություններ կամ թեմեր։

Հայոց եկեղեցու ընդհանուր կառույցի մեջ և Հայոց կաթողիկոսի գե
րագահության ներքո 17-711 դարերում գործել է Վրաց կաթողիկոսությունը։ 

ժամանակի ընթացքում վերացան այն կաթողիկոսությունները (Աղ
վանից, Աղթամարի և այլն), որոնք առաջացել էին պատմական, քաղա
քական և կամ անձնական պատճառներով։

Աղվանից կաթողիկոսություն

Հայոց եկեղեցու Նվիրապետական աթոռներից Աղվանից կաթողի
կոսությունն իր գոյության ամբողջ ընթացքում գործել է Ամենայն Հայոց 
կաթողիկոսության գերագահության ներքո։ Այս աթոռը հիմնադրվել էր 71 
դարի երկրորդ կեսին և հանդիսանում էր Աեծ Հայքի Ուտիք և Արցախ Նա
հանգների, ինչպես նաև բուն Աղվանքի (այստեղից էլ անվանումը) եկե
ղեցական բարձրագույն մարմինը։ Աղվանից աթոռը միշտ էլ ընդունել է 
Հայաստանյայց առաքելական եկեղեցու գերագահությունը, իսկ կաթո
ղիկոսները ձեռնադրվել են Ամենայն Հայոց հայրապետի կողմից։ Ճ87 դա
րի վերջերին Աղվանից կաթողիկոսական աթոռը տեղափոխվեց Խաչենի 
Գանձասար վանքը (այստեղից էլ նաև Գանձասարի կաթողիկոսություն 
անվանումը)։ Այդ ժամանակներից էլ կաթողիկոսական աթոռը ժառանգա– 

կան իրավունքով անցնում է Հասան֊Ջւսլալյան իշխանական ընտանիքի 
կրտսեր ներկայացուցիչներին։ 1441 թ. իրադարձությունների ժամանակ 
Աղվանից կաթողիկոսն էր Հովհաննես է Ջալալը, որը թեև գործուն մաս
նակցություն չունեցավ ընտրություններին, սակայն նանաչեց դրանք և ըն
դունեց Կիրակոս Ա Վիրապեցու գերագահությունը։

Աղվանից կաթողիկոսությունն իր գոյությունը պահպանեց մինչև 1815 թ., 
երբ ցարական Ռուսաստանը Աղվանից կամ Գանձասարի կաթողիկոսու
թյան կարգավի՜ճակը փոխեց և դարձրեց մետրոպոլիտություն, ապա այն 
ավելի ուշ դարձավ եպիսկոպոսական թեմ։

Աղթամարի կաթողիկոսություն

Հայ առաքելական եկեղեցու 
նվիրապետական մյուս աթոռը Աղ
թամարի կաթողիկոսությունն էր։ 
Այս աթոռը հիմնադրվել էր 1113 թ., 
երբ Վասպուրականի հոգևորական
ների մի խումբ, չ՜ճանաչելով 20-ա– 
մյա Գրիգոր Գ Պւսհլավունու կաթո
ղիկոսությունը, Գավիթ Թոռնիկյան 

եպիսկոպոսին հռչակում է Ամենայն Հայոց կաթողիկոս։ 1114 թ. Շուղրի 
Կարմիր վանքում հրավիրված եկեղեցական ժողովը մերժում է Գավիթ 
Թոռնիկյանի կաթողիկոսությունը և Նրա ընտրությունը հռչակում ապօրի
նի։ Սակայն Վասպուրականի հոգևորականների այդ խումբը, չենթարկվե
լով Կարմիր վանքի ժողովի որոշումներին, Աղթամարի կաթողիկոսությունը 
հայտարարում է ինքնուրույն։ Աղթամարի կաթողիկոսությունը փաստորեն 
հակաթոռ էր, որի իրավունքները տարածվում էին միայն Վասպուրական 
Նահանգի մի փոքր մասի վրա։ Աթոռանիստն էր Աղթամար կղզու (այս
տեղից էլ կաթողիկոսության անվանումը) Ս. Խաչ վանքը։ 1441 թ. իրադար
ձությունների ժամանակ Աղթամարում գահակալում էր Ջաքարիա Գ 
կաթողիկոսը (1434-1464), ով մեծ աջակցություն ցուցաբերեց կաթողիկո
սական աթոռը Սսից էջմիածին տեղափոխելու գործին։

Կաթողիկոսական այս աթոռը գոյատևել է մինչև 1895 թ.։

Սսի կաթողիկոսություն

1441 թ. Վաղարշապատի ազգային-եկեղեցական ժողովը Սսում մնացած 
Գրիգոր Թ Աուսաբեկյանցին գահընկեց հայտարարեց։ Գրիգոր Աուսաբե– 
կյանցը, հնազանդվելով այդ որոշմանը, ընդունում է նորընտիր Կիրակոս 
Ա Վիրապեցու կաթողիկոսությունը։ Սրանով ավարտվում է Սսի ընդհան–

րական կա թո ղի կ ո սա կան 
աթոռի գործունեությունը։ 
Սակայն Սսի աթոռի որոշ 
միաբաններ, չհամակերպվե
լով նման իրավիճակի հեւո և 
չցանկանալով գրկվել իրենց 
առանձնաշնորհումներից, 
որոշում են վերականգնել Սսի 
կաթողիկոսական աթոռը՝ եթե 
ոչ ընդհանրական, ապա գոնե 
տեղական իրավասություննե
րով։ 1446 թ. Սսում հրավիր
վում է եկեղեցական ժողով, 
որը կաթողիկոս է հռչակում Թոխաթի 

Սսի կաթողիկոսարանը

(Եվդոկիա) հայոց հոգևոր թեմի
առաջնորդ Կարապետ Եվդոկացուն։ Կարապետ Եվդոկացու իրավասու
թյունները տարածվում էին միմիայն Ե՜գիպտոսի քաղաքական տիրապե
տության ներքո գտնվող շրջանների վրա՛ Եգիպտոս, Սիրիա, Կիպրոս, Կի– 
լիկիա և այլն։

Կարապետ Եվդոկացիով սկսվում է Կիլիկյան կաթողիկոսների ցանկը, 
որը շարունակվում է առ այսօր։ Մինչև 1921 թ. կաթողիկոսական նստա
վայրն է եղել Սիսը, իսկ 1930 թ.՝ Անթիլիասը (Լիբանան)։ Այսօր այն ան
վանվում է Մեծի Տանն Կիլիկիո Հայոց Կաթողիկոսություն։

Ինչպես Կարապետ Եվդոկացին, այնպես էլ նրա հաջորդները ճանա
չել են Ս. էջմիածնի գերագահությունը։

Երուսաղեմի հայոց պատրիարքություն

Հայոց եկեղեցու նվիրապետական աթոռներից է նաև Երուսաղեմի 
հայոց պատրիարքությունը։ Այն հիմնադրվել է 638 թ.։ Հայոց առաջին 
պատրիարք Աբրահամը խալիֆից ստացել է մի հրովարտակ, որի համա
ձայն Երուսաղեմում հայերին տրվել են հույներին հավասար իրավունքներ։ 
Հայերի սեփականություն են ճանաչվել Ս. Հւսկոբյւսնց վանքը, Բեթղեհեմի 
Ս. Ծննդյան տաճարը, Գողգոթայի բարձունքը, Ձիթենյաց լեռան Ս. Մա– 
րիամ Աստվածածին եկեղեցին, բազմաթիվ կալվածքներ և, որ ամենա
կարևորն է, համայն քրիստոնեության ամենագլխավոր սրբություններից 
մեկը՛ Ս. Հարություն տաճարի մի մասը։ Սսի 1307 թ. ժողովից հետո, երբ 
որոշվեց Հայոց եկեղեցին միավորել կաթոլիկ եկեղեցու հետ, Երուսաղեմի 
հայոց պատրիարք Սարգիս եպիսկոպոսը ոչ միայն մերժեց ժողովի որո
շումները, այլև 1311 թ. Երուսաղեմի հայոց պատրիարքությունը հայտա–

Երուսաղեմի Ս. Գրիգոր Լուսավորիչ 
եկեղեցին

Կոսւրանղնուպոլսի
Ս. Աստվածածին եկեղեցին

րարեց Կիլիկյան աթոռից անջատված։ 
Այդ թվականից աթոռը գործում էր ան֊ 
կախ։

1441 թ. ընտրությունների ժամանակ 
Երուսաղեմի հայոց պատրիարքն էր 
Հովհաննես եպիսկոպոսը, ով ճանա
չեց ընտրությունը և ընդունեց Ամե
նայն Հայոց կաթողիկոսի գերագահու
թյունը։

Երուսաղեմի հայոց պատրիարքու
թյունն այսօր էլ շարունակում էիր գոր
ծունեությունը։

Կոսւրանդնուպոլսի 
հայոց պատրիարքություն

Թեև հայերը Կ. Պոլսում բնակվում 
էին քաղաքի հիմնադրման ու մայ
րաքաղաք հռչակվելու ժամանակնե
րից ի վեր (IV դարի սկիզբ), սակայն 
նրանք այստեղ չունեին ազգային֊ե– 
կեղեցական կառույցներ։ Բյուգան
դական եկեղեցին հետևողականո
րեն շարունակում էր իրագործել 
հայերին քաղկեդոնականացնելու իր 
քաղաքականությունը։ Այս պատ՜ճա
ռով Կ. Պո լսի հայ բնակիչներից շա
տերը ստիպված էին դավանափոխ 
լինել։ Վի՜ճակն արմատապես փոխ
վեց, երբ օսմանյան թուրքերը 1453 թ. 
գրավեցին Կ. Պոլիսն ու կործանե
ցին Բյուգանդական կայսրությունը։ 
Օսմանյան կառաւխսրողները շտա
պեցին անմիջապես ճանաչել հայերի 
իրավունքները և ի հակակշիռ հույ
ների՝ նրանց շնորհեցին որոշ արտո
նություններ։ Այսպես, 1461 թ. Հովակիմ 
եպիսկոպոսը ճանաչվեց կայսրության 
տարածքում բնակվող հայերի հոգևոր

առաջնորդ և նշանակվեց Կ. Պոլսի առաջին հայ պատրիարք։ Այսուհետև 
հայերին թույլատրվեց կառուցել եկեղեցիներ, վանքեր, բացել դպրոցներ։ 
Կ. Պոլսի հայոց պատրիարքների առաջին նստավայրն է եղել Սամաթի– 
այի Ս. Գևորգ եկեղեցին։ 1641 թ. առ այսօր պատրիարքական նստավայրը 
Գումգափուի Սուրբ Աստվածածին Մայր եկեղեցին է։

Մետրոպոլիտությունը Սյունյաց աթոռին տրված առանձնաշնորհումն 
էր։ Հատկապես Ճ1–Ճ\/ դարերում, երբ Ամենայն Հայոց կաթողիկոսության 
Նստավայրը գտնվում էր պատմական Հայաստանի սահմաններից դուրս, 
Սյունյաց մետրոպոլիտը համարվում էր Մեծ Հայքի եպիսկոպոսների գլ
խավորը՛ Ամենայն Հայոց կաթողիկոսի գերագահության ներքո։ 1837 թ. 
ցարական կառավարության հրամանով Սյունյաց մետրոպոլիտությունը 
դադարեց գոյություն ունենալուց՝ վերածվելով եպիսկոպոսական թեմի։

Եպիսկոպոսությունները թեմական առաջնորդություններ են։ Եպիս
կոպոսները ձեռնադրվում են կաթողիկոսի կողմից։ Այսօր Մայր Աթոռ 
Ս. էջմիածինն ունի աշխարհուէ մեկ տարածված բազմաթիւէ թեմեր։

Հարցեր և առաջադրանքներ

1. Ամենայն Հայոց կաթողիկոսությանը ենթակա Նվիրապետական ինչ 
կառույցներ են առաջացել 1\/֊ճ\/ դարերում։

2. Երբ է ձևավորվել Աղվանից կաթողիկոսությունը և մինչև որ թվականն 
է այն գործել։ XIV դ. վերջերից որտեղ էր գտնվում Աղվանից կաթողիկո
սական աթոռը։

3. Երբ է հիմնադրվել Աղթամարի կաթողիկոսությունը և մինչև երբ է այն 
գոյատևել։

4. Ինչու և երբ կազմավորվեց Սսի կաթողիկոսությունը։
5. Երբ է հիմնադրվել Երուսաղեմի հայոց պատրիարքությունը։
6. Ինչու 1311 թ. Երուսաղեմի հայոց պատրիարքությունն իրեն հայտարա

րեց անջատված Կիլիկյան աթոռից։
7. Ինչու օսմանյան թուրքերն անմիջապես ճանաչեցին Կ. Պոլսի հայերի 

իրավունքները։ Ո՞ր թվականին ևովնշանակվեց Կ. Պոլսի հայոց պատ
րիարք։

8. Ո՞ր թվականին Սյունյաց մետրոպոլիտությունը լուծարվեց։

Գործնական աշխատանք

Լրացրեք Հայոց եկեղեցու Նվիրապետական կառույցին վերաբերող 
աղյուսակը.

Նվիրապե
տական կառույցի 

անվանումը

Հիմնադրման 
տարեթիվը

Հիմնադրման 
պատմական 
պայմանները

Առաջնորդա֊ 
նիստը

Մինչև ե՞րբ 
է գործել 
(գործում)

կվով. Ս. Աստվածածին հայկական եկեղեցի (1363 թ.)

Ջաքարիա Գ կաթողիկոսի 
խաչքարը

13. ԵԿԵՂԵՑԻՆ ԵՎ ՀԱՅ ԱԶԱՏԱԳՐԱԿԱՆ 
ՇԱՐԺՈՒՄԸ Ճ7–Ճ711 ԴԱՐԵՐՈՒՄ

Բագըատունյաց և Կիլիկյան Հայկական թագա կորությունն եր ի անկու
մը, քոչվորական ցեղերի (սելջուկյան֊թուրքեր, մոնղոլ-թաթարներ, թուրք
մեններ և այլն) ավերիչ արշավանքներն ու երկարատև տիրապետությու
նը, տնտեսական անապահով վի՛ճակն ու զանգվածային արտագաղթերը 
թուլացրեցին հայ ժողովրդի դիմադրական կարողությունները։ Այս իրավի
ճակը հայ քաղաքական և հոգևոր գործիչներին ստիպում էր ելք փնտրել 
դուրս գալու ստեղծւ(ած սարսափելի իրականությունից։

Հայկական պետականության վերականգնման փորձ
XV դարի կեսերին

դարերում ազատագրական գաղափարների հիմնական կրողը 
դարձավ Հայոց եկեղեցին։

Այդ ուղղությամբ եռանդուն գործու
նեություն ծավալեց Աղթամարի Ջա
քարիա Գ կաթողիկոսը։ Ջաքարիա 
կաթողիկոսը, ով Արծրունի-Սեֆեդի– 
նյան ընտանիքի ներկայացուցիչնե
րից էր, ժամանակի աչքի ընկնող եկե
ղեցական գործիչ էր, մտավոր բարձր 
կարողություններով օժտված անձնա
վորություն։ Նա հմուտ դիվանագետ 
էր, նաև զինվորական գործիչ։ Զա
քար ի ան ստեղծել էր լավ զինված ու 
կարգապահ զորաջոկատ, որը պահ
պանում էր կաթողիկոսական աթոռն 
ու Արծրունյաց կալվածքները մահ
մեդականների անընդհատ կրկնվող 
հարձակումներից։

1463-1464 թթ. Ջաքարիա Գ-ն բա
նակցություններ է վարում թուրքմեն Ջահան շահի հետ՛ Վասպուրականի 
հայկական թագավորությունը վերականգնելու հարցի շուրջ և անգամնրան 
ներկայացնում գահի հավակնորդին։ Հայոց գահի թեկնածուն Զաքարի– 
այի եղբորորդի Սմբատ Արծրունի-Սեֆեդինյանն էր։ Բանակցությունների 
ժամանակ Ջաքարիա Գ-ի անակնկալ մահը, սակայն, չկասեցրեց այդ ուղ
ղությամբ տարվող աշխատանքները։

Սմբաւր Արծրունու թագադրման և 
օծման արարողությունը

Աղթամարի Նոր կաթողիկոսը՛ 
Ստեփանոս Դ Տղան, հաջողությամբ 
շարունակեց բանակցությունները և 
շահից համաձայնություն ձեռք բերեց 
Սմբատին Հայոց թագավոր օծելու վե
րաբերյալ։ 1465 թ. սկգբներին Ստե– 
փւսնոս Տղան Աղթամարի Ս. Խաչ 
մայր եկեղեցում հայոց մեծամեծե– 
րի և բարձրաստիճան հոգևորա֊ 
կանների ներկայությամբ հանդի
սավորությամբ Սմբատ Արծրունուն 
օծում է որպես Հայոց թագավոր։

Սմբատ Արծրունու թա
գավորության տարածքը սահ
մանափակված էր միայն Աղթամար 
կղզու և առափնյա որոշ տարածքով։

Պատմական այս իրադարձու
թյունը վկայությունն է այն բանի, որ 
հայկական պետականության վերա
կանգնման գաղափարը երբեք չէր 
մոռացվել հայ ազգային֊եկեղեցա– 
կան շրջաններում։

Հայաստանն ազատագրելու Ստեփանոս Սալմաստեցու ծրագիրը

Արևմուտքից օգնություն ստանալու նպատակով առաջին խորհրդաժո
ղովը հրավիրել է Ամենայն Հայոց կաթողիկոս Ստեփանոս Ե Սալմաստե– 
ցին (1545-1567)։ Նա ժամանակի ամենազարգացած հոգևորականներից էր, 
եղել է մատենագիր, բանաստեղծ, գիտեր մի քանի օտար լեզուներ։ Նախա
պես պաշտոնավարել էր Կ Պոլսում, Լեհաստանում, Ռուսիայում, քաջածա
նոթ էր ժամանակի քաղաքական իրադարձություններին։ Սալմաստեցին 
Հայաստանի ազատագրության համար կապեր է հաստատում հակաօսմա– 
նյան լիգայի երկրների հետ։ 1547 թ. Ս. էջմիածնումնա հրավիրում է արևե– 
լահայ մելիքների և բարձրաստիճան հոգևորականների («Տերանց Հայոց») 
գաղտնի խորհրդաժողով։ Բուռն քննարկումներից հետո խորհրդաժողովը 
որոշում է կաթողիկոսի գլխավորությամբ պատվիրակություն ուղարկել 
Վենետիկ և Հռոմ։

Վենետիկում և Հռոմում տարվող բանակցություններից պարզ է դառ
նում, որ կաթոլիկ եկեղեցու առաջնային նպատակը ոչ թե Հայաստանի

ազատագրումն էր, այլ, նախևառաջ, կա
թոլիկ եկեղեցու գերիշխանության հաստա
տումն Արևելքում։ Չնայած այդ ժամանակ 
Օսմանյան կայսրությունը Ապառնում էր Եվ
րոպային, այնուամենայնիվ, եվրոպական 
տիրակալները, հայերի հետ բանակցություն
ների հիմքում միշտ դնոււք էին կաթոլիկ եկե
ղեցուն հնազանդվելու անհրաժեշտությունը։ 
Ահա թե ինչու Ստեփանոս Ե Սալմաստեցու 
բանակցությունները Հռոմի պապի, Վենե
տիկի հանրապետության և գերմանական 
կայսեր հետ որևէ էական արդյունք չտվե
ցին։ Չնայած այս ամենին՝ Հայոց կաթողի
կոսի վարած նուրբ դիվանագիտությունն 

ՍւրեփաՆոս Ե Սալմասւրեցի

օրակարգի հարց դարձրեց Հայաստանի ազատագրության հարցը եվրո
պական պետությունների արտաքին քաղաքականության մեջ։

Միքայել Սեբասւրացի

1562 թ. մայիսի 20-ին Ստեփանոս Սալ– 
մաստեցու աթոռակից կաթողիկոս Միքայել 
Սեբաստացին Սեբաստիայի Ս. Աստվածա
ծին Մայր եկեղեցում հրավիրոււք է մի նոր 
գաղտնի խորհրդաժողով։ Ի տարբերություն 
1547 թ. էջմիածնի ժողովի՝ սրան մասնակ
ցում էին Հայաստանի՝ ինչպես Պարսկաս
տանի, այնպես էլ Օսմանյան կայսրության 
տակ գտնվող հատվածների գործիչներ, 
ուստի այստեղ բարձրացվում է բովանդակ 
Հայաստանի ազատագրության հարցը։ 
Խորհրդաժողովի որոշմամբ Եվրոպա է ու
ղարկվում նոր պատվիրակություն՛ Հռոմի 
պապի հետ ընդհատված բանակցություննե
րը շարունակելու համար։ Պատվիրակու– 

Միքայել Ա Սեբասւրացի

թյան ղեկավար է նշանակվում Աբգւսր դպիր Եվդոկացին (Թոխաթեցի), 
ով բանիմաց անձնավորություն էր և սերում էր Արծրունյաց արքայական 
ընտանիքից։

Աբգար դպիրը Հռոմի պապի 
մուր

Աբգար դպիրը Հայոց կաթողիկոսի անու
նից բանակցություններ է վարում Վենետի
կի հանրապետության ղեկավարության 
հետ։ Աբգար Դպիրն այս անգամ Հռոմի 
պապին է դիմում ավելի գործնական առա
ջարկով։ ժողովի դիմումնագրի համաձայն՝ 
հայերը կընդունեին Հռոմեական սրբազան 
կայսրության տիրակալի գերիշխանությու
նը, եթե ազատագրված Հայաստանում 
նշանակվեր Նոր թագավոր՝ ի դեմս Արծ– 
րունյաց արքայական ընտանիքի շառավիղ 
Աբգար Դպիրի։ Չնայած սկսված բանակ
ցությունները վերջնական արդյունքի չեն 
հանգեցնում, բայց նաև չեն կասեցնում հայ 
գործիչների ազատագրական շարժումը։

Հարցեր և առաջադրանքներ

1. Ինչու Հայոց եկեղեցին ստանձնեց ազատագրական պայքարի նախա
ձեռնությունն ու ղեկավարությունը։

2. XV դ. կեսին ովքեր ձեռնարկեցին Հայկական թագավորության վերա
կանգնման գործը։

3. Ինչու Ջահ ան շահն ընդառաջեց Աղթամարի Զաքարիա Դ կաթողիկոսի 
նախաձեռնություններին։

4. Բնութագրեք Աղթամարի Զաքարիա Դ կաթողիկոսին։ Տվեք նրա գոր
ծունեության գնահատականը։

5. Ո՞վ էր Ստեփանոս Սալմաստեցին։
5. Արբ է հրավիրվել «Տերանց Հայոց» գաղտնի խորհրդաժողովը։
6. Վենետիկի և Հռոմի պապի հետ բանակցություններն ինչ արդյունք ու

նեցան։
7. Սեբաստիայի գաղտնի խորհրդաժողովը երբ է գումարւխլ և ինչ 

հարց է քննարկվել այնտեղ։
8. Ինչով ավարտվեց Աբգար Եվդոկացու պատվիրակության առաքելու

թյունը Եվրոպա։

Գործնական աշխաւրանք

1. Կատարեք «Դիագրամ» վարժությունը՝ համեմատելով կաթողիկոսների 
գործունեությունը։

■Քննարկում

1. Քննարկեք և պատասխանեք հետևյալ հարցին, ինչով էր պայմանա
վորված հայերի նկատմամբ Ջահան շահի վարած մեղմ քաղաքակա
նությունը (վերհիշեք նաև VII դասարանի «Հայոց պատմության» հա
մապատասխան դասանյութը)։

2. XVI դարի հայ ազատագրական պայքարն ինչու դրական արդյունք չու
նեցավ։

Եսայի Նչեցի

14. ՀՈԳԵՎՈՐ-ՍՇԱԿՈԻԹԱՅԻՆ 
ԿՅԱՆՔԻ ԶԱՐԹՈՆՔԸ։ 
Ս. ՄՈՎՍԵՍ Գ ՏԱԹԵՎԱՑԻ

Սայր Աթոռը Ս. էջմիա
ծին տեղափոխելուց հետո 
որոշ փորձեր կատարվեցին 
եկեղեցական-ա զգ այ ի Ն, 
հոգևոր-մշակութային 
կյանքը աշխուժացնելու 
ուղղությամբ։ Սակայն այղ 
փորձերը որևէ դրական 
արդյունքի չհանգեցին։

Հարատև պատերազմներն ու տնտեսական կյանքի անկումը, ար– 
տագաղթերն ու բռնագաղթերը, մանկահավաքների ու բռնի իսլամացման 
ահագնացող երևույթները, կաթոլիկ քարոզիչների կազմակերպած հոգե– 
որսությունն իսկական դժոխքի էին վերածել երբեմնի ծաղկուն ու շեն երկի
րը։ Փակվել էին ուսումնական բոլոր հաստատությունները, կանգ էր առել 
մշակութային կյանքը։

Մայր Աթոռը ևս կիսում էր հարազատ ժողովրդի դառը ՜ճակատագիրը։ Այն 
ենթակա էր սոսկալի կեղեքումների ու հարստահարումների։ Նման պայ
մաններում գահ բարձրացած կաթողիկոսների գլխավոր մտահոգությունը 
որևէ կերպ Աայր Աթոռի գոյությունն ապահովելն էր։ Ս. էջմիածնի վի՜ճակն 
ինչ-որ չափով թեթևացնելունպատակով կաթողիկոսները հա՜ճախ, երբեմն 
երեք-չորս հոգու կարգում էին աթոռակից կաթողիկոսներ։ Այս երևույթը, 
անշուշտ, թուլացնում էր կաթողիկոսական իշխանությունը, դուռ բացում 
ներքին ներհակությունների ու երկպառակտությունների առջև։

Նույն անմխիթար վի՜ճակում էին նաև Գանձասարի, Աղթամարի, Երու– 
սաղեմի, Կ.Պոլսի նվիրապետական աթոռները։

Հայկական տպագրության սկզբնավորումը

Այդ դարերում տեղի ունեցած ամենանշանակալից երևույթը հայկական 
տպագրության սկզբնավորումն էր։ 1512 թ. Վենետիկում Հակոբ Մեղապար
տը հրատարակում է հայկական տպագրության առաջնեկ «Ուրբւսթագիր– 
քը»*։ 1512-1513 թթ. ընթացքում Հակոբ Մեղապարտը լույս է ընծայում նաև 
հոգևոր ու աշխարհիկ բնույթի այլ գրքեր։ Հայկական գրահրատարակ
չական ավանդի շարունակողը դարձավ ազատագրական շարժման գոր
ծիչ Աբգար դպիրը։ Նա, կատարելով Հայոց կաթողիկոս Միքայել Ա

Ուբբաթագիբք

Աբգար Թոխաթեցին և որդին՝ Սուլթանշահը

Սեբաստացու հւսՆձՆ ար արու
թյունը, 1565 թ. Վենետիկում 
տպագրում է «Օրացույց» 
և «Սաղմոսարան» գրքե
րը։ Հետագայում Աբգարը 
տպարանը տեղափոխում է 
Կ.Պոլիս, ուր սկզբնավորւխւմ 
է հայկական տպագրությու
նը, որն, ի դեպ, Օսմանյան 
կայսրությունում երկրորդն 
էր՝ հրեաներից հետո։ Տպա
գրության սկզբնավորումն 
ու ծավալումն ինչ-որ չափով 
աշխուժացրեց հայ մտավոր 
կյանքը, հող նախապատրաս
տեց հոգևոր վերազւսրթոնքի, 
կրթական ու լուսավորչական 
շարժման համար։

Հայ ազգային ու մտավո
րական զարթոնքի նախա
կարապետ հանդիսացավ 
Ստեփանոս Ե Սալմաստեցին։ 
Ցավոք, Նրա սկսած գործը 
ընդհատվեց պարսկա-օսմանյան պատերազմների հետևանքով։ Այդ ժա
մանակ է, որ հայ ժողովուրդը ենթարկվեց իր բազմադարյան պատմության 
ամենադաժան արհավիրքներից մեկին։ 1604 թ. պարսից շահ Աբաս 1-ը 
կազմակերպեց արևելահայ բնակչության (շուրջ 400 հազար մարդ) բռնա
գաղթը Պարսկաստանի խորքերը, որի հետևանքով ամբողջությամբ հայա– 
զրկվեցին Շիրակը, Արարատյան դաշտը և հարակից շրջանները՛ Կարսից 
մինչև Ջուղա։

Այս սոսկալի իրողությունը ծանր հետևանքներ ունեցավ Հայոց եկեղեցու 
համար։ Ավերվեցին ու ոչնչացան հարյուրավոր եկեղեցիներ, վանքեր, դպ
րոցներ, մշակութային այլ կենտրոններ, ցիրուցան եղան մտավոր ուժերը։ 
Շահ Աբասի կարգադրությամբ Ամենայն Հայոց կաթողիկոս Գավիթ Գ Վա– 
ղարշապատեցին, ինչպես Նաև Գրիգոր Լուսավորչի Աջն ու այլ սրբություն
ներ տեղափոխվեցին Սպահան։ Շահն անգամ ձեռնամուխ եղավ Մայր 
Աթոռ Ս. էջմիածնի վանքը Նոր Ջուղա տեղափոխելու խելահեղ ծրագրին։ 
Բարեբախտաբար, նրա այդ փորձը, հանդիպելով հայ հոգևորականության 
համառ դիմադրությանը, ձախողվեց։

Ս. Մովսես Գ Տաթևացի

Սպահանում և շրջակայքում տեղավորված նո
րաբնակ հայերին Պարսկաստանի հետ կապելու հա
մար շահի կարգադրությամբ թույլատրվեց կառուցել 
եկեղեցիներ, հիմնադրել դպրոցներ։ Ընդամենը մի 
քանի տարում այստեղ կառուցվեցին 80 եկեղեցի
ներ։ Նոր Ջուղայում հիմնադրվեց առաջնորդանիստ 
Ս. Ամենափրկիչ վանքը։ Շուտով վանքին կից բաց
վեց դպրոց և տպարան, որը բովանդակ Արևելքի 
առա

Սայր Աթոռի և հոգևոր֊մշակութային կյանքի 
զարթոնքը։
Ս. Մովս ես Գ Տաթևացի

XVII դարի 30-ական թվականներին սկսվոււք է հայ 
ժողովրդի և Հայոց եկեղեցու վերազարթոնքը, որն 
անխզելիորեն կապված է Ս. Աովսես Գ Տաթևա
ցի Կ աթողիկոսի գործունեության հետ։ Աովսես Տա
թևացին Հայոց եկեղեցու և ժողովրդի պատմության 

ամենաականավոր դեմքերից է։ Նա ծնվել է Սյունիքում։ Աշակերտել է ժա
մանակի ամենանշանավոր վարդապետներին։ Տարիներ շարունակ Աովսես 
Տաթևացին պաշտոնավարել է Երուսաղեմի և Կ.Պոլսի հայոց պատրիարքու
թյուններում։ Տաթևի վանքում հաստատվելուց հետո Ս. Աովսես Տաթևացին 
ձեռնամուխ եղավ վանական նոր կյանքի և հոգևոր նոր գործունեության 
ծավալմանը։ Իր աշակերտների աջակցությամբ նա հիմնադրեց բազմա
թիվ դպրոցներ, բացեց և վերաբացեց վանքեր, կառուցեց և վերակառուցեց 

եկեղեցիներ։ Վերաբացվեցին Սաղմոսա– 
վանքի, Հովհանավանքի և Տաթևի ւխյնական 
դպրոցները։ 1629 թ. Աովսես Տաթևացին 
ընտրվեց Ամենայն Հայոց կաթողիկոս։ Շատ 
կարն ժամանակահատվածում (1629-1632) 
Նա կարողացավ լուրջ քայլեր ձեռնարկել 
Աայր Աթոռը շենացնելու ուղղությամբ։ Շահ 
Աբասից ստանալով լքված ու ավերված 
Ս. էջմիւսծնի վանքը նորոգելու թույլ
տվություն՝ Աովսես Գ Տաթևացին վերանորո
գում է վանքը, վեհարանը, կառուցում Մայր 
տաճարի գմբեթը, շրջապարիսպը, Երևանի 
Ս. Զորավոր եկեղեցին և այլն։ Տաթևացին վե–

րացնում է Նաև մեծ չարաշահում
ների ու երկպառակտություննե– 
րի տեղիք տվող աթոռակից 
կաթողիկոսների ինստիտուտը և 
վերականգնում Ամենայն Հայոց 
կաթողիկոսների միանձնյա իշխա
նությունը։

Իր անխոնջ գործունեության 
համար Մհվսես Տաթևացին ար
ժանացել է ազգային-եկեղեցա– 
կան սրբի լուսապսակի։

Աովսես կաթողիկոսի աշակերտ
ները նրա մահից հետո շարունա
կեցին զարգացնել իրենց ուսուցչի 

Հովհանավանք

լուսավորական, կրթական ավանդները։

Հակոբ Դ Ջուղայեցի
Ս. էջմիածնի 1677 թ. գաղտնի խորհրդաժողովը

XVII դ. երկրորդ կեսին ծավալված շար
ժումը չշրջանցեց նաև Ս. էջմիածինը։ Այդ 
շարժումը կազմակերպելու և ուղղություն 
ցույց տալու գործոււք մեծ էր Ամենայն Հայոց 
կաթողիկոս Հւսկոբ Դ Զուղւսյեցու (1655– 
1680) դերը։ Հակոբ Ջուղայեցին ժամանա
կի ականավոր հոգևորականներից էր։ Մեծ 
դեր է խաղացել Աայր Աթոռի բարեկարգման 
գործում, պայքարել Հայաստանում և հայկա
կան գաղթավայրերում գործող կաթոլիկ քա
րոզիչների դեմ։ Հայկական գրատպությունը 
խթանելու նպատակով Եվրոպա է ուղարկել 
Մատթեոս ՎանանդեցուՆ, Ոսկան Երևան– 
ցուն և ուրիշների։ Հակոբ Ջուղայեցին նրանց

Հակոբ Դ Ջուղայեցի

Նաև հան ձևարար ել էր Եվրո պայ ում նպաստավոր կարծիք ստեղծել Հայաս
տանի ազատագրության հարցի շուրջ և միաժամանակ հող նախապատ
րաստել հայ-արևմտաեվրոպական քաղաքական ու դավանաբանական 
բանակցությունների համար։

Այս հարցերը քննելու նպատակով Հակոբ Ջուղայեցին 1677 թ. Ս. էջ– 
միածնում հրավիրում է գաղտնի ժողով, որին մասնակցում էին Սյունիքի

և Արցախի մելիքներն ու բարձրաս
տի՛ճան հոգևորականները՛ թվով 12 
մարդ։ ժ՜ողովը որոշեց օգնության 
խնդրանքով դիմել Հռոմի պապին և 
եվրոպական հզոր տերություններին։ 
Նորությունն այն էր, որ հայ ազատա
գրական շարժման պատմության մեջ 
առաջին անգամ ժողովի անունից 
Հակոբ Դ-ն օգնության խնդրանքով 
հատուկ ուղերձ է հղում Նաև Ռու
սաստանի ցարին։ ժողովս ընտրում է 
հատուկ պատվիրակություն, որն ան
հապաղ ուղևորվելու էր Արևմուտք։ 
1678 թ. դեկտեմբերին հայկա 
պատվիրակությունը Հակոբ Ջուղայե– 
ցու գլխավորությամբ ժամանում է Կ. 
Պոլիս՛ Եվրոպա մեկնելու համար։

Սակայն ինչ-ինչ պատճառներով
պատվիրակությունը Կ. Պոլսում մնաց մինչև 1680 թ. օգոստոսը, երբ կա
թողիկոսի անսպասելի մահն ստիպեց պատվիրակությանը վերադառնալ 
Հայաստան։

Հարցեր և առաջադրանքներ

1. Երբ և որտեղ է սկզբնավորվել հայկական տպագրությունը։
2. Ինչ գրքեր է տպագրել Հակոբ Մեղապարտը։
3. Ո՞վ շարունակեց տպագրության գործը, ինչով է նա հայտնի։
4. Ինչ հետևանքներ ունեցավ Հայոց եկեղեցու համար 1604 թ. բռնագաղ

թը։
5. Եկեղեցական և մշակութային ինչ Նշանավոր կառույցներ հիմնադրվե

ցին։
6. Ո՞ւմ գործունեության հետ է կապված հայ ժողովրդի և Հայոց եկեղեցու 

վերազարթոնքի սկիզբը XVII դ. 30-ական թվականներին։ Թվարկեք Նրա 
իրականացրած կարևոր ձեռնարկները։

7. Ինչով է հայտնի Հակոբ Դ Ջուղայեցի կաթողիկոսը։
8. Երբ և ինչ նպատակուէ էջմիածնում գումարվեց գաղտնի խորհրդաժո

ղով։ Ինչ որոշում կայացրեց այդ ժողովը։

•Քննարկում

Ինչու էր շահ Աբաս 1֊ը ցանկանում հայ հոգևոր իշխանության կենտրոնը 
տեղափոխել Սպահան։

Նշեք այդ ծրագրի ձախողման պատճառները։

Բառարան

Ուրբւսթագիրք - հայկական առաջին տպագիր գիրքը (Վենետիկ, 1512 
թ.)։ Տպագրիչն է Հակոբ Մեղապարտը։ Ուրթաթագր– 
քում ամփոփված են չափածո աղոթքներ, առասպելա
կան պատմություններ և այլն։

Լրացուցիչ նյութ

ԱՌԱՔԵԼ ԴԱՎՐԻԺԵՑԻՆ
ԱՈՎՍԵՍ Գ ՏԱԹԵՎԱՑՈԻ ԿԱԹՈՂԻԿՈՍՈՒԹՅԱՆ ՄԱՍԻՆ

Մհվսես վարդապետը մեծ չարչարանքներով և շատ դրամ ծախսելով՛ 
մոտ հազար թուման, հազիվ կարողացավ վերացնել հարկի ծանր բեռը 
Ս՜այր Աթոռ Ս. էջմիածնից։ Սուրբ Աթոռի ազատության լուրը տարածւ(եց 
ընդհանուր աշխարհի հայ ազգի մեջ. ամենքը լցվեցին անպատմելի ուրա
խությամբ, ցնծության ձայնով գոհանում էին Աստծուց։

Եվ մեր սուրբ հայրը մաքրակենցաղ էր ու սրբասուն, երկայնամիտ էր ու 
ողորմած։ Սրա ձեռքով շատ գերիներ ազատվեցին գերիչներից, որովհետև 
սրա ժամանակ անհաշտ խռովություն կար պարսիկների և օսմանցիների 
միջև, ուստի ավար ու գերություն շատ էր լինում երկու կողմերից։ Գերինե
րից ում էլ տեսնում էր, անպատճառ գնում էր և ազատում։

Սա մնաց բարձրագահ աթոռի վրա՛ Ս. էջմիածնում ուղիղ վարդապետու
թյամբ, նորոգեց ավերակները նոր շինությամբ, պայծառացրեց միաբաննե
րով ու վարդապետներով, պատշաճ ու հաստատուն ժամակարգությամբ 
հարստացրեց եկեղեցական անոթներով, նյութական հարստությամբ։

15. ԿԱԹՈԼԻԿ ՇԱՐԺՈՒՄԸ ՀԱՅՈՑ ՄԵՋ։ 
ՄԽԻ ԹԱՐՑ ԱՆ ՄԻԱԲԱՆՈՒԹՅՈՒՆԸ

Ինչպես գիտենք, հայության շրջանում կաթոլիկ քարոզչությունը սկսվել 
էր դեռևս Կիլիկյան հայկական թագավորության ժամանակներում՝ հանդես 
գալով որպես ունիթորական շարժում Չնայած առանձին դեպքերին, ու
նիթորներին չհաջողվեց կաթոլիկացնել Կիլիկիայի հայությանը։ Կաթոլիկ 
միսիոներների գործունեությունը հաճախ դուրս էր գալիս Կիլիկիայի աշ
խարհագրական սահմաններից և տարածվում դեպի Մեծ Հայք, դեպի Մեր
ձավոր և Միջին Արևելքի հայկական գաղթավայրերը։

Կաթոլիկության տարածումը հայերի մեջ

Մխիթար Սեբաստացի

ՐԸ

XIV դարի առաջին կեսին կաթոլիկ 
քարոզիչներին հաջողվում է հաս
տատվել Նախիջևանի գավառի մի 
շարք բնակավայրերում, որով Նա
խիջևանը դառնում է կաթոլիկ եպիս
կոպոսության նստավայր։

Կաթոլիկ քարոզիչներն ունեին 
նյութական լայն հնարավորություն
ներ։ Հայ բնակչության համակրանքը 
շահելու համար նրանք նյութական 
օժանդակություն էին ցույց տալիս 
իրենց հետևորդներին, կազմակեր
պում էին անվճար բուժօգնություն, 
բացում դպրոցներ, տարածում գրա
կանություն։ Այս ճանապարհով 
նրանց հաջողվեց դավանափոխ 
անել հայության որոշ հատվածների։ 
Օգտվելով Հայոց եկեղեցու ծանր 
վիճակից՝ պապական գործակալնե– 

փորձում էին իրականացնել Նրա միությունը կաթոլիկ եկեղեցու հետ։
Միաժամանակ այն կարծիքն էր տարածվում, թե եկեղեցիների միավորման 
և կաթոլիկ դավանանքն ընդունելու դեպքում հնարավոր կլիներ եվրոպա
կան երկրների օժանդակությամբ հայերին ազատագրել օտար տիրա
պետություններից։

XVII դ. սկզբներին կաթոլիկությունը տարածվել էր նաև այլ 
բնակավայրերում։ Սակայն Հայոց եկեղեցու հոգևորականության ջանքե–

Մխիթարյան միաբանության 
Վիեննայի Մայրավանքի խորանը 

(1874 թ.)

րով հնարավոր եղավ հակահարված 
տալ կաթոլիկ քարոզչությանը։ Այսպես՛ 
Աղեքսանդր Ա Ջուղայեցի կաթողիկոսին 
(1706-1714 թթ.) հաջողվում է պարսից շա
հից ստանալ հատուկ հրովարտակ, որի 
համաձայն արգելվում էր Պարսկաստա
նում կաթոլիկ նոր միաբանությունների 
ստեղծումը։ Հետագայում, արդեն Նադիր 
շահի հատուկ հրովարտակով խստա
գույնս արգելվեց կաթոլիկ քարոզչությու
նը հայերի շրջանում և ընդհանրապես 
նրանց գործունեությունը Պարսկաստա
նում։

Կաթոլիկ միսիոներներն ակտիվ գոր
ծունեություն էին ծավալել նաև Արև
մտյան Հայաստանում։ Նրանց քարոզչու
թյան հետևանքով կաթոլիկ համայնքներ 
էին ստեղծվել մի շարք քաղաքներում ու 
շրջակա գյուղերում, ինչպես նաև Օսմա
նյան կայսրության տարածքում գտնվող հայկական գաղթավայրերում։

Կաթոլիկ քարոզչությունը մեծ ազդեցություն գործեց Եվրոպայի հայկա
կան գաղթավայրերում, ինչի հետևանքով արդեն XVII դարոււք լեհահայերն 
ու հունգարահայերը կաթոլիկացվել էին, իսկ որոշ ժամանակ անց՝ ամբող
ջությամբ ձուլվել։ Հետաքրքիր է նշել, որ Հայաստանում կաթոլիկություն 
ընդունած հայերի ճնշող մեծամասնությունը հետագայում մահմեդականու
թյուն է ընդունել։

Մխիթար Սեբասւրացին և Մխիթարյան միաբանությունը

Հայ կաթոլիկ շարժման պատմության մեջ իրենց ուրույն տեղն ունեն 
Ախիթարյանները։ Նրանք, ընտրելով գործունեության այլ ոլորտ, հետա
պնդել են հայագիտական, մշակութային նպատակներ։

Մխիթարյան միաբանության հիմնադիրը Մխիթար Սեբաստացին է։ 
Մխիթարը ծնվել է Սեբաստիա քաղաքում 1676 թվականին։ Սովորել է Սե– 
բաստիայի, էջմիածնի, Սևանի և Բասենի վանական դպրոցներում։ Քսան 
տարեկան հասակում ձեռնադրվել է կուսակրոն քահանա։ Մխիթար Սե– 
բաստացին գտնում էր, որ ստեղծված պայմաններում հայության գոյապայ
քարի կռվանները պետք է լինեն ոչ միայն հրացանն ու սուրը, այլև գիրքն ու 

գրիչը։ Նա իր առջև դրել էր մի քանի հիմնական խնդիրներ՝ ժողովրդի մեջ 
զարգացնել հոգևոր կյանքը, կրթությունը, գրականությունը և մշակույթը։

Այս խնդիրներին հասնելու համար Նախևառաջ անհրաժեշտ էր ունենալ 
գաղափարակից, հավատարիմ միաբանների մի խումբ, ապա հիմնադրել 
դպրոց, հավաքել աշակերտություն։ Եվ քանի որ հայ հասարակությունն 
ու Առաքելական եկեղեցին չունեին համապատասխան նյութական միջոց
ներ, Մխիթարը որոշում է դիմել կաթոլիկ եկեղեցու օգնությանը, որի տրա
մադրած միջոցներով հնարավոր կլիներ իրականություն դարձնել իր մեծ 
երազանքը։ Մխիթարը գաղտնի ընդունում է կաթոլիկություն և Կ. Պոլսում 
իր շուրջը համախմբելով գաղափարակից ութ աշակերտների՝ ստեղծում է 
վանական միաբանություն։ Հետագայում, դավանաբանական հալածանք
ներից խուսափելու նպատակով, Մխիթարը տեղափոխվում է Վենետի
կի Հանրապետություն։ 1717 թ. Վենետիկի ղեկավարությունը Մխիթարին 
շնորհում է քաղաքամերձ Ս. Ղազար լքված կղզին։ Մխիթարը Ս. Ղա
զարում կառուցում է եկեղեցի, բացում դպրոց, հիմնադրում մատենադա
րան, կազմում դասագրքեր, հրատարակում գրքեր։ Մի քանի տարի անց 
Նորաստեղծ դպրոցը տալիս է իր առաջին շրջանավարտները, ծաւխղում 
գիտամշակութային լայն գործունեություն։ Մխիթարը և Մխիթարյանները 
թեև կաթոլիկներ էին, սակայն հավատարիմ էին մնացել ազգային ծեսե– 
րին ու արարողակարգին, հայասեր ու հայրենասեր էին։ Մխիթարի և Նրա 
առաջին աշակերտների հավատամքն էր. «ազգը չզոհել կրոնին և կրոնը՝ 
ազգությանը», հետևաբար՝ նրանք մերժում էին հայերի կրոնական երկ
պառակ տությունը և կաթոլիկ քարոզչությունը նրանց շրջանում։ Մխիթարը

Ս. Ղազար կղզին

դարձավ հայերի մեջ գրական մեծ շարժման հիմնադիրը։ Հատկապես Նշա
նակալից է նրա գեղարվեստական նուրբ ճաշակով հրատարակած «Աստ
վածաշունչը» և կոթողային երկհատոր «Հայկազյան բառարանը»։

Մխիթարի սկսած գործը շարունակեցին աշակերտները։ Միքայել Չամ– 
չյանը դարձավ հայ նոր պատմագրության հիմնադիրը։ Նրա գրչին է պատ
կանում եռահատոր «Պատմություն Հւսյոցտ֊ը, որը մեր ժողովրդի համահա
վաք, ամբողջական ու քննական առաջին պատմությունն էր։ Մխիթարյան 
միաբանության ակնառու գործիչներից էին Ա. Բագրատունին, Գ. Ավետի֊ 
քյանը, Ղ– Ալիշանը և շատ ուրիշներ։

Հարցեր և առաջադրանքներ

1. Ինչը նպաստեց Արևելյան Հայաստանում կաթոլիկության տարածմա
նը։ Ինչ միջոցների էին դիմում կաթոլիկ քարոզիչները հայ բնակչու
թյան համակրանքը շահելու համար։

2. XVIII դ. սկզբին ինչքայլեր ձեռնարկվեցին արևելահայերի շրջանում կա
թոլիկության դեմ պայքարի նպատակով։

3. Արևմտյան Հայաստանի որ քաղաքներում էին ստեղծւխլ կաթոլիկ հա
մայնքներ։

4. Արբ և ով հիմնադրեց Մխիթարյան միաբանությունը։
5. Ինչով էր առանձնանում Մխիթարյան միաբանության գործունեու

թյունը։ Ո՞րն էր նրանց հավատամքը։
6. Ովքեր էին Մխիթար Սեբաստացու Նշանաւխր հետևորդները։ Ներ

կայացրեք նրանց գրական ժառանգությունը։

■Քննարկում

1. Ինչու XVI֊XVII դարերում կաթոլիկությունը հայերի շրջանում որոշակի 
տարածում գտավ։

2. Մեկնաբանեք Մխիթարյանների հավատամքի՝ «ազգը չզոհել կրոնին և 
կրոնը՝ ազգությանը» իմաստը։

Մայր տաճարի իջման Ս. Սեղանը

16. ՀԱՅՈՑ ԵԿԵՂԵՑԻՆ XVIII ԴԱՐՈՒՄ

Եկեղեցին XVIII դարի առաջին կեսին

Հակոբ Դ Ջուղայեցուց հետո 
Ամենայն Հայոց կաթողիկոս է 
ընտրվում Կ. Պոլսի և Երուսաղեմի 
հայոց նախկին պատրիարք Եղի– 
ւսզւսր Ա Այնթւսփցին (1681-1691)։ 
Իր տասնամյա գործունեության 
շրջանում նորընտիր կաթողիկո
սը զբաղվեց շինարարությամբ՝ 
կառուցեց Մայր Տաճարի իջման 
Ս. Սեղանը և երկու խորանները, 
Նորոգեց բազմաթիվ եկեղեցիներ։

Շինարարական լայն գործու
նեությամբ է զբաղվել նաև հա
ջորդ կաթողիկոսը՝ Նահապետ Ա 
Եդեսացին (1691-1705)։ Նրա օրոք 
են կառուցվել Վաղարշապատի 
Ս. Շողակաթ եկեղեցին, Երևա
նի Կոնդի և Քանաքեռի եկեղե
ցիները։ Հայ ժողովրդի ազատա
գրական գործը գլուխ բերելու 

համար Իսրայել Օրին 1699 թ. ապրիլին կաթողիկոսի հետ հանդիպման 
ժամանակ առաջարկելէ դավանաբանական առանձին զիջումներ կատա
րել կաթոլիկ եկեղեցուն։ Կաթողիկոսը վարել է խիստ զգուշաւխր քաղա
քականություն և պարսկական իշխանությունների հետ հարաբերություննե
րը չվատացնելու համար հրաժարվել է աջակցել Իսրայել ՕրուՆ։

XVIII դ. սկզբներին Կովկասը դառնոււք է հզորացող Ռուսաստանի հետա
քրքրությունների տարածաշրջան։ Հայ ազատագրական շարժումը Իսրայել 
Օրու ջանքերուէ շրջադարձ է կատարում դեպի Ռուսաստան։ Պետրոս Մե
ծին ուղղված գրությամբ Ամենայն Հայոց կաթողիկոս Աղեքսանդր Ա Ջու– 
ղայեցին հավաստում է իր և Մայր Աթոռի ռուսական կողմնորոշումն ու հույս 
հայտնում, թե Ռուսաստանն ի վերջո պիտի ազատագրի հայ ժողովրդին։

Շուտով սկսվում է թուրք-պարսկական հերթական պատերազմը։ Ինչ
պես ամբողջ հայ ժողովուրդը, այնպես էլ Մայր Աթոռը բազում դժվարու
թյուններ կրեցին։ Հենց այդ ժամանակ է, որ պարսկա-օսմանյան տիրա–

պետությունների դեմ ոտքի կանգնեցին արցախցիները և սյունեցիները, 
որոնք ութամյա (1722-1730 թթ.) պայքարի ընթացքում բազում հաղթանակ
ներ տանելով՝ կերտեցին Արցախի և Սյունիքի հայկական ինքնավար իշ
խանությունները։ Իրադարձություններին գործուն մասնակցություն ցու
ցաբերեցին հայ հոգևորականության բազմաթիվ ներկայացուցիչներ, իսկ 
Գանձասարի (Աղվանից) կաթողիկոս Եսայի Հասան֊Ջալալյանը Արցախի 
ազատամարտի կազմակերպիչն էր և առաջնորդը։

Աայր Աթոռի դրությունը բարելավվեց այն ժամանակ, երբ կաթողիկո
սական գահ բարձրացավ Աբրահամ Գ Կրետացին (1734-1737)։ Ցուցաբե
րելով մեծ խորաթափանցություն և դիվանագիտական հմտություն՝ նա իր 
աջակցությունն է հայտնել պարսից Նադիր խանին։ 1735 թ. նա ընծանե
րով ընդառաջ գնաց Նադիրին և այդ ձևով Աայր Աթոռն ու Հայաստանը 
ազատեց ավերածություններից ու կողոպուտից։ Կրետացին 35 հրովար
տակ է ստացել Նադիրից՝ ի շահ եկեղեցու և հայ ժողովրդի։ Մասնավորա
պես, Աայր Աթոռը ազատել է հարկերից, հաստատել տվել Ամենայն Հայոց 
կաթողիկոսության իրավունքները, ընդարձակել Ս. էջմիածնի կալվածքնե
րը, գերությունից ազատել հազարավոր հայերի ու վրացիների։ Նադիրի 
թագադրության արարողության ժամանակ Հայոց կաթողիկոսը Նրա մեջ
քին կապել է շահական իշխանության խորհրդանիշ սուրը։ Պարսկաստանի 
պատմության մեջ առաջին և վերջին անգամ նման իրավունք է վերապահ
վել քրիստոնյա հոգևորականին։

Նոր Նախիջևան. Ս.

ՍիմեոՆ Ա Եոևանցի

Եկեղեցու գործունեությունը XVIII դ. երկրորդ կեսին

Աբրահամ Կրեւոացուց հետո գա
հակալող կաթողիկոսները փորձել 
են Մայր Աթոռի համար ապահովել 
խաղաղ ու բարգավաճ վիճակ, ծա– 
վալել շինարարական գործունեու
թյուն, աջակցել են ազատագրական 
շարժմանը։

Հայ ժողովրդի և Հայոց եկեղե
ցու պատմության այս բարդ ժամա
նակաշրջանում հանդես է գալիս եկե
ղեցական ականավոր գործիչ, հայոց 
նշանավոր կաթողիկոսներից մեկը՝ 
Սիմեոն Ա Երևանցին (1763-1780)։ 
Սիմեոն Ա Երևանցին մեծ ջանքե– 
րի գնով կարողացավ բարձրացնել 
Մայր Աթոռի հեղինակությունը և հաս
տատել կաթողիկոսական միանձնյա 
իշխանություն։ Նա ծավալեց շինա– 
րարական-վերանորոգչական լայն 
գործունեություն։ Վերականգնեց 
էջմիածնի կաթողիկոսության իրա
վունքը Ռուսաստանի հայոց թեմի 
նկատմամբ։ Իրականացրեց նախորդ 
սերունդների վաղեմի երազանքը և 
էջմիածնում հիմնադրեց տպարան, 
թղթի գործարան։ Կաթողիկոսը մեծ 

ուշադրություն է դարձնում հատկապես էջմիածնի վանական դպրոցին, 
այն համալրում դասախոսական կարող ուժերով։ Սիմեոն Երևանցին հե
ղինակել է աստվածաբանական, դավանաբանական, փիլիսոփայական, 
պատմաիրավագիտական բազմաթիվ երկասիրություններ։

Սիմեոն Երևանցին չի խրախուսել Հայաստանի ազատագրության ուղ
ղությամբ ձեռնարկված այն ճիգերը, որ գործադրում էին Հովսեփ էմինը, 
Մշո Ս. Կարապետի վանքի ւէանահայր Հովնան վարդապետը և Մադրասի 
քաղաքական խմբակը։ Նա նույնպես դեմ չէր Հայաստանի ազատագրու
թյան գաղափարին, սակայն վաղաժամ էր համարում նրա արծարծումը 
տվյալ պատմական պայմաններում։ Նա այդ շարժումները համարում էր 
անպատրաստ և վնասակար։ Ահա թե ինչունա ընդդիմանում էր ապստամ– 

բության բացահայտ քարոզչությանը՝ զգուշանալով հարվածի տակ դնել 
Սայր Աթոռն ու ծանր վիճակում գտնվող հայությանը։

Սիմեոն Երևանցուն հաջորդեց Ղուկաս Ա Կւսրնեցի կաթողիկոսը (1780֊ 
1799), ով Սայր Աթոռում հրավիրեց գաղտնի խորհրդաժողով։ ժողովը դի
մեց Եկատերինա II կայսրուհուն՝ խնդրելով նրա հովանավորությունը։ Կա
թողիկոսն առաջարկում էր Հայաստան ուղարկել որոշ քանակությամբ 
զորք, որի առկայության դեպքում ոտքի էին կանգնելու բազմաթիվ հայեր։ 
Համատեղ ռազմական գործողություններով Հայաստանն ազատագրվելու 
էր, և Ռուսաստանի հովանավորության Ներքո ստեղծվելու էր հայկական 
անկախ պետություն։ Նման մեկ այլ դիմում էլ հետագայում կաթողիկոսն 
ուղարկել է ռուսական կայսր Պավել 1-ին։ Կաթողիկոսը խրախուսել է ռու– 
սահայոց թեմի առաջնորդ Հուխեփ արքեպ. Ար ղությ ան ֊Եր կայնա բա զո լկի, 
կոմս Հ. Լազարյանի, հնդկահայ մեծահարուստ Շ. Շահամիրյանի և մյուս
ների ազատագրական ձեռնարկումները, անգամ համակրանքով արտա
հայտվել մադրասցիների ծրագրային «Որոգայթ փառաց» երկասիրության 
մա սին։ Ղուկաս Կարնեցու հորդորանքով է, որ Աադրասում Հարություն 
քահանա Շմավոնյանը սկսում է հրատարակել հայկական առաջին պար
բերականը՝ «Ազդարարը))։

Ղուկաս Ա Կարնեցու մահից հետո հայրապետական աթոռին հավակ
նում էին մի քանի թեկնածուներ, որոնցից կաթողիկոս է ընտրվում Հով֊ 
սեփ արքեպիսկոպոս Արղության-Երկայնաբազուկը։ Նրա թեկնածությու
նը հավանություն է ստանում ինչպես սուլթանի և շահի, այնպես էլ ցարի 
կողմից։ Նորընտիր կաթողիկոսը 1800 թ. վերջին շտապում է էջմիածին՝ 
օծում ստանալու։ Սակայն ճանապարհին՝ Թիֆլիսում, 1801 թ. մարտի 9-ին 
հանկարծամահ է լինում։ Կաթողիկոսական աթոռը դառնում է պայքարի 
առարկա։

Լրացուցիչ նյութ

է
է 

■ծ

Երևանի Ս. Սարգիս եկեղեցի

«ՈՐՈԳԱՅԹ ՓԱՌԱՑ»–Ը ՀԱՅԱՍՏԱՆԻ ԱՊԱԳԱ ԽՈՐՀՐԴԱՐԱՆԻ 
ՀՈԳեՎՈՐԱԿԱՆ ՊԱՏԳԱՄԱՎՈՐԻ ՄԱՍԻՆ

Ամենայն Հայոց Հայրապետության 
Սուրբ Աթոռից պետք է ընտրվի մի 
արքեպիսկոպոս, որ մտնի Հայոց տուն 
(խորհրդարան - խմբ.)՛ իբրև համայն 
եկեղեցականների փոխանորդ (պատ
գամավոր - խմբ.)։ Այդ եպիսկոպոսն 
ամեն կարգի խորհրդակցություննե
րում պետք է համարվի որպես երկու 
տանուտեր, մեկը՛ հոգևոր և մեկ էլ՛ 
մարմնավոր։

Եվ Նա բազմելու է հայոց տան աջ 
թևի առաջին աստի՜ճանի երկրորդ 
աթոռին՛ նախարարի (նախագահի, 
որը բազմելու էր առաջին աթոռին - 
խմբ.) աջակողմը, առջև՛ մի փոքրիկ 
սուրբ սեղան, սեղանի վրա մի Ավետա
րան և մի խաչ։

Հարցեր և առաջադրանքներ

1. Ո՞ր եկեղեցիներն են կառուցվել Նահապետ Ա Եդեսացու օրոք։
2. Ո՞վ էր Իսրայել Օրին։ Ինչպես վերաբերվեց Հայոց եկեղեցին Օրու 

ծրագրերին։
3. Ինչ դեր է խաղացել Գանձասարի կաթողիկոս Եսայի Հասան-Ջալալյա֊ 

նը XVIII դ. սկզբի Արցախյան ազատամարտում։
4. Ինչով է աչքի ընկել Աբրահամ Գ Կրետացու կար՛ճատև գահակալման 

շրջանը։
5. Աայր Աթոռի հեղինակությունը բարձրացնելու համար ինչ ձեռնարկներ 

իրականացրեց ՍիմեոՆ Ա Երևանցին։
6. Ղուկաս Ա Կարնեցին Հայաստանի ազատագրության հարցի լուծումը 

ում հետ էր կապում։
7. Որտե՜ղ հրատարակվեց հայերեն առաջին պարբերական «Ազդարարը»։

Գործնական աշխատանք

Կատարեք «Դիագրամ» վարժությունը՝ համեմատելով կաթողիկոսների 
գործունեությունը։

■Քննարկում

ճիշտ վարվեց արդյոք Սիմեոն Ա Երևանցին՝ չպաշտպանելով Հովսեփ 
էմինի և Աադրասի խմբակի ազատագրական ձեռնարկները։ Հիմնավորեք 
ձեր տեսակետը։

ՎԱՐԴԱՆ ԵՊՍ. ՆԱՎԱՍԱՐԴՅԱՆ, ՎԱՐԴԱՆ ՂԱՆ ԴԻ ԼՅԱՆ

ՀԱՅՈՑ ԵԿԵՂԵՑՈՒ 
ՊԱՏՄՈՒԹՅՈՒՆ

8-րդ դասարան
ՎԵՐԱՀՐԱՏԱՐԱԿՈՒԹՅՈՒՆ

Պատվավոր հեղինակներ՝
Պ. Հ. Հովհաննիսյան. պատմական գիտությունների

թեկնածու, պրոֆեսոր
Կ. Ա. Մաթևոսյան, պատմական գիտությունների թեկնածու
Գ. Ս. Հարությունյան, պատմական գիտությունների թեկնածու, դոցենտ

Դասագրքի ստեղծմանը մասնակցել և մեթոդական համակարգը կազմել են՝
Ա. Խ. Սարգսյանը. պատմաբան, պատմության ուսուցիչ
Ա. Ս. Նազարյանը, պատմական գիտությունների թեկնածու

Լեզվական խմբագիր՝ 
Սրբագրիչ՝ 

Տեխնիկական խմբագիր՝ 
Համակարգչային շարվածքը՝

Ա. Ոսկանյան
Ա. Պապյան
Ն. Հայրապետյան 
Հ. Հովհաննիսյանի 
Ա. Ս՜իրզաթունյանի

Պատվեր՝ 1546։ Տպաքանակ՝ 35547։
Թուղթը՝ օֆսեթ։ Չափսը՝ 70x100/16։ 6 ւոպ. մամուլ։ 

Տառատեսակը՝ ՏՒ1Լ4 4րթւ Տյոտ։

Տպագրված է «Տիգրան Ս՝եծ» հրատարակչություն ՓԲԸ տպարանում

